
ᐊᖏᔪᖅᑳᒥᑦ ᑐᓴᕋᑦᓴᑦ  
  
 
 
 
 
 
 
 
 
 
 
 
 

ᐃᖅᑲᐅᒪᑦᓯᓂᖅ 
ᐃᑉᐱᓐᓇᖃᑦᑕᓚᐅᕐᑐᓂᑦ, 
ᓂᐱᒋᔭᐅᓂᖅ 
ᑕᑎᒋᔭᐅᓂᒃᑯᑦ, ᐊᒻᒪ 
ᐃᓕᖅᑯᓯᑦᑎᓐᓂᑦ 
ᐅᑎᖅᑎᑦᓯᕙᓪᓕᐊᓂᖅ 
ᐊᖏᔪᖅᑳᖅ ᔨᐅᕆ ᓵᑉ  

ᐊᖏᔪᖅᑳᖑᓪᓗᖓ ᐃᖅᑲᐅᒪᓪᓗᖓ ᐱᑐᐃᓐᓇᐅᖏᑦᑐᒥᖕ 
ᐊᕐᕌᒎᓚᐅᕐᑐᒥᑦ, ᖁᔭᓕᓂᐋᓗᖕᒥᑦ ᐅᖃᕈᒪᕗᖓ 
ᐃᑲᔪᕐᑕᐅᖃᑦᑕᓚᐅᕐᓂᖕᓄᑦ ᐃᑲᔪᖅᑎᐅᖃᑎᒌᑦᑐᑕᓗ 
ᐊᖅᑯᓯᐅᖅᓯᒪᔭᑦᑎᓐᓂᑦ ᑲᔪᓯᔪᓐᓇᓚᐅᕋᑦᑕ. ᐊᕐᕌᒍᕗᑦ 
ᐱᕐᔪᐊᓂᑦ ᐃᖅᑲᐅᒪᓇᕐᑐᖅ, ᑕᖃᓱᐃᑦᑐᓂᓪᓗ ᑕᑎᖃᕐᓂᕗᑦ, 
ᐊᒻᒪ, ᐱᓂᖅᐹᖑᓪᓗᓂ, ᐊᑕᐅᓯᐅᓪᓗᑕ ᐊᖏᖅᓯᒪᒐᑦᑕ 
ᐱᓂᐊᕐᓂᒃᑯᑦ ᐊᓯᔾᔩᓇᓱᐊᕐᓂᖕᒥᑦ.     

ᑲᑐᔾᔨᓪᓗᑕ ᐱᓇᓱᐊᕐᓯᒪᓂᕗᑦ ᔪᓚᐃᖑᑎᓪᓗᒍ 
ᓴᖅᑭᓪᓚᕆᓚᐅᕐᑐᖅ ᐸᐅᒃᑑᑎᒃᑯᑦ ᑲᑎᒪᔨᖏᑦ ᑲᑎᒻᒪᑕ 
ᐋᑐᕚᒥ, ᐃᑉᐱᓐᓇᓪᓚᕆᓚᐅᕐᑐᖅ ᓵᓐᖓᓪᓘᑎᓪᓗᑕ ᐊᑕᐅᑦᓯᒥ 
ᑲᑎᑦᑐᓐᓇᓚᐅᕋᑦᑕ ᐊᕐᕌᒎᒃ ᒪᕐᕉᓐᓂᒃ ᑕᓚᕖᓴᒃᑯᑦ 
ᑲᑎᒪᖃᑦᑕᑦᓲᔭᓚᐅᕐᑐᑕ. ᑲᑎᑦᑐᓐᓇᕐᓯᑕᐃᓐᓇᕋᑦᑕ 
ᐊᕐᕌᒎᓂᐊᕐᑐᒥᑦ ᓇᓗᓇᐃᑦᓯᐊᕐᑐᑕ, ᓄᑖᓐᖑᒃᑲᓐᓂᕐᑐᓂ 
ᑲᑐᔾᔨᖃᑎᒌᓐᓂᕗᑦ ᐱᓐᖑᕈᑎᒋᓯᒪᔭᕗᓪᓗ ᑐᑭᓯᒃᑲᓐᓂᕐᑐᑎᒍ.    

ᐊᕐᕌᒎᓚᐅᕐᑐᒥ ᐱᒻᒪᕆᐅᓂᖅᐹᖑᖃᑕᐅᓚᐅᕐᑐᖅ ᐃᑉᐱᓐᓇᓪᒪᕆᑦᑐᓂᓗ ᐃᒃᓯᕋᕐᔪᐊᕌᐱᖕ ᒪᒥᐊᒋᐊᕐᑐᖅᓯᒪᓂᖓ 
ᑲᓇᑕᒥᐅᓄᑦ. ᐃᖃᓗᓐᓂ, ᑲᑐᔾᔨᖃᑎᖃᕐᑐᑕ ᖃᒡᒋᐊᕗᑦᑯᓐᓂᑦ, ᐃᑲᔪᕐᑐᐃᓚᐅᕐᑐᒍᑦ ᐃᓄᓐᓂᑦ ᐃᓚᒌᓂᑦ 
ᐊᑦᑐᖅᑕᐅᓂᖃᖅᓯᒪᔪᓂᑦ ᐊᐅᓪᓚᕈᔾᔭᐅᓪᓗᑎᑦ ᐃᓕᓐᓂᐊᕆᐊᕐᑎᑕᐅᕙᓚᐅᕐᑐᓂᑦ ᐊᒻᒪ ᐅᖃᐅᓯᕆᓪᓗᑎᒍ  
ᓯᕗᓕᕇᑦ ᑭᖑᕚᕇᑦ ᖁᐊᖅᓵᓇᕐᑐᒃᑰᕐᓯᒪᔪᑦ ᐋᓐᓂᐊᔾᔪᑎᖏᓐᓂᑦ ᐃᒃᓯᕋᕐᔪᐊᕌᐱ ᓂᐅᕐᕈᓯᒪᑎᓪᓗᒍ. ᓱᓕᒃᑲᓐᓂᖅ, 
ᑐᕌᒐᖃᓚᐅᕐᒥᔪᒍᑦ ᐅᑎᖅᑎᑕᐅᕙᓪᓕᐊᖁᓪᓗᒋᑦ ᑐᓐᓃᑦ ᐃᓄᑦᑎᑐᑦ, ᔭᒐᐃᑲᓴᑦᓯᐊᓚᐅᕐᑕᕗᑦ ᑐᑦᓯᐊᕐᕖᑦ 
ᐊᑐᕆᐊᖃᕈᓐᓃᑎᑦᓯᒻᒪᑕ ᐃᓕᖅᑯᓯᑐᖃᕐᑎᒍᑦ ᐱᖅᑯᓯᑦᑎᓐᓂᑦ.     

 
 
 
 
 
 
 
 
 
 

 
 
ᐃᒃᓯᕋᕐᔪᐊᕌᐱᖕ ᓂᐅᕐᕈᓯᒪᑎᓪᓗᒍ ᓯᕗᓕᑦᑎᓐᓂᑦ ᐋᓐᓂᕈᑕᐅᓯᒪᔪᑦ ᓴᖅᑭᑕᐅᓪᓗᑎᑦ ᑕᕝᕙᑦᓴᐃᓐᓇᕐᑕᐅᖅ 
ᐱᒋᐊᕈᑕᐅᓪᓚᕆᑦᑐᓂ ᐅᖃᐅᓯᐅᕙᓪᓕᐊᒋᐊᖃᕐᓂᖏᓐᓂᑦ ᐊᖏᖅᓯᒪᓗᒍ ᐊᑐᕇᕐᓯᒪᔭᕗᑦ ᑭᖑᓂᖔᑦᑎᓃᒻᒪᑦ  
ᐊᒻᒪ ᐊᑲᐅᓯᓴᖅᐸᓪᓕᐊᖔᖁᓕᕐᑐᑕ ᒪᒥᓴᕐᓂᒃᑯᑦ ᓴᐃᒻᒪᖃᑎᒌᓐᓂᒃᑯᓪᓗ. ᐅᖃᖃᑎᒋᓪᓗᒍ ᐃᒃᓯᕋᕐᔪᐊᕌᐱᖕ, 
ᓴᖅᑭᔮᕐᕕᒋᓚᐅᕐᑕᕋ ᑐᓐᓂᑲᓂᑦ − ᐅᕙᓐᓄᑦ ᐃᓕᖅᑯᓯᕐᓂᓪᓗ ᓇᓗᓇᐃᒃᑯᑕᐅᓂᖓᓂᑦ. ᑕᐃᒪᐃᓚᕿᓚᐅᕐᓂᕋ 
ᒪᒥᐊᕝᕕᐅᔪᒪᓇᖓ ᑭᓯᐊᓂᓕ ᓴᓐᖏᓂᑦᑎᓐᓂᑦ ᓇᓗᓇᐃᕆᐊᓪᓚᑦᑐᖓ ᐃᓕᖅᑯᓯᖅᑎᒍᑦ ᑭᒃᑰᒻᒪᖔᑦᑕ.      

ᐱᒻᒪᕆᐅᓂᖓᓕ ᑐᓐᓂᕐᓂᑦ ᑕᑯᑎᒃᑲᒃᑯ ᑕᑯᑦᑕᓕᓐᖓᓖᓚᑐᐃᓐᓇᓚᐅᖏᑦᑐᖓ. ᐱᔭᖅᑯᒻᒥᑦ ᓴᖅᑭᔮᕐᑎᓚᐅᕐᑕᒃᑲ 
ᖃᓄᑎᒋ ᓴᐱᓕᑦᑕᐃᓕᒃᑲᐅᒻᒪᖔᑦᑕ ᐃᓕᖅᑯᓯᕐᑎᒍᑦ, ᐱᓗᐊᕐᑐᒥ ᓯᕗᓕᑦᑎᓐᓃᓐᖔᕐᑐᑦ ᓇᕿᑕᐅᓇᓱᐊᕐᓂᑰᑎᓪᓗᒋᑦ 
ᐊᓐᓇᐃᑎᑕᐅᓇᓱᐊᕐᑐᑕ ᐱᖅᑯᓯᑦᑎᓐᓂᑦ. ᐊᕐᕌᒍᑦ ᖁᓕᑦ ᑕᓪᓕᒪᓪᓗ (15), ᐱᐅᓯᑐᖃᒃᑯᑦ ᑐᓐᓂᖃᕈᓯᕗᑦ 
ᑮᓇᕐᓕᖓᒍᑕᐅᕙᓚᐅᕐᑐᑦ ᐱᐅᑦᓴᖏᒧᑦ, ᑲᔪᖏᕐᓱᖅᑕᐅᒧᑦ ‘ᐱᐅᖏᑦᑐᐊᓘᓂᕋᕐᑕᐅᓪᓗᑎᑦ’. ᑐᑦᓯᐊᕐᕖᑦ ᐃᓅᓯᑦᑕ 
ᐃᒻᒧᐊᓅᕐᖓᑕ ᑲᑎᑕᐅᓪᓗᑎᑦ ᐅᑉᐱᖅᑑᖃᑎᒌᓄᑦ ᐊᒻᒪ ᐃᓕᖅᑯᓯᑐᖃᕗᑦ ᐊᑲᐅᓐᖏᑦᑐᐊᓗᖕᒧᑦ ᓱᕐᑎᑦᑕᐅᑦᓯᐊᕐᑐᓂ.    

ᑐᓐᓂᒃᑲ ᓴᖅᑭᔮᕐᑎᓂᒃᑯᑦ, ᐃᓱᒪᖃᓚᐅᕐᑐᖓ ᖃᓄᑎᒋ ᐃᓄᐃᑦ ᐃᓕᖅᑯᓯᖓᑦ ᓴᓐᖏᑎᒋᒻᒪᖔᑦ ᐊᒻᒪ 
ᐃᓱᓕᔪᐃᑦᑑᓂᖓ ᐃᓄᕗᑦ. ᐃᒻᒥᓂᖕ ᓇᓗᖅᑯᑎᖏᓂᕐᓂᑦ ᓴᖅᑭᔮᕐᑎᑦᓯᔪᒪᓪᓗᖓ ᐃᓕᖅᑯᓯᑐᖃᒃᑯᑦ 
ᐱᐅᓯᑦᑎᓐᓂᑦ, ᓲᕐᓗ ᑐᓐᓂᖃᕐᓂᖅ, ᓱᓕᒻᒪᑕ ᐊᑐᓪᓚᕆᑦᑐᐊᓘᓪᓗᑎᓪᓗ ᐃᓕᓴᕐᓇᓂᑦᑎᓐᓄᑦ ᑭᒃᑰᒻᒪᖔᑦᑕ. 
ᑕᐃᒪᐃᓕᐅᕐᑐᖓ, ᓴᖅᑭᔮᖁᔨᓚᐅᕋᒪ ᐊᖅᑯᑎᕗᑦ ᐃᓕᖅᑯᓯᖅᑎᒍᑦ ᒪᑭᑉᐸᓪᓕᐊᑐᐃᓐᓇᕐᖓᑦ 
ᐅᑎᖅᑎᑦᓯᕙᓪᓕᐊᓂᒃᑯᑦ, ᓯᓚᕐᔪᐊᕐᒥᐅᖃᑎᕗᑦ ᑐᑭᓯᓂᐊᕐᖓᑕ ᖁᓄᑎᒋ ᐃᑎᔫᑎᒋᒻᒪᖔᑦ ᐊᒻᒪ 

ᐱᕐᔪᐊᕌᓘᓂᖏᓐᓂᑦ ᐱᖅᑯᓯᑐᖄᓗᑉᐳᑦ.     

ᑲᑎᓐᓂᕆᓚᐅᕐᑕᕗᑦ ᐃᖃᓗᓐᓂ ᓴᖑᒋᐊᕐᓂᐅᓚᐅᕐᖓᑦ, 

ᐃᖅᑲᐅᒪᔭᐅᖁᓪᓗᑎᒍ ᐃᒃᓯᕋᕐᔪᐊᕌᐱᖕ 

ᓴᖅᑭᔮᓗᐊᖏᓂᕐᓴᐅᓗᓂ ᑭᓯᐊᓂ ᐊᓂᒍᐃᓯᒪᔪᑦ 

ᑕᑯᓐᓇᕐᑕᐅᓂᕐᓴᐅᓗᑎᑦ −  ᐅᖃᐅᓯᐅᓪᓗᐊᑕᓚᐅᕐᑐᖅ 

ᐃᑉᐱᓐᓇᓪᓚᕆᑦᑐᒥᑦ  

ᐃᓐᓇᑐᖃᕐᓄᑦ ᓲᕐ ᐲᑕ ᐃᕐᖕᓂᖅᑎᑐᑦ. 

ᐋᒋᓯᐅᑎᓪᓗᒍ, ᐊᐅᓪᓚᕐᓯᒪᓚᐅᕐᒥᔪᒍᑦ ᐃᐅᑎᐅᕋ−ᓂᐅᔨᓚᓐᒧᑦ, 
ᐅᖃᖃᑎᒌᓚᐅᕐᑐᒍᑦ ᐊᑑᑎᓕᓪᓚᕆᐊᓗᓐᓂᑦ ᑮᓇᐅᔭᑎᒍᑦ 
ᐱᕙᓪᓕᐊᔪᓕᕆᓂᖕᒥᑦ, ᐃᒻᒥᓂᖕ ᒪᑭᑉᐸᓪᓕᐊᔪᒪᓂᑦᑎᓐᓂᑦ, 
ᓯᓚᐅᑉ ᓂᕈᒥᑦᓯᕙᓪᓕᐊᓂᖓᓄᑦ ᐊᓯᔾᔨᕐᐸᓪᓕᐊᓂᖓᓂᑦ, 
ᐋᓐᓂᐊᖅᑐᓕᕆᓂᖕᒥᑦ ᐊᒻᒪ ᐃᓕᓐᓂᐊᕐᓂᓕᕆᓂᖕᒥᑦ 
ᒪᐅᐊᕆᒥᐅᓂᑦ ᒐᕙᒪᒃᑯᖏᑕᓗ ᓯᕗᓕᕐᑎᖏᓐᓂᑦ. 
ᑐᑭᓯᐅᒪᖃᑎᒌᓐᓂᖕᒧᑦ ᐊᖏᕈᑏᑦ ᐊᑯᕐᖓᓂ ᑲᓇᑕᒥᐅᑦ  
ᐊᒻᒪ ᐃᐅᑎᐅᕋ−ᓂᐅᔨᓚᓐᒥᐅᑦ ᓇᓗᓇᕈᓐᓃᑐᖅ ᖃᓄᑎᒋ 
ᓄᓇᖃᖅᑳᖅᓯᒪᔪᑦ ᓴᓐᖏᑎᒋᒻᒪᖔᑕ ᑲᑐᔾᔨᖃᑎᒌᓐᓂᒃᑯᑦ, 
ᐸᐅᒃᑑᑎᒃᑯᑦ ᓇᓗᓇᐃᕐᓯᒋᐊᓪᓚᑦᑐᑎᑦ ᐃᓄᐃᑦ ᐊᕐᖕᓇᐃᑦ ᐱᖃᑕᐅᖏᓐᓇᕆᐊᖃᕐᓂᖏᓐᓂᑦ.        

ᑐᑭᓯᓯᒪᓕᕐᑐᒍ ᓴᓐᖏᓂᖓᓂᑦ ᑲᑐᔾᔨᖃᑎᒌᓐᓂᖅ, ᐸᐅᒃᑑᑎᒃᑯᑦ ᐱᕙᓪᓕᐊᓯᒪᓂᖏᑦ ᓈᓚᑦᑎᑐᐃᓐᓇᐅᓚᐅᕐᑐᑎᑦ 
ᑲᑎᒪᔨᐅᖃᑕᐅᖏᓐᓇᕐᓂᐊᓕᕐᑐᑦ ᐃᓄᐃᑦ ᑲᓇᑕᐅᑉ ᑲᑐᔾᔨᖃᑎᒌᓐᓂᒃᑯᑦ ᑲᑎᒪᔨᖏᓐᓄᑦ ᑲᑎᒪᓕᕋᐃᑉᐸᑕ 
ᓴᖑᒋᐊᕐᓂᓪᓚᕆᐅᓯᒪᔪᖅ. ᑖᓐᓇ ᐊᑲᐅᔪᒧᑦ ᐊᓯᔾᔨᕐᓯᒪᓂᖓ ᓇᓗᓇᐃᕐᓯᑲᓐᓂᕐᑐᖅ ᐱᓂᐊᕐᓂᒃᑯᑦ ᐊᖏᖅᓯᒪᒐᑦᑕ 
ᐃᑲᔪᖅᑎᐅᖃᑎᒌᓐᓂᒃᑯᑦ ᐃᓱᒪᓕᐅᖃᑦᑕᓂᖕᒥᑦ, ᑕᕝᕙᑦᓴᐃᓐᓇᖅ ᐃᓄᐃᑦ ᐊᕐᖕᓇᐃᑦ ᓂᐱᖏᑦ ᐊᑑᑎᖃᓪᓚᕆᖃᑕ -
ᐅᒻᒪᑕ ᐱᕙᓪᓕᐊᔾᔪᓯᓄᑦ. ᐱᖃᑕᐅᓂᕆᓚᕐᑕᕗᑦ ᐃᓄᐃᑦ ᑕᐱᕇᑦ ᑲᓇᑕᒥ (ᑕᐱᕇᓴᒃᑯᑦ) ᐊᕐᕌᒍᑕᒫᓯᐅᑎᒃᑯᑦ 
ᑲᑎᒪᕕᔾᔪᐊᑎᓪᓗᒋᑦ ᑰᔾᔪᐊᒥ ᓇᓗᓇᐃᒃᑲᓐᓂᓚᐅᕐᑐᑦ ᐅᑉᐱᕆᔭᕗᑦ ᑲᑐᔾᔨᖃᑎᒌᓐᓂᖅ ᓴᓂᖅᑯᕝᕕᖃᓐᖏᒻᒪᑦ. 
ᑲᔪᖏᖅᑐᐃᓂᒃᑯᑦ ᐊᑑᑎᓕᓐᓂᑦ ᐅᖃᖃᑎᒌᓐᓂᖕᒥᑦ ᐃᑲᔪᖅᑎᐅᖃᑎᒌᓐᓂᕐᒥᓪᓗ, ᑐᕌᒐᖃᕋᑦᑕ ᑲᑐᔾᔨᓂᒃᑯᑦ 
ᑐᕌᒐᓕᐅᕈᒪᓪᓗᑕ ᐃᑲᔫᑕᐅᓂᐊᕐᑐᓕᒫᓂᑦ ᐃᓄᓐᓄᑦ, ᓇᓗᓇᐃᒃᑲᓐᓂᕐᓗᒍ ᑲᑐᔾᔨᓂᒃᑯᑦ, ᑲᔪᓰᓐᓇᕐᑎᑦᓯᔪᓐᓇᕐᑐᒍᑦ 
ᑭᓐᖒᒪᔭᐅᔪᓂᑦ ᓄᓇᖅᑲᑎᒌᓕᒫᓄᑦ.     

ᓯᕗᒧᑦ ᑕᑯᓐᓇᕐᑐᑕ, ᐅᐸᓗᖓᐃᔭᕐᓯᒪᓂᒃᑯᑦ ᐋᖅᑮᒍᑎᑦᓴᓄᖔᖅ ᓵᒍᒪᓕᕋᑦᑕ ᐊᒻᒪ ᐆᒻᒪᑦᑎᐊᕆᓪᓗᑕ ᐊᐅᓚᑦᑎᓂᖕᒥᑦ, 
ᐊᑐᑐᐃᓐᓇᕈᓐᓃᕐᓗᒋᑦ ᑲᑎᒪᔩᑦ ᐱᖁᔨᕗᖔᕈᑎᖏᑦ ᐊᒻᒪ ᓴᖑᒋᐊᖔᕐᓗᑕ ᐊᑐᓕᕐᑎᑦᓯᓂᖕᒥᑦ ᐅᐸᓗᖓᐃᕐᓯ ᒪᔭᑦᑎᓐᓂᑦ 
ᐸᕐᓇᐅᑏᑦ ᑐᓐᖓᕕᒋᓂᐊᕐᑕᖏᓐᓂᑦ. ᑐᑭᓯᓯᒪᓕᕐᑐᑎᒍ ᐱᔭᕐᓂᖏᑦᑐᓂᑦ ᐱᔭᕆᑐᔪᓂᑦ ᓯᕗᒧᓪᓗ ᑕᑯᓐᓇᕐᓂᖅᓴᐅᓗᑕ, 
ᓴᖑᒋᐊᕐᓂᕗᑦ ᓴᓐᖓᑎᕈᑎᒋᓂᐊᕋᑦᑎᒍ ᐋᖅᑮᔪᓐᓇᕐᓯᓗᑕ ᓇᓗᓇᐃᕐᓯᒪᑦᓯᐊᕐᑐᓂᑦ, ᐊᑯᓂᐅᓂᕐᓴᒧᑦ ᑐᕌᒐᑦᓴᓂᑦ ᐊᒻᒪ 
ᒪᓕᑦᑎᒌᑦᓯᐊᓂᕐᓴᐅᓕᕐᓗᑎᑦ ᑕᑯᓐᓇᓐᖑᐊᕐᓯᒪᔭᕗᑦ ᑲᔪᓯᕙᓪᓕᐊᓂᖏᓂ. ᑕᐃᒫᖕ ᐅᔾᔨᕐᑐᖅᓯᐊᓂᕐᓴᐅᓗᑕ ᑭᐅᖃᑦᑕᓂᕐᓴ -
ᐅᓕᕐᓗᑕᓗ ᐃᓱᒪᓕᐅᕈᑕᐅᕙᓪᓕᐊᔪᑦ ᐱᕙᓪᓕᐊᓂᖏᓐᓂ, ᐱᕙᓪᓕᐊ ᔪᓐᓇᕐᓯᖁᓪᓗᑕ ᐊᓯᔾᔨᕐᐸᓪᓕᐊᖏᓐᓇᕐᑐᖅ 
ᓄᓇᕗᑦ ᑭᒡᒐᑐᑦᓯᐊᕐᓂᖅᓴᕆᓗᑎᒍ, ᐱᕈᕐᐹᓪᓕᕐᓗᓂ ᑲᑐᔾᔨᖃᑎᒌᕗᑦ ᓴᐱᓕᑦᑕᐃᓕᓂᒃᑯᑦ, ᐃᓚᓕᐅᑎᕙᓪᓕᐊᓗᒋᑦ 
ᓄᑖᓂᑦ ᖃᓄᖅᑑᕈᑎᖃᕈᓐᓇᕐᓗᑕ, ᐃᓂᓪᓚᑦᓯᒪᓂᕐᓴ ᐅᓕᕐᓗᑕᓗ ᑲᒪᒋᑦᓯᐊᕈᓐᓇᕐᓂᐊᕋᑦᑎᒍ ᐊᑦᓱᕈᕐᓇᕐᑐᑦ 
ᐊᐳᕈᑕᐅᕙᑦᑐᑦ ᐊᒻᒪ ᐱᕕᖃᕐᕕᒋᔪᓐᓇᕐᑕᕗᑦ ᓯᕗᓂᑦᑎᓂ ᓴᖅᑭᐸᓪᓕᐊᓂᐊᕐᑐᑦ.      

ᑭᖑᓪᓕᖅᐹᖅ, ᖁᔭᓐᓇᒦᕈᒪᓪᓚᕆᑦᑐᖓ ᑲᑎᒪᔨᑦᑎᓐᓂᑦ ᐃᖅᑲᓇᐃᔭᕐᑎᑎᓐᓂᓪᓗ ᐊᒻᒪ  

ᐃᑲᔪᖃᑦᑕᓚᐅᕐᑐᓯᒍᑦ ᐊᕐᕌᒎᓚᐅᕐᑐᒥ ᑕᐸᐃᕐᓇᕐᑐᒥ. ᑲᑐᔾᔨᓪᓗᑕ, ᓴᖅᑭᔮᕐᑎᑦᓯᔪᓐᓇᓚᐅᕋᑦᑕ 

ᐆᒻᒪᑦᑎᐊᕆᓐᓂᖏᓐᓂᑦ, ᓴᓐᖏᓂᖏᓐᓂᑦ, ᐊᒻᒪ ᐱᒻᒪᕆᐅᓂᖏᓐᓂᑦ ᐃᓄᐃᑦ ᓂᐱᖏᑦ, 
ᐊᖅᑯᓯᐅᕐᑕᐅᓪᓗᑕ ᓴᐃᒻᒪᖃᑎᒌᑉᐸᓪᓕᐊᓂᖕᒧᑦ, ᑐᑭᓯᐅᒪᖃᑎᒌᓐᓂᖕᒧᑦ ᐊᒻᒪ 

ᐅᑎᖅᐸᓪᓕᐊᓪᓚᕆᓐᓂᖓᓂᑦ ᐊᓐᓂᓇᕐᑐᖅ ᐃᓄᐃᑦ ᐃᓕᖅᑯᓯᑯᓗᐊ.



ᕿᒥᕐᕈᓂᖅ ᐊᕐᕌᒍᑦᑎᑦᓂᑦ:  
ᕉᔅᒥᐊᓕ ᑰᐳᕐ,  
ᐊᐅᓚᑦᑎᔨ 
 
ᖁᕕᐊᑉᐳᖓ ᐅᓂᒃᑳᖃᕈᓐᓇᕋᒪ ᐸᐅᒃᑑᑎᒃᑯᑦ ᒫᓐᓇᕋᑖᖅ 

ᑲᒪᒋᖃᑦᑕᓚᐅᕐᑕᖏᓐᓂᑦ ᑲᔪᓯᑎᑦᓯᒪᔭᖏᓐᓂᓪᓗ  

ᐊᖏᖅᓯᒪᔾᔪᑎᕗᑦ ᐱᓂᐊᕐᓂᒃᑯᑦ ᑲᔪᓯᑎᑦᓯᕙᓪᓕᐊᓂᑦᑎᓐᓂ 

ᖃᓄᐃᓐᖏᑦᓯᐊᕐᓂᖕᒥᑦ, ᐱᔪᓐᓇᐅᑎᑦᑎᓐᓂᑦ, ᐊᒻᒪ 

ᓴᓐᖓᑦᑎᕆᓂᖕᒥᑦ ᒪᑭᑉᐸᓪᓕᐊᓂᒃᑯᑦ ᐃᓄᐃᑦ ᐊᕐᖕᓇᖏᑦ, 

ᐃᓚᕗᑦ ᐃᓚᓕᐅᑎᓪᓗᒋᑦ ᐊᕐᖕᓇᐅᔭᑦ ᐊᖑᑕᐅᔭᓪᓗ 
ᐊᔾᔨᒌᖏᑦᑐᓂᑦ ᐱᖅᑯᓯᓖᑦ.    

  
ᐋᓐᓂᐊᖅᑐᓕᕆᔨᒃᑯᑎᒍᑦ ᑎᒍᒥᐊᕐᑕᕗᑦ, ᑲᑐᔾᔨᖃᑎᒌᕗᑦ 
ᑲᔪᖏᖅᑐᐃᕙᑉᐳᑦ ᒪᑐᐃᓐᖔᕐᓗᑕ ᐅᖃᖃᑎᒌᑉᐸᓪᓗᑕ ᐃᓄᐃᑦ 
ᓄᓕᐊᕐᓂᒃᑯᑦ ᖃᓄᐃᓕᐅᖅᐸᓪᓕᐊᓂᖏᓐᓂᑦ ᐊᖅᑯᑎᒋᓗᒋᑦ 
"ᐋᓐᓂᐊᖅᑐᓕᕆᔨᑦᑕ ᓄᓕᐊᕐᓂᖕᒧᑦ ᐃᑲᔫᑎᖏᑦ ᓯᐊᑦᓯᒪᔪᑦ"  
ᐊᒻᒪ “ᖃᐅᔨᓴᕐᑕᐅᓂᖅ” ᐃᑲᔫᑎᕗᑦ. ᑐᓴᕐᑎᑦᓯᕙᓪᓕᐊᓕᕋᐃᒐᑦᑕ 
ᖃᐅᔨᕙᓪᓕᐊᔭᑦᑎᓐᓂᑦ ᐃᑲᔫᑎᑎᒍᑦ, ᑐᑭᓯᓇᕐᓯᔪᖅ  
ᐱᒋᐊᕐᑎ ᓯᒪᔭᕗᑦ ᐃᓗᐃᑦᑑᓪᓗᑎᑦ ᐊᑕᐅᑦᓯᒃᑰᕐᑕᖅᑐᓂᑦ 

ᐊᖅᑯᑎᖃᖅᐸᒃᑲᑦᑕ ᐱᕚᓪᓕᕈᑎᑦᓴᖏᓐᓂᑦ 
ᐋᓐᓂᐊᖅᑐᓕᕆᓂᖅᑎᒍᑦ ᖃᓄᐃᓐᖏᑦᓯᐊᖁᓪᓗᒋᓪᓗ  
ᐃᓄᐃᑦ ᓄᓇᖏᓐᓂ.     

ᐱᓇᓱᐊᖅᑕᕗᑦ ᐃᑲᔫᑕᐅᕙᑦᑐᑦ ᑲᓇᑕᓕᒫᒥ, ᐱᖃᑕᐅᓪᓗᑕᓗ 
ᐅᖓᒻᒧᐊᑐᖅ ᐋᖓᔾᔭᓇᕐᑐᐸᑦᑐᑦ ᐊᒻᒪ ᐊᔪᓕᕐᓯᒪᔪᑦ 
ᑲᑎᒪᕕᔾᔪᐊᕈᑕᐅᑎᓪᓗᒋᑦ ᐊᒻᒪ ᐱᕈᕐᐸᓪᓕᐊᔪᑦ ᐋᓐᓂᐊᖏᑦ 

ᖃᓂᒻᒪᓰᓪᓗ ᓇᑭᓐᖔᕐᓂᑰᒻᒪᖔᑕ (DOHaD) 
ᑲᑎᒪᕕᔾᔪᐊᕐᑐᓄᑦ. ᑕᐃᒫᖕ ᐃᓚᒋᔭᐅᕙᑦᑐᑕ ᓇᓗᓇᐃᒃᑲᓐᓂᕈ -
ᑕᐅᔪᑦ ᐊᖏᖅᓯᒪᓂᑦᑎᓐᓂᑦ ᑐᓴᐅᒪᐃᓐᓇᕋᓱᓐᓂᖕᒧᑦ, ᑐᑭᓯᐅᒪᓗᑕ 
ᐅᖃᖃᑎᐅᕙᓪᓗᑕ ᐊᒻᒪ ᐸᕐᓇᐅᑎᓕᐅᕐᐸᓪᓗᑕ ᖃᓄᖅᑑᕐᓂᒃᑯᑦ 
ᐃᓄᐃᑦ ᓄᓕᐊᕐᓂᒃᑯᑦ ᖃᓄᐃᓐᖏᑦᓯᐊᖁᓪᓗᒋᑦ.     

ᐅᐱᒍᓱᑉᐳᒍᑦ ᐅᓂᒃᑳᖃᕆᐊᑦᓴᖅ ᐱᕙᓪᓕᐊᓂᖓᓂᑦ 
ᐊᑐᓕᕐᑎᑕᐅ ᕙᓪᓕᐊᓂᖓᓂᓪᓗ “ᑲᓇᑕᒥ ᐃᓄᐃᑦ 
ᐃᕐᖕᓂᓱᒃᓰᔾᔪᓯᑐᖃᖏᑕ ᑐᓐᖓᕕᑦᓴᖓᓂᑦ (NIMF)." 
ᐱᒋᐊᕐᑎᓐᓇᓱᐊᕐᑕᕗᑦ ᑐᕌᒐᖃᕐᑐᑕ ᐅᑎᖅᑎᑦᓯᕙᓪᓕᐊᓂᖕᒥᑦ 

ᓴᓐᖓᑦᑎᕆᓂᖕᒥᓪᓗ ᐃᓄᐃᑦ ᐃᕐᖕᓂᓱᒃᓰᔾᔪᓯᑐᖃᖏᓐᓂᑦ 
ᐱᐅᓯᑐᖃᒃᑯᑦ, ᖃᓄᖅᑑᕈᑕᐅᓗᑎᑦ ᐊᐳᕈᑕᐅᕙᑦᑐᑦ 

ᐃᓄᓐᓄᑦ ᐃᕐᖕᓂᔭᕐᑐᐸᑦᑐᓄᑦ ᐊᒻᒪ 
ᓴᖅᑭᔮᕐᑎᒃᑲᓐᓂᕐᓗᑎᒍ ᕿᑐᕐᖏᐅᕈᓰᑦ 
ᐃᓱᒪᖅᓲᑎᐅᒻᒪᑕ ᐃᓄᑦᑕᖓᓄᑦ ᐱᔪᓐᓇᐅᑎᖏᓐᓂᑦ.     

6
ᐸᐅᒃᑑᑎᑦ  ᐃᓄᐃᑦ  ᐊᕐᖕᓇᐃᑦ  ᑲᓇᑕᒥ

ᒫᓐᓇᕋᑖᖅ ᑲᑎᒪᑎᑦᓯᓚᐅᕐᑐᒍᑦ ᑕᓚᕖᓴᒃᑯᑦ ᑲᓇᑕᒥ ᐃᓄᐃᑦ ᐃᕐᖕᓂᓱᒃᓰᔾᔪᓯᑐᖃᖏᑕ ᑲᑎᒪᔨᖏᓐᓂᑦ 
ᓄᓇᖃᖅᑳᕐᓯᒪᔪᑦ ᐃᕐᖕᓂᓱᒃᓰᔩᑦ, ᑐᕌᒐᖃᕐᑐᑕ ᖃᓄᑎᒋ ᐊᑦᓱᕈᕐᓇᕐᑎᒋᒻᒪᖔᑦ ᐊᐳᕈᑕᐅᕙᑦᑐᓄᑦ ᐃᓄᐃᑦ ᓄᓇᖏᓐᓂ 
ᐊᒻᒪ ᐊᑑᑎᓕᕐᔪᐊᖑᓂᖏᓐᓂᑦ ᐃᓄᐃᑦ ᐃᕐᖕᓂᓱᒃᓰᔩᑦ. ᑲᑎᒪᖃᑕᐅᔪᑦ ᐅᓂᒃᑳᖃᑦᑕᓚᐅᕐᑐᑦ ᑐᑭᓯᐅᒪᓕᕐᑕᖏᓐᓂᑦ 
ᐃᕐᖕᓂᓱᒃᓰᓂᖕᒧᑦ ᐊᑐᐊᒐᓂᑦ ᐊᒻᒪ ᐃᓱᒪᖃᖅᑐᑎᑦ ᐃᑲᔪᖅᑕᐅᑲᓐᓂᕆᐊᖃᕐᓂᖏᓐᓂᑦ ᐃᓅᖃᑎᒌᓄᑦ, 
ᐃᓕᖅᑯᓯᖅᑎᒍᑦ ᐃᑉᐱᒋᔭᐅᑦᓯᐊᕆᐊᖃᕐᓂᖏᓐᓂᑦ ᑲᒪᒋᔭᐅᔪᑦ ᐊᒻᒪ ᐊᑦᑕᓇᓐᖏᑐᒥ ᐃᓂᖃᑦᓯᐊᕆᐊᖃᕐᓂᖏᑕ 
ᐃᑲᔪᕐᑕᐅᒋᐊᖃᕐᑎᓪᓗᒋᑦ ᓄᓇᖏᑕ ᓯᓚᑖᓄᑦ ᐊᐅᓪᓚᕐᑎᑕᐅᓪᓗᑎᑦ. ᑲᑎᒪᔪᓂᑦ ᖃᐅᔨᓚᐅᕐᑕᕗᑦ ᑲᔪᓰᓐᓇᕈᑕ -
ᐅᓂᐊᕐᑐᑦ ᐋᖅᑭᑦᓱᕐᐸᓪᓕᐊᓂᑦᑎᓂ ᐊᑐᓕᕐᑎᑕᐅᓂᖏᓐᓂᓪᓗ ᑲᓇᑕᒥ ᐃᓄᐃᑦ ᐃᕐᖕᓂᓱᒃᓰᔾᔪᓯᑐᖃᖏᑕ ᑐᓐᖓᕕᖏᑦ. 

ᐃᓄᓕᕆᓂᖕᒧᑦ ᐱᕙᓪᓕᐊᔪᓕᕆᓂᖕᒧᓪᓗ ᐃᖅᑲᓇᐃᔭᕐᕕᑦᑕ ᑎᒍᒥᐊᕐᑕᖏᑦ, ᐱᖃᑕᐅᖏᓐᓇᕐᑐᒍᑦ ᑲᓇᑕᒥ 
ᑲᑎᒪᕕᔾᔪᐊᕐᑐᓄᑦ, ᑐᑭᒧᐊᕐᑎᑦᓯᔩᑦ ᑲᑎᒪᔨᕋᓛᖏᓐᓄᑦ, ᐊᒻᒪ ᐋᖅᑭᑦᓱᐃᔩᑦ ᑲᑎᒪᔨᖏᓐᓄᑦ ᑐᕌᖓᔪᓂᑦ ᒐᕙᒪᑎᒍᑦ 
ᑕᐃᒪᐃᓪᓗᐊᕇᒋᐊᖃᕐᓂᖏᓐᓂᑦ, ᐊᕐᖕᓇᐃᑦ ᓯᕗᓕᕐᑏᑦ, ᐃᓕᓐᓂᐊᕐᓂᓕᕆᓂᖅ, ᐃᓪᓗᓕᕆᓂᖅ ᐊᒻᒪ ᐊᓯᖏᑦ 
ᐱᕐᔪᐊᒡᒍᑎᐊᓗᐃᑦ ᐊᑲᐃᓪᓕᐅᕈᑕᐅᕙᑦᑐᑦ. ᑐᕌᒐᕗᑦ ᐅᔭᕋᓐᓂᐊᕐᓂᓕᕆᓂᖕᒥ ᓄᓇᒥᐅᑕᓂᑦ ᐊᖏᓯᒪᓪᓗᑕ 
ᓂᐱᒋᔭᐅᔪᒪᓂᑦᑎᓐᓄᑦ ᐃᓄᓐᓄᑦ ᐊᕐᖕᓇᓄᑦ ᑭᓐᖒᒪᔭᖏᑦ ᐅᔭᕋᓐᓂᐊᕐᓂᖕᒥ ᖃᓄᐃᓐᖏᑦᓯᐊᖁᓪᓗᒋᑦ.     

ᓂᖓᖅᑕᐃᓕᓂᖅ ᐋᓐᓂᖅᑎᕆᑦᑕᐃᓕᓂᕐᓗ ᐊᒻᒪ ᒪᓕᒐᓕᕆᔨᑦᑎᓐᓄᑦ ᑎᒍᒥᐊᕐᑕᐅᔪᑦ ᖃᓄᖅᑑᕈᑎᖃᕐᓯᒪᔪᒍᑦ 
ᐊᔾᔨᒌᖏᑦᑐᕈᓘᔭᓂᑦ ᐊᑲᐃᓪᓕᐅᕈᑕᐅᕙᑦᑐᓂᑦ ᐱᔾᔪᑎᒋᓪᓗᒋᑦ ᑲᑉᐱᐊᓇᕐᑐᒦᑦᑕᐃᓕᒋᐊᖃᕐᓂᖏᑦ ᐊᒻᒪ ᖃᓄᐃᓐᖏᑦᓯ -
ᐊᖁᓪᓗᒋᑦ ᐊᕐᖕᓇᐃᑦ ᕿᑐᕐᖓᖏᓪᓗ. ᐱᔭᕇᕐᓯᓯᒪᓪᓗᑕ ᐱᔭᑦᓴᑎᓐᓄᑦ ᑐᕌᖓᔪᓂᑦ ᐊᕐᖕᓇᐅᔭᑦ ᐊᖑᑕᐅᔭᓪᓗ 
ᓂᖓᕐᑕᐅᕙᓐᓂᖏᓐᓂᑦ ᐃᓚᒋᔭᐅᑎᑦᓯᓂᖕᒥᓪᓗ ᐃᓅᓱᑦᑐᓂᑦ ᐊᖑᑎᓂᑦ ᓄᑲᑉᐱᐊᓂᓪᓗ ᐊᑦᓱᕈᕐᓇᕐᑐᒃᑰᐸᓐᓂᖏᓐᓄᑦ 
ᐃᓕᔮᖑᓪᓗᑎᑦ ᐊᔾᔨᐅᖏᓐᓂᕋᕐᑕᐅᓂᖏᓐᓄᑦ, ᑕᐃᒪᓐᖓᑦ ᓂᐱᒋᔭᐅᓇᓱᐊᖏᓐᓇᕐᑐᒍᑦ ᐊᓂᒍᐃᓯᒪᔪᑦ 
ᐱᔪᓐᓇᐅᑎᖏᓐᓂᑦ. 

ᐱᖃᑕᐅᓂᕗᑦ ᑲᓇᑕᒥ ᓯᓚᕐᔪᐊᒥᓗ ᐃᑲᔪᖅᑎᐅᖃᑎᒌᓐᓂᖕᒧᑦ, ᓲᕐᓗ “ᓄᓇᖃᖅᑳᖅᓯᒪᔪᑦ ᐊᕐᖕᓇᐃᑦ ᓯᕗᓕᕐᑏᑦ 
ᐱᖓᓲᓕᖓᔪᓃᓐᖔᕐᑐᖅ ᑲᑎᒪᔨᖏᑦ,” ᓇᓗᓇᐃᕈᑕᐅᒃᑲᓐᓂᕐᑐᖅ ᐊᖏᖅᓯᒪᓂᑦᑎᓐᓂᑦ ᖃᓄᖅᑑᕈᑕᐅᖁᓪᓗᒍ 
ᓂᖓᕐᓂᐅᕙᑦᑐᖅ ᐃᓄᓐᓂᑦ ᐊᕐᖕᓇᓂᑦ ᓯᓚᕐᔪᐊᓕᒫᒥᐅᓂᑦ. ᓱᓕᒃᑲᓐᓂᖅ, "ᓇᓂᔭᐅᓯᒪᓐᖏᑦᑐᑦ ᐃᓄᐊᖅᑕᐅᓯᒪᔪᓪᓗ 
ᓄᓇᖃᖅᑳᕐᓯᒪᔪᑦ ᐊᕐᖕᓇᐃᑦ ᓂᕕᐊᖅᓯᐊᓪᓗ+ (MMIWG+)" ᐱᒋᐊᕐᑎᓯᒪᔭᕗᑦ, ᐱᖃᓯᐅᑎᓪᓗᒍ "ᐊᐅᐸᑦᑐᒥᑦ 
ᐊᒪᐅᑎᒥᑦ ᓇᓗᓇᐃᒃᑯᓰᓂᖅ ᐱᓕᕆᐊᖅ," ᐃᖅᑲᒪᔾᔪᑕᐅᓂᐊᕐᖓᑦ ᐱᓇᓱᐊᕐᓯᒪᔭᑦᑎᓐᓂᑦ ᐃᖅᑲᐅᒪᔭᐅᖁᓪᓗᒋᑦ 
ᓂᖅᑐᕐᓗᒋᑦ ᐃᓅᓯᖏᑦ ᕿᒪᒃᑲᑯᖏᓪᓗ ᑕᕝᕙᐅᔪᓐᓃᕐᑐᐊᐲᑦ.      

ᑲᔪᓰᓐᓇᕈᑎᒋᓪᓗᑎᒍ ᐊᖏᖅᓯᒪᔭᑦᑎᓐᓄᑦ ᒪᓕᒐᓕᕆᓂᖕᒥ ᐃᑲᔪᖅᑎᐅᖃᑎᒌᓐᓂᖕᒧᓪᓗ, ᐱᖃᑕᐅᓂᕗᑦ 
"ᐱᓇᓱᐊᖃᑎᒌᓐᓂᖅ ᐊᖏᕈᑦ (ᐸᓖᓯᒃᑯᓐᓂᑦ ᑐᑭᓯᐅᒪᖃᑎᒌᓐᓂᖕᒧᑦ ᐊᖏᕈᑦ)" ᐊᒻᒪ ᐃᓚᒋᔭᐅᓂᒃᑯᑦ ᐋᖅᑭᒋᐊᕐᑕ -
ᐅᓇᓱᐊᕐᑎᓪᓗᒍ ᑲᓇᑕᐅᑉ ᒪᓕᒐᓕᕆᔨᖏᓐᓄᑦ "ᓄᓇᖃᖅᑳᖅᓯᒪᔪᑦ ᒪᓕᒐᓕᕆᓂᕐᑎᒍᑦ ᐸᕐᓇᐅᑎᖏᑦ" 
ᓴᓐᖓᑦᑎᕈᑎᒋᓯᒪᒐᑦᑎᒍ ᐊᖏᖅᓯᒪᓂᑦᑎᓐᓄᑦ ᐋᓐᓂᖅᑎᖅᑕᐅᔪᓐᓃᕐᔫᒥᖁᓪᓗᒋᑦ ᐃᓄᐃᑦ ᐊᕐᖕᓇᐃᑦ, ᓱᕈᓯᑯᓗᐃᑦ  
ᐊᒻᒪ ᐊᕐᓇᐅᔭᑦ ᐊᖑᑕᐅᔭᓪᓗ ᐊᔾᔨᒌᖏᑦᑐᓂᑦ ᐃᓕᖅᑯᓯᔩᑦ.     

ᐊᓪᓚᕝᕕᑎᒍᑦ, ᐋᖅᑭᑦᓱᐃᓂᕆᓚᐅᕐᑕᕗᑦ ᐱᒋᐊᕐᑎᑕᐅᓪᓗᓂᓗ “ᐃᓄᓐᓄᑦ ᑐᕌᖓᓪᓗᐊᑕᖅᑐᑦ ᑕᐃᒪᐃᑦᑑᖃᑎᒥᓂᖕ 
ᐊᐃᑉᐸᖃᓲᓂᑦ ᐊᓯᖏᓐᓂᓪᓗ (GBA+) ᑐᓐᖓᕕᑦᓴᖏᑦ" ᐅᒃᑑᕝᕙ 2022ᖑᑎᓪᓗᒍ ᐊᑑᑎᖃᓪᓚᕆᑦᑐᖅ ᐊᑐᐊᒐᖅ 
ᐊᒻᒪ ᖃᐅᔨᓴᕈᑎᓄᑦ ᐊᑐᖅᑕᐅᔪᓐᓇᕐᑐᖅ. ᑐᓐᖓᕕᖓ ᖃᓄᖅᑑᕈᑕᐅᔪᒫᕐᓂᐊᕐᑐᖅ ᐱᔾᔪᑕᐅᕙᑦᑐᓄᑦ ᖃᐅᑕᒫᑦᓯᐊᖅ 
ᐃᓄᐃᑦ ᐊᕐᖕᓇᐃᑦ ᐊᑐᖅᐸᑦᑕᖏᓐᓄᑦ, ᐃᓂᑦᓴᖃᑦᓯᐊᖁᓪᓗᒋᑦ ᓯᕗᓪᓕᐅᔾᔭᐅᖁᔭᖏᑦ ᐅᔾᔨᕆᔭᒥᒍᑦ ᐃᓱᒫᓘᑎᖏᓪᓗ 
ᑐᓴᕐᑕᐅᖁᓪᓗᒋᑦ. 

ᖁᔭᓕᕗᒍᑦ ᑲᔪᓰᓐᓇᕐᓂᖏᓐᓂᑦ ᐃᑲᔪᕐᑎᒋᕙᑦᑕᕗᑦ ᐃᓚᒋᔭᐅᔪᓄᑦ ᐊᒻᒪ ᐱᓇᓱᐊᖃᑕᐅᕙᑦᑐᑦ ᐊᑲᐅᔪᒧᑦ 
ᐃᑲᔪᕋᓱᐊᕐᑎᓪᓗᑕ ᐃᓄᐃᑦ ᐃᓅᓯᖏᓐᓂ ᐃᓚᖏᓐᓂᓪᓗ.     

 



ᑐᕌᒐᕗᑦ, ᑕᑯᓐᓇᓐᖑᐊᕐᓯᒪᔭᕗᑦ, ᐊᒻᒪ ᐅᑉᐱᕆᔭᑦᑕ ᒪᓕᒐᖏᑦ  
 
ᐸᐅᒃᑑᑎᒃᑯᑦ ᐃᓕᑕᕆᔭᐅᓯᒪᔪᑐᐊᑦᓯᐊᖑᒻᒪᑕ ᑲᓇᑕᒥ ᑮᓇᐅᔭᓕᐅᕋᓱᑐᐃᓐᓇᕋᑎᖕ ᑲᑐᔾᔨᖃᑎᒌᑦ 
ᑭᒡᒐᕐᑐᐃᔨᐅᓪᓗᑎᑦ ᐊᕐᖕᓇᓕᒫᑦᓯᐊᓂᑦ ᐃᓄᓐᓂᑦ ᑲᓇᑕᒥ.     

ᑐᓐᖓᕕᒋᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ (ᖃᐅᔨᒪᔭᑦ), ᐸᐅᒃᑑᑎᒃᑯᑦ 
ᑲᑐᔾᔨᖃᑎᖃᕐᑐᑎᑦ ᐃᓄᓐᓂᑦ ᐊᕐᖕᓇᓂᑦ, ᓄᓇᓕᓐᓂᑦ, ᑲᑐᔾᔨᖃᑎᒌᓂᓪᓗ 

ᓂᐱᒋᔭᐅᕗᑦ ᑕᑎᒋᔭᐅᓂᒃᑯᑦ ᐊᒻᒪ ᐃᑲᔪᕐᑎᐅᓪᓗᑎᑦ ᑐᑭᓯᐅᒪᒍᑎᑦᓴᓂᑦ 
ᖃᓄᖅ ᐋᖅᑭᑉᐹᓪᓕᕈᓐᓇᕐᒪᖔᑦ ᐋᓐᓂᐊᖅᑐᓕᕆᓂᖅ, ᑮᓇᐅᔭᑎᒍᑦ 

ᒪᑭᓐᓇᓱᐊᕐᓂᖅ, ᑲᑉᐱᐊᓇᕐᑐᒦᑦᑕᐃᓕᓂᖅ, ᒪᓕᒐᓕᕆᓂᖅ,  
ᐊᒻᒪ ᑐᕌᒐᓪᓗᐊᑕᕗᑦ ᓴᓐᖓᑦᑎᕆᓂᒃᑯᑦ ᐃᓄᓐᓂᑦ ᐊᕐᖕᓇᓂᑦ 

ᒪᑭᑦᑐᓐᓇᕐᓯᖁᓪᓗᒋᑦ ᐊᔪᕈᓐᓃᕐᓂᐊᕐᖓᑕ.     

ᐱᓇᓱᐊᕐᑕᕗᑦ ᐊᔪᕆᕐᓯᐅᔾᔭᐅᓯᒪᓗᑎᑦ ᑐᕌᕐᑕᑎᓐᓄᑦ ᐱᔭᕇᕋᓱᐊᕈᒪᔭᑦᑎᓐᓂ ᐅᓇᓃᑦᑐᓂᑦ.       
•   ᓴᖅᑭᔮᕐᑎᑦᓯᓂᒃᑯᑦ ᐱᔪᓐᓇᐅᑎᖏᓐᓂᑦ ᐃᓄᐃᑦ ᐊᕐᖕᓇᐃᑦ ᓱᕈᓯᑯᓗᐃᓪᓗ   
•   ᐊᑕᐅᓯᐅᓗᑕ ᑲᑐᔾᔨᓂᒃᑯᑦ ᓂᐱᒋᔭᐅᖁᓪᓗᑕ ᐃᓄᐃᑦ ᐊᕐᖕᓇᖏᓐᓄᑦ ᑲᓇᑕᒥ   
•   ᐃᖅᑲᓇᐃᔮᖃᕐᓗᑕ ᐊᑲᐅᓂᕐᓴᒥᑦ ᐃᓄᓕᕆᓂᖕᒥᑦ, ᑮᓇᐅᔭᑎᒍᑦ ᒪᑭᑉᐸᓪᓕᐊᑎᑦᓯᓂᖕᒥᑦ, ᐊᒻᒪ ᒐᕙᒪᐃᑦ ᐊᐃᕙᔩᑦ 

ᐋᖅᑭᑉᐹᓪᓕᖁᓪᓗᒋᑦ ᐃᓄᐃᑦ ᐊᕐᖕᓇᖏᓐᓄᑦ  
•   ᐃᖅᑲᓇᐃᔭᕐᓗᑕ ᐊᑲᐅᓂᕐᓴᒥᑦ ᐃᓅᓯᖃᓕᖁᓪᓗᒋᑦ ᐃᒥᒃᑰᕐᑐᑦ, ᐃᓚᒌᑦ, ᓄᓇᖅᑲᑎᒌᓪᓗ ᐋᓐᓂᐊᖅᑐᓕᕆᓂᒃᑯᑦ 

ᐊᑲᐅᓯᓴᖅᑕᐅᖁᓪᓗᒋᑦ ᓂᐱᒋᔭᐅᓂᒃᑯᑦ ᐃᑲᔫᑎᑦᓴᑎᒍᓪᓗ ᑲᔪᓯᑎᑦᓯᓂᒃᑯᑦ     
•   ᑲᔪᖏᖅᑐᕐᓗᒋᑦ ᐃᓄᐃᑦ ᐊᕐᖕᓇᐃᑦ ᐃᓂᑐᖄᓗᒻᒥᓂᖕ ᓄᓇᖅᑲᑎᒌᓂ ᑎᒍᓯᕙᓪᓕᐊᖁᓪᓗᒋᑦ  
•   ᓴᖅᑭᔮᕐᑎᑦᓯᓗᑕ ᑕᐃᒫᓪᓗᐊᖅᑎᑕᐅᒋᐊᖃᕐᓂᖏᓐᓂᑦ ᐃᓄᐃᑦ ᐊᕐᖕᓇᐃᑦ ᑕᑯᓐᓇᕐᑕᖏᑦ ᓇᐅᒃᑯᓕᒫᖅ ᑲᓇᑕᐅᑉ 

ᒐᕙᒪᒃᑯᖏᓐᓂ ᐊᒻᒪ ᒐᕙᒪᐅᖏᑦᑐᓂ ᑎᒥᐅᔪᓂ     
•   ᑲᔪᖏᖅᑐᐸᓪᓗᒋᑦ ᐃᓄᐃᑦ ᐊᕐᖕᓇᐃᑦ ᐅᔾᔨᕈᓱᓕᕐᓂᐊᕐᖓᑕ ᐊᔪᓐᖏᓐᓂᖏᓐᓂᑦ ᐃᓄᑑᒐᓗᐊᕐᓗᑎᑦ 

ᑲᑐᔾᔨᖃᑎᒌᓗᑎᓪᓘᓐᓃᑦ      
•   ᓴᖅᑭᔮᕐᑎᑦᓯᓂᒃᑯᑦ ᖃᓄᖅ ᓇᓗᖅᑯᑎᓐᖏᓂᕐᓴᐅᔪᓐᓇᕐᒪᖔᑕ ᐊᒻᒪ ᐃᒻᒥᓂᖕ ᒪᑭᑦᑐᓐᓇᕐᓂᖏᓐᓂᑦ  

ᐃᓄᐃᑦ ᐊᕐᖕᓇᐃᑦ  
•   ᐊᑐᐃᓐᓇᖃᕐᑎᑦᓯᓗᑕ ᐃᓕᓐᓂᐊᕈᑎᑦᓴᓂᑦ ᓱᕈᓯᑯᓗᐃᑦ ᐱᕈᕐᓴᔭᐅᓂᐊᕐᖓᑕ ᐅᑉᐱᕈᓱᓪᓗᑎᑦ ᐃᓄᐃᑦ ᐱᓐᓇᕆᔭᖏᓐᓂᑦ, 

ᓯᕗᓕᖏᓐᓃᓐᖔᕐᑐᓂᑦ, ᐃᓕᖅᑯᓯᒥᓂᖕ ᐅᖃᐅᓯᕐᖓᐅᑎᒥᓂᓪᓗ      
•   ᑲᔪᖏᖅᑐᕐᓗᒋᑦ ᐃᓚᒋᔭᐅᔪᓐᓇᕐᓂᖏᓐᓂᑦ ᐃᓄᐃᑦ ᐊᕐᖕᓇᐃᑦ ᓇᐅᒃᑯᓕᒫᑦᓯᐊᖅ ᖁᓕᕇᓂ ᑲᓇᑕᐅᑉ ᐃᓅᖃᑎᒌᖏᓐᓂ      
•   ᑐᑭᒧᐊᕐᑎᑦᓯᔨᐅᓗᑕ ᐃᑲᔪᕐᑎᐅᖃᑎᒌᓐᓂᒃᑯᑦ ᐃᓄᐃᑦ ᐊᕐᖕᓇᐃᑦ ᐊᓯᖏᓪᓗ ᓄᓇᖃᖅᑳᕐᓯᒪᔪᑦ ᐃᓄᖁᑎᖏᓐᓂᑦ     

ᓯᕗᓕᖅᑏᑦ   
•  ᔨᐅᕆ ᓵᑉ ᔭᓗᓇᐃᕝᒥᐅᖅ, ᓄᓇᑦᓯᐊᖅ, - 

ᐊᖏᔪᖅᑳᖅ  
•  ᓈᓐᓯ ᐃᑐᒃ ᓄᓇᕕᒃ-ᐅᖓᕙ - ᐊᖏᔪᖅᑳᑉ 

ᑐᖏᓕᐊ   
•  ᒪᓚᐃᔭ ᔨᐅᕐ ᖃᓪᓗᓈᓂ ᐅᖅᑯᐊᓄᑦ ᑭᒡᒐᕐᑐᐃᔨ, 

ᑎᑎᕋᕐᑎ−ᑮᓇᐅᔭᓕᕆᔨ  

ᑲᑎᒪᔩᑦ 
•  ᒫᑕ ᐸᓛᕼᐅᑎ ᖃᓪᓗᓈᓂ ᓄᓇᓕᕐᔪᐊᑦ ᐅᖅᑯᐊᓄᑦ 

ᑭᒡᒐᕐᑐᐃᔨ  
•  ᐸᐃᔾ ᑭᒥᒃᓴᓇ−ᑭᕆᑉᔅ ᓄᓇᓕᕐᔪᐊᓂ, ᐃᓅᓱᑦᑐᓂᑦ 

ᑭᒡᒐᕐᑐᐃᔨ  
•  ᐃᔅᑐᕐ ᐊᒡᓗᒃᑲᖅ−ᐸᐅᓪ, ᑭᕙᓪᓕᕐᒥᑦ ᑭᒡᒐᐃᑐᐃᔨ 
•  ᓈᓐᓯ ᒪᐃᒃ ᑭᒡᒐᕐᑐᐃᔨ ᐃᖃᓗᓐᓂᑦ   
•  ᐳᕆᓐᑕ ᐃᐳ ᓄᓇᕕᒃᒥᑦ, ᑕᓯᐅᔭᕐᔪᐊᖅ   
•  ᐊᓕᓴ ᑳᐱᓐᑐᕐ ᐃᓅᓱᑦᑐᓂᑦ ᑭᒡᒐᕐᑐᐃᔨ ᐃᓄᐃᑦ 

ᓄᓇᖃᖓᓄᑦ  
•  ᔩᓚ ᒪᓐᓂᐊᐱᒃ ᑭᒡᒐᕐᑐᐃᔨ ᕿᑭᖅᑕᓂ ᓂᒋᐊᓄᑦ    

ᑲᑎᒪᔩᑦ ᑎᑎᕋᕐᓯᒪᓂᖏᑦ 2022-2023



ᒐᕙᒪᑐᖃᒃᑯᓐᓂᑦ ᐱᓇᓱᐊᖃᑎᖃᕐᓂᕗᑦ 
 

ᐸᐅᒃᑑᑎᑦ ᐃᓄᐃᑦ ᐊᕐᖕᓇᐃᑦ ᑲᓇᑕᒥ ᐱᒻᒪᕆᒻᒥᖕ ᐃᑲᔪᕐᓂᖃᕐᐸᒻᒪᑕ ᒐᕙᒪᑐᖃᒃᑯᓐᓂᑦ ᐱᓇᓱᐊᖃᑎᖃᕐᓂᖕᒥᑦ, 
ᑕᑎᒋᔭᐅᓂᒃᑯᑦ ᓂᐱᒋᔭᐅᓪᓗᑎᑦ ᐱᔪᓐᓇᐅᑎᖏᓐᓂᑦ ᐊᒻᒪ ᒪᑭᑉᐸᓪᓕᐊᑎᑦᓯᓂᖕᒥᑦ ᐃᓄᓐᓂᑦ ᐊᕐᖕᓇᓂᑦ, 
ᓱᕈᓯᑯᓗᓐᓂᑦ, ᐊᒻᒪ ᐊᕐᖕᓇᐅᔭᑦ ᐊᖑᑕᐅᔭᓪᓗ ᐱᖅᑯᓯᕆᔪᒪᔭᒥᓐᓂᖕ ᑲᓇᑕᒥ ᓯᓚᐅᕐᔪᐊᒥᓗ. ᐅᖃᐅᓯᕆᓇᓱ -
ᐊᕐᐸᑦᑕᕗᑦ ᐊᔾᔨᐅᖏᑦᑐᓂᑦ ᐊᐳᕈᑎᖃᕐᐸᒃᑲᑦᑕ ᐊᑦᓱᕉᑕᐅᕙᑦᑐᓂᑦ ᐃᓄᓐᓄᑦ ᐊᕐᖕᓇᓄᑦ ᓲᕐᓗ ᐊᕐᖕᓇᐅᔭᑦ 
ᐊᖑᑕᐅᔭᓪᓗ ᐃᓚᐃᓐᓈᕐᑕᐅᕙᓐᓂᖏᓐᓂᑦ, ᐊᐅᓚᓂᐅᔪᓂ ᐃᖅᑲᓇᐃᔭᕐᕕᓂ ᑕᐅᑦᑐᖃᑎᒋᓐᖏᑕᒥᓐᓂᖕ 
ᐃᓕᔮᖃᕐᐸᑦᑐᓂᑦ, ᓂᖓᕐᐸᓐᓂᕐᒥᓪᓗ. ᑲᔪᖏᕐᑐᐃᓂᒃᑯᑦ ᒪᑐᐃᓐᖔᑦᓯᐊᕐᓗᑎᑦ ᐅᖃᖃᑎᒌᖃᑦᑕᕐᓂᖕᒥᑦ, ᑐᕌᒐᖃᕋᑦᑕ 
ᐊᑐᐊᒐᑦ ᐋᖅᑭᑦᓱᕐᑕᐅᖁᓪᓗᒋᑦ ᓄᓇᓖᑦ ᐊᔾᔨᒌᖏᑦᑐᓂᑦ ᑭᓐᖒᒪᔭᖏᑦ ᒪᓕᓪᓗᒋᑦ ᐊᒻᒪ ᐱᐅᖅᓱᐊᕐᓗᑎᒍ 
ᐃᓕᖅᑯᓯᑦᓯᐊᕚᓗᕗᑦ ᐃᓗᐃᑦᑐᑦᓯᐊᖅ ᓯᕗᓕᑦᑎᓐᓃᓐᖔᕐᑐᖅ.     

ᐃᓄᐃᑦ ᒐᕙᒪᑐᖃᒃᑯᓪᓗ ᑲᑐᔾᔨᖃᑎᒌᓐᓂᖕᒧᑦ ᑲᑎᒪᔨᕋᓛᑦ (ICPC) 

ᐃᑉᐳᕉᑎᓪᓗᒍ ᐊᖏᔪᖅᑳᖅ ᓴᑉ ᐃᓚᒋᔭᐅᓕᓚᐅᕐᑐᖅ ᐃᓄᐃᑦ ᒐᕙᒪᑐᖃᒃᑯᓪᓗ 
ᑲᑐᔾᔨᖃᑎᒌᓂᖕᒧᑦ ᑲᑎᒪᔨᕋᓛᖏᑦ ᑲᑎᒪᑎᓪᓗᒋᑦ ᐃᑦᓯᕙᐅᑕᖃᖅᑐᑎᑦ ᐃᓄᐃᑦ 
ᑕᐱᕇᑦ ᑲᓇᑕᒥ (ITK) ᐊᖏᔪᖅᑳᖓᓂᑦ ᓇᐃᑎᓐ ᐅᐱᑦ ᐊᒻᒪ ᑲᓇᑕᐅᑉ 
ᓯᕗᓕᕐᑎᖓᓂᑦ ᔭᔅᑎᓐ ᑐᕉᑐᒥᑦ. ᐸᐅᒃᑑᑎᒃᑯᑦ ᐃᓕᑕᕆᔭᐅᓯᒪᓕᕐᓂᖏᑦ 
ᐃᓄᐃᑦ ᒐᕙᒪᑐᖃᒃᑯᓪᓗ ᑲᑐᔾᔨᖃᑎᒌᓐᓂᖕᒧᑦ ᑲᑎᒪᔨᖏᓐᓄᑦ ᐊᓯᔾᔨᓚᐅᕐᑐᖅ 
ᓈᓚᑦᑎᑐᐃᓐᓇᐅᓂᖕᒥᑦ ᐱᖃᑕᐅᓪᓚᑦᑖᓕᕐᑐᑎᑦ ᑲᑎᒪᔨᓄᑦ ᐃᓕᑕᕆᔭᐅᓂᒃᑯᑦ. 
ᑖᓐᓇ ᐊᑲᐅᔪᒧᑦ ᐊᓪᓗᕆᐊᕐᓂᐅᒻᒪᑦ ᓴᓐᖓᑦᑎᕆᕙᓪᓕᐊᓪᓗᓂ 
ᐃᖅᑲᓇᐃᔮᕆᕙᑦᑕᑎᓐᓂᑦ ᑕᐃᒫᖕ ᐃᓄᐃᑦ ᐊᕐᖕᓇᐃᑦ ᓂᐱᖏᑦ 
ᑐᓴᖅᑕᐅᖁᓪᓗᒋᑦ ᐊᒻᒪ ᓴᖅᑭᔮᖃᑕᐅᕙᓪᓗᑎᑦ ᐃᓱᒪᓕᐅᕈᑕᐅᕙᑦᑐᓄᑦ 
ᑲᑎᒪᓕᕋᐃᒻᒪᑕ ᐋᖅᑭᑦᑕᐅᕙᑦᑐᓂᑦ.     

ᐸᐅᒃᑑᑎᑦ  ᐃᓄᐃᑦ  ᐊᕐᖕᓇᐃᑦ  ᑲᓇᑕᒥ

ᑲᓇᑕ-ᓂᐅᔩᓚᓐ ᑐᑭᓯᐅᒪᖃᑎᒌᓂᖕᒧᑦ ᐊᖏᕈᑎᖓᑦ 
(ᑐᑭᓯᐅᒪᖃᑦᑕᐅᑏᑦ)  

ᐋᒋᓯᐅᑎᓪᓗᒍ, ᔨᐅᕆ ᓵᑉ, ᐊᖏᔪᖅᑳᖅ ᐸᐅᒃᑑᑎᒃᑯᑦ 
ᐃᓄᐃᑦ ᐊᕐᖕᓇᐃᑦ ᑲᓇᑕᒥ, ᐃᓚᒋᔭᐅᓚᐅᕐᑐᖅ 
ᑲᓇᑕᒥᐅᓂᑦ ᑲᑎᒪᔭᕐᑐᖅᑐᓂᑦ ᓯᕗᓕᕐᑎᖃᕐᑐᑎᑦ 
ᓂᕈᐊᕐᑕᐅᓯᒪᔪᖅ ᒥᓂᔅᑕ ᐹᑎ ᕼᐊᔾᑐ ᓂᐅᔩᓚᒧᑦ. 
ᐊᖏᔪᖅᑳᖅ ᓴᑉ ᐃᓚᒋᔭᐅᓪᓗᐊᑕᓚᐅᕐᑐᖅ ᑕᑯᓐᓇᖃᑕ -
ᒥᓂᐅᓪᓗᓂ ᐊᑎᓕᐅᕐᑕᐅᓂᖓᑕ ᓄᓇᖃᖅᑳᕐᓯᒪᔪᑦ 
ᐃᑲᔪᖅᑎᐅᖃᑎᒌᓂᖕᒧᑦ ᐋᖅᑭᑦᓯᒪᓂᕆᓂᐊᕐᑕᖓᓂᑦ 
ᐊᑯᕐᖓᓂ ᑲᓇᑕᐅᑉ ᐊᒻᒪ ᐊᐅᑎᐅᕋ−ᓂᐅᔩᓚᓐ 
ᒐᕙᒪᖏᑕ. ᑖᓐᓇ ᐃᖅᑲᐅᒪᓇᕐᓂᐊᕐᑐᖅ ᐊᖏᖃᑎᒌᒍᑦ 
ᓇᓗᓇᐃᕐᓯᑲᓐᓂᕈᑕᐅᓚᐅᕐᑐᖅ ᓄᓇᖃᖅᑳᕐᓯᒪᔪᑦ 
ᐃᑲᔪᖅᑎᐅᖃᑎᒌᓐᓂᖕᒥᑦ ᐊᖏᖅᓯᒪᓂᖏᓐᓂᑦ.    

 

ᓄᓇᖃᖅᑳᖅᓯᒪᔪᑦ ᐊᕐᖕᓇᐃᑦ ᓯᕗᓕᕐᑏᑦ ᑲᑎᒪᔨᖏᑦ 
ᖃᓄᖅᑑᖃᑎᒌᑉᐸᑦᑐᑦ ᓂᖓᕐᑕᐅᖁᓇᒋᑦ ᐊᕐᖕᓇᐃᑦ  
(ᑲᓇᑕ, ᒪᒃᓯᑯ, ᒥᐊᓕᒐᑦ ᓄᓇᖓᑦ)  

ᔪᓚᐃ 14ᖑᑎᓪᓗᒍ, ᐊᖏᔪᖅᑳᖅ ᔨᐅᕆ ᓵᑉ 
ᑐᓐᖓᓱᓚᐅᕐᑐᖅ ᖃᓄᖅᑑᕈᑎᖃᕐᑎᓪᓗᒋᑦ ᓯᕗᓕᕐᑎᓂᑦ 
ᓴᓐᖓᑦᑎᕆᓂᖕᒥᓪᓗ ᐃᓄᓐᓂᑦ ᐊᕐᖕᓇᓂᑦ ᐊᒻᒪ 
ᓂᕕᐊᖅᓯᐊᓂᑦ ᑕᓚᕖᓴᒃᑯᑦ ᖃᕋᓴᐅᔭᒃᑯᑦ 
ᑲᑎᒪᖃᑕᐅᓪᓗᓂ ᑎᓴᒪᖓᓐᓂ ᑲᑎᒪᕕᔾᔪᐊᕐᑎᓪᓗᒋᑦ 
ᐱᖓᓲᓕᖓᔪᑦ ᐋᖅᑭᑦᓱᐃᔩᑦ ᑲᑎᒪᔨᖏᑦ 
ᓄᓇᖃᖅᑳᕐᓯᒪᔪᑦ ᐊᕐᖕᓇᐃᑦ ᓂᕕᐊᖅᓯᐊᓪᓗ 
ᓂᖓᖅᑕᐅᑦᑕᐃᓕᖁᓪᓗᒋᑦ ᐅᐊᓯᖕᑕᓐ, D.Cᒥᑦ  
ᒥᐊᓕᒐᑦ ᓄᓇᖓᓂ ᑲᑎᒪᓂᖃᕐᑎᓪᓗᒋᑦ. 

ᐃᓄᐃᑦ ᐊᕐᖕᓇᐃᑦ ᐱᔪᓐᓇᐅᑎᖃᕆᐊᖃᕐᒪᑕ ᐃᒻᒥᓂᖕ 
ᒪᑭᑉᐸᓪᓕᐊᔪᓐᓇᕐᓗᑎᑦ. ᑭᒡᒐᕐᑐᐃᔨᖃᕐᓂᖅ 
ᓯᕗᓕᕐᑎᖃᕐᓂᕐᓗ ᐱᒻᒪᕆᐊᓘᒻᒪᑕ ᓇᓗᓇᐃᕐᓯᓂᖕᒥᑦ 
ᐊᑐᕈᒥᓇᕐᑐᓂᑦ ᐱᖅᑯᓯᓂᑦ ᖃᓄᖅᑑᕈᑕᐅᔪᓐᓇᕋᔭᕐᑐᓂᑦ 
ᐊᒃᑐᐃᓂᐅᕙᑦᑐᓄᑦ ᐊᒻᒪ ᐱᔾᔪᑕᐅᓪᓗᐊᑕᕐᑐᓂᑦ ᓱᖕᒪᑦ 
ᐊᕐᖕᓇᐅᔭᑦ ᐊᖑᑕᐅᔭᓪᓗ ᐃᓚᐃᓐᓈᕐᑕᐅᕙᒻᒪᖔᑕ, 
ᐃᖅᑲᓇᐃᔭᕐᕕᐅᑉ ᐊᐅᓚᓂᖓᓂ ᑕᐅᑦᑐᖃᑎ -
ᒋᓐᖏᑕᖏᓐᓂᑦ ᐊᔾᔨᐅᖏᑦᑎᑦᓯᓂᐅᕙᑦᑐᖅ, 
ᓂᖓᖃᑦᑕᕐᓂᕐᓗ.      

ᓂᐅᕐᕈᓯᒪᓪᓗᓂ, ᐊᖏᔪᖅᑳᖅ ᓴᑉ ᐅᖃᖃᑎᖃᑲᑕᓚᐅᕐᑐᖅᑦ ᒪᕈᐊᐃ ᓯᕗᓕᕐᑎᖏᓐᓂᑦ,  
ᒐᕙᒪᒃᑯᑦ ᑭᒡᒐᖏᓐᓂᑦ, ᑲᑐᔾᔨᖃᑎᒌᓂᓪᓗ, ᑲᔪᖏᕐᑐᐃᓪᓗᑎᑦ ᓄᓇᖃᖅᑳᖅᓯᒪᔪᓂᑦ−ᓄᓇᖃᖅᑳᖅᓯᒪᔪᓄᑦ 

ᐊᒻᒪ ᓄᓇᖃᖅᑳᕐᓯᒪᔪᑦ−ᒐᕙᒪᑐᖃᒃᑯᓐᓂᑦ ᑲᑐᔾᔨᖃᑎᒌᒍᑎᑦᓴᖏᓐᓂᑦ.  
ᑲᑎᓐᖓᓂᖏᓐᓂ ᐅᓂᒃᑳᖃᑦᑕᓚᐅᕐᑐᑦ ᐃᓄᐃᑦ ᐊᑐᖅᓯᒪᔭᖏᓐᓂᑦ ᐃᓕᖅᑯᓯᖓᓂᓪᓗ,  

ᐃᑲᔫᑕᐅᓕᕐᑐᑎᑦ ᐅᓂᒃᑳᖃᑎᒌᑦᑎᓪᓗᒋᑦ ᐊᑐᓂ ᐃᑲᔫᑕᐅᓂᐊᕐᑐᓂᑦ ᓄᓇᓕᕐᔪᐊᖏᓐᓄᑦ.    

ᐱᓇᓱᐊᖃᑎᒌᓐᓂᖅ ᐊᖏᕈᑦ (ᐸᓖᓯᒃᑯᓐᓂᑦ 
ᑐᑭᓯᐅᒪᖃᑎᒌᓐᓂᖕᒧᑦ ᐊᖏᕈᑦ) 

ᐸᐅᒃᑑᑎᒃᑯᑦ ᐊᖏᔪᖅᑳᖓᑦ, ᔨᐅᕆ ᓵᑉ, 
ᑲᑎᒪᖃᑎᖃᓚᐅᕐᑐᖅ ᐸᓖᓯᒃᑯᑦ ᑲᒥᓴᓇᖓᓂᑦ 
ᐳᕆᓐᑕ ᓚᑭ, ᓯᑉᑎᒻᒪ 27, 2022ᖑᑎᓪᓗᒍ, 
ᐃᓚᓕᐅᑎᓪᓗᒍ ᐱᓇᓱᐊᖃᑎᒌᓐᓂᖅ 
ᐊᖏᕈᒻᒧᑦ, ᖃᐅᔨᒪᔭᐅᓪᓗᓂ ᑕᐃᔭᐅᓂᖓ 
ᐸᓖᓯᒃᑯᓐᓂᑦ ᑐᑭᓯᐅᒪᖃᑎᒌᓐᓂᖕᒧᑦ ᐊᖏᕈᑦ. 
ᑲᑐᔾᔨᖃᑎᒌᓐᓂᕗᑦ ᐱᕈᕐᐹᓪᓕᕐᓯᒪᓕᕐᑐᖅ 

ᐃᓚᓕᐅᔾᔭᐅᓯᒪᓕᕐᑐᑎᑦ ᐸᐅᒃᑑᑎᒃᑯᑦ ᐃᓚᒋᔭᐅᑎᑦᓯᓂᖕᒥᑦ ᐅᑉᐱᕆᔭᖏᑕ ᑐᓐᖓᕕᖏᓐᓂᑦ, ᐸᓖᓯᒃᑯᑦ ᐃᒻᒧᐊᓂ 
ᐅᑉᐱᕆᔭᖏᓐᓄᑦ ᐊᒻᒪ ᑲᑎᒪᔨᖏᑕ ᒪᓕᒐᖏᓐᓄᑦ. ᓱᓕᔪᓂᑦ ᑐᓐᖓᕕᖃᕐᑐᑕ ᓴᖅᑭᓚᕿᓯᒪᔪᖅ ᐅᑉᐱᕆᖃᑦᑕ ᐅᑎᓂᒃᑯᑦ 
ᓴᖅᑭᔮᑦᓯᐊᕆᐊᖃᕐᓂᑎᓐᓂᑦ ᐊᒻᒪ ᒪᑐᐃᓐᖔᑦᓯᐊᕐᓗᑕ ᐅᖃᖃᑎᒌᑉᐸᓪᓗᑕ, ᑕᐃᒫᑦᓴᐃᓐᓇᖅ ᑐᕌᒐᖃᕐᓂᑎᓐᓄᑦ 
ᓂᖓᕐᑕᐃᓕᒪᑎᑦᓯᓂᖕᒥᑦ ᐃᓄᓐᓂᑦ ᐊᕐᖕᓇᓂᑦ, ᓱᕈᓯᑯᓗᓐᓂᑦ, ᐊᒻᒪ ᐊᕐᖕᓇᐅᔭᑦ ᐊᖑᑕᐅᔭᓪᓗ ᐃᓄᐃᑦ 
ᐅᖃᖃᑎᖃᑦᓯᐊᖃᑦᑕᕐᓗᑎᑦ, ᐊᑦᑕᓇᕐᓂᖏᓐᓂᑦ ᐃᑉᐱᒍᓱᑦᓯᐊᖃᑦᑕᕐᓗᑎᑦ ᐊᒻᒪ ᐃᓕᖅᑯᓯᕐᑎᒍᑦ ᐊᑲᐅᔪᒃᑯᑦ ᐸᓖᓰᑦ 
ᐱᔨᑦᓯᖃᑦᑕᖁᓪᓗᒋᑦ.      

"ᐱᕈᕐᐸᓪᓕᐊᓂᖓᒍᑦ ᐊᖏᕈᑎᕗᑦ, ᐃᖅᑲᓇᐃᔮᖃᐃᓐᓇᕐᑐᒍᑦ ᑕᐃᒪᐃᓪᓗᐊᖃᑎᒌᓪᓗᑕ 
ᐱᖃᑕᐅᓂᐊᕆᐊᑦᓴᖅ. ᑲᑐᔾᔨᓂᒃᑯᑦ ᐋᖅᑮᔪᓐᓇᕐᑐᒍᑦ ᐊᐅᓚᔾᔪᑎᑦᓴᓂᑦ ᐃᓄᓐᓄᑦ ᐊᕐᖕᓇᓄᑦ ᓂᐱᒋᔭᐅᓂᒃᑯᑦ, 

ᐊᒻᒪ ᐃᓚᐅᑎᑕᐅᕙᓪᓗᑕ ᐋᖅᑭᑦᓱᐃᓕᕋᐃᑉᐸᑕ ᐃᓚᒋᔭᐅᓂᒃᑯᑦ, ᐱᕙᓪᓕᐊᑎᑦᓯᖃᑕᐅᓂᒃᑯᑦ, 
ᐊᑐᓕᕐᑎᑦᓯᖃᑕᐅᓂᒃᑯᑦ ᐊᒻᒪ ᕿᒥᕐᕈᖃᑕᐅᕙᓪᓗᑕ ᖃᐅᔨᓴᕆᐊᓕᓂᑦ,”  

ᓇᓗᓇᐃᕐᓯᓪᓗᓂ ᐊᖏᔪᖅᑳᖅ, ᔨᐅᕆ ᓵᑉ. 

ᐸᐅᒃᑑᑎᑦ  ᐃᓄᐃᑦ  ᐊᕐᖕᓇᐃᑦ  ᑲᓇᑕᒥ
12

ᐃᑦᑐᕆᔭᐅᔪᓄᑦ ᑲᑎᒪᔨᕋᓛᖑᐃᓐᓇᕐᑐᑦ ᐃᓄᓕᕆᓂᖕᒧᑦ, ᖃᐅᔨᓴᕐᑎᒻᒪᕆᓐᓄᑦ ᐊᒻᒪ ᐱᔭᕐᓂᖏᑦᑐᓕᕆᔩᑦ  

ᓯᑉᑎᒻᒪᐅᑎᓪᓗᒍ, ᐊᖏᔪᖅᑳᖅ ᔨᐅᕆ ᓵᑉ ᑕᓚᕖᓴᒃᑯᑦ ᖃᕆᓴᐅᔭᒃᑯᑦ ᑲᑎᒪᖃᑕᐅᓚᐅᕐᑐᖅ ᐃᑦᑐᕆᔭᐅᔪᓄᑦ 
ᑲᑎᒪᔨᕋᓛᖑᐃᓐᓇᕐᑐᓄᑦ ᐃᓄᓕᕆᓂᖕᒧᑦ, ᖃᐅᔨᓴᕐᑎᒻᒪᕆᓐᓄᑦ ᐊᒻᒪ ᐱᔭᕐᓂᖏᑦᑐᓕᕆᔩᑦ. ᐊᖏᔪᖅᑳᖅ ᓴᑉ 
ᐅᓂᒃᑳᓚᐅᕐᑐᖅ ᑲᑎᒪᔨᕋᓛᓄᑦ ᐱᒻᒪᕆᐅᓂᖓᓂᑦ ᐅᓂᒃᑳᕐᑐᓂ ᐃᓕᖅᑯᓯᑐᖃᑦᑎᓐᓂᑦ ᐊᑐᖁᓪᓗᑕ ᐊᕐᖕᓇᐅᔭᑦ 
ᐊᖑᑕᐅᔭᓪᓗ ᐊᓯᖏᓪᓗ (GBA+) ᑕᑯᓐᓇᕐᑕᖏᑎᒍᑦ ᐊᑐᐊᒐᓕᐅᕐᐸᓪᓗᑎᑦ. “ᐸᐅᒃᑑᑎᑦ ᐃᓄᓐᓄᑦ ᑐᕌᖓᔪᓂᑦ 
ᐃᓄᑦᑎᑐᑦ ᐃᑲᔪᕐᑕᐅᖃᑦᑕᖁᓪᓗᒋᑦ GBA+ ᑐᓐᖓᕕᒋᓂᐊᕐᑕᖓ ᐅᓗᕆᐊᓇᖅᑐᒦᑦᑕᐃᓕᖁᓪᓗᒋᑦ ᐃᑲᔪᕋᓱᐊᕐᑏᑦ 
ᐅᔾᔨᕆᓯᒪᓐᖏᑕᖏᑦ ᐃᖅᑲᓇᐃᔮᒥᓂ ᐃᑲᔪᖅᑕᐅᖁᓪᓗᒋᑦ,” ᐊᖏᔪᖅᑳᖅ ᓴᑉ ᓇᓗᓇᐃᖅᓯᓪᓗᓂ. "ᐊᔪᕈᕐᓃᓴᖅᑕ -
ᐅᓂᐊᕐᖓᑕ ᐊᑐᐊᒐᓕᐅᕈᓯᖏᓐᓄᑦ ᐊᒻᒪ ᐃᑲᔫᑎᒋᕙᑦᑕᖏᓐᓄᑦ ᓴᖅᑮᔪᓐᓇᕐᓯᓂᐊᕐᖓᑕ ᖁᑦᓯᓛᓂᑦ 
ᑕᐃᒪᐃᓪᓗᐊᕇᑎᑦᓯᓂᖕᒥᑦ ᐃᓄᓐᓂᑦ ᐊᕐᖕᓇᓂᑦ, ᓱᕈᓯᑯᓗᓐᓂᑦ, ᐊᕐᖕᓇᐅᔭᓂᑦ ᐊᖑᑕᐅᔭᓂᓪᓗ ᐃᓄᓐᓂᑦ, 
ᐃᓚᖏᓐᓂᓪᓗ.” 

ᒐᕙᒪᑐᖃᒃᑯᑦ-ᐳᕌᕕᓐᓰᑦ-ᐅᑭᐅᖅᑕᖅᑑᑉ ᐊᒡᒍᕐᓯᒪᓂᖏᑕ (FPT) ᑲᑎᒪᔨᖏᑦ ᒥᓂᔅᑕᐃᑦ ᑲᒪᒋᔭᖃᕐᑐᑦ 

ᓄᕕᒻᒪ 7 ᐊᒻᒪ 8, ᐸᐅᒃᑑᑎᒃᑯᑦ ᐃᓚᒋᔭᐅᓚᐅᕐᒥᔪᑦ ᐊᕐᕌᒍ 40ᒋᓕᕐᑕᖓᓂ ᐊᕐᕌᒍᑕᒫᕐᓯᐅᑎᒃᑯᑦ ᑲᑎᒪᕕᔾᔪᐊᕐᑐᓄᑦ 
ᑲᓇᑕᒥ ᓄᓇᖃᖅᑳᖅᓯᒪᔪᑦ ᓯᕗᓕᕐᑏᑦ ᑭᒡᒐᕐᑐᐃᔩᓪᓗ (NILRS) ᐊᒻᒪ ᑲᓇᑕᐅᑉ−ᐊᒡᒍᕐᓯᒪᔪᑦ−ᐅᑭᐅᖅᑕᖅᑑᑉ (FPT) 
ᒥᓂᔅᑕᖏᑦ ᑲᒪᒋᔭᖃᕐᑐᑦ ᐊᕐᖕᓇᐃᑦ ᐃᓕᑕᕆᔭᐅᓂᖏᓐᓄᑦ ᐱᒃᑐ ᓄᓇᖓᓂ, ᓅᕙ ᓯᑰᓴᒥ. ᐸᐅᒃᑑᑎᒃᑯᑦ 
ᐊᖏᔪᖅᑳᖓᑦ ᐊᖏᔪᖅᑳᖅ ᔨᐅᕆ ᓵᑉ, ᐅᓂᒃᑳᕐᑐᓂ ᐋᖅᑮᔾᔪᑎᑦᓴᓂᑦ ᖃᓄᖅᑑᕈᑎᑦᓴᓂᓪᓗ ᖃᓄᖅ ᐃᑲᔪᖅᑎᐅᖃᑎ -
ᒌᑦᑐᓐᓇᕐᒪᖔᑕ. ᐊᖏᔪᖅᑳᖅ ᓴᑉ ᐅᓂᒃᑳᕆᓪᓗᐊᑕᖅᑐᓂᒋᑦ ᐸᐅᒃᑑᑎᒃᑯᑦ ᐃᓄᓐᓄᑦ ᑐᕌᖓᔪᓂᑦ ᐊᕐᖕᓇᐅᔭᑦ 
ᐊᖑᑕᐅᔭᓪᓗ ᐊᓯᖏᓪᓗ ᐃᓄᑦᑎᑐᑦ (GBA+) ᑐᓐᖓᕕᖏᓐᓂᑦ. 

ᐸᐅᒃᑑᑎᒃᑯᑦ ᐊᐅᓚᑦᑎᔨᖓᑦ, ᕉᔅᒥᐊᓕ ᑰᐳᕐ ᐊᒻᒪ ᐊᖏᔪᖅᑳᖅ, ᔨᐅᕆ ᓵᑉ 
ᑲᑎᒪᖃᑕᐅᓚᐅᖅᑑᖕ ᑲᓇᑕᒥ ᓄᓇᖃᖅᑳᖅᓯᒪᔪᑦ ᓯᕗᓕᕐᑎᖏᓐᓄᑦ 

ᑭᒡᒐᕐᑐᐃᔨᓄᓪᓗ (NILRS) ᐊᒻᒪ ᑲᓇᑕᐅᑉ−ᐊᒡᒍᕐᓯᒪᔪᑦ−ᐅᑭᐅᖅᑕᖅᑑᓪᓗ 
(FPT) ᒥᓂᔅᑕᖏᓐᓂᑦ ᑲᒪᒋᔭᖃᕐᑐᓂᑦ ᐊᕐᖕᓇᓄᑦ ᑐᕌᔪᓂᑦ,  

ᐱᒃᑑ ᓄᓇᖓᓂ, ᓅᕙ ᓯᑰᓴᒥ.   

ᐊᑐᓕᕐᑎᑕᐅᓂᖓ ᓯᓚᕐᔪᐊᒥ ᓄᓇᓕᕐᔪᐊᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ  

ᐸᐅᒃᑑᑎᒃᑯᑦ ᖃᐅᔨᒪᔨᑕᖃᕆᔭᐅᓚᐅᕐᑐᑦ ᑲᓇᑕᐅᑉ ᐃᖅᑲᖅᑐᐃᕕᓕᕆᔨᖏᓐᓄᑦ ᑲᔪᓯᑎᑦᓯᓂᖕᒧᑦ ᐸᕐᓇᐅᑎᓂᑦ 
ᓯᓚᕐᔪᐊᒥ ᓄᓇᓕᕐᔪᐊᑦ ᐅᖃᐅᔾᔪᐃᓂᒧᑦ ᐱᖁᔭᖓᓂᑦ. ᐸᕐᓇᐅᑦ ᓇᓗᓇᐃᕐᓯᓯᒪᑦᓯᐊᕐᑐᖅ ᐊᓪᓗᕋᕐᑕᐅᑎᑦᓴᖏᓂᑦ 
ᑲᓇᑕᒥᐅᑦ ᖃᓄᖅ ᐃᑲᔪᖅᑎᐅᖃᑎᒌᑦᑐᓐᓇᕐᒪᖔᑕ ᓄᓇᖃᖅᑳᖅᓯᒪᔪᑦ ᓄᓇᖏᓐᓂ ᓴᖅᑭᓪᓚᑦᑖᖁᓪᓗᒋᑦ 
ᐅᑉᐱᕆᔭᖏᑕ ᑐᓐᖓᕕᖏᑦ ᐱᔪᓐᓇᐅᑎᖏᓪᓗ ᓇᓗᓇᐃᕐᓯᒪᑦᓯᐊᕐᑐᑦ ᓯᓚᕐᔪᐊᒥ ᓄᓇᓕᕐᔪᐊᑦ ᐅᖃᐅᔾᔪᐃᓂᒧᑦ 
ᐱᖁᔭᖓᓂ. ᑲᔪᓯᑎᑦᓯᓂᖕᒧᑦ ᐸᕐᓇᐅᑦ ᐅᐸᓗᖓᐃᖅᓯᒪᔪᓂᑦ ᐊᖅᑯᓯᐅᖅᓯᒪᒻᒪᑕ ᑲᑐᔾᔨᖃᑎᒌᓐᓂᒃᑯᑦ 
ᐱᓇᓱᐊᕋᑦᓴᖏᓐᓂᑦ ᐊᒻᒪ ᐊᑐᖅᑕᐅᖁᓪᓗᒋᑦ ᓱᓕᔪᒥᑦ ᑐᑭᓕᓐᓂᑦ ᓴᐃᒻᒪᖃᑎᒌᑉᐸᓪᓕᐊᖁᓪᓗᑕ. 
ᓂᕆᐅᓐᓂᖃᑦᓯᐊᕐᑐᒍᑦ ᐊᑐᓕᕐᑎᑕᐅᔪᒫᕐᓂᖓᓂᑦ ᓯᓚᕐᔪᐊᒥ ᓄᓇᓕᕐᔪᐊᑦ ᐅᖃᐅᔾᔪᐃᓂᒧᑦ ᐱᖁᔭᖓ (UNDA), 
ᐱᓗᐊᖅᑐᒥᖕ ᑐᕌᒐᖃᕐᓂᐊᕐᑎᓪᓗᑕ ᐱᔪᓐᓇᐅᑎᖏᓐᓂᑦ ᐃᓄᐃᑦ ᐊᕐᖕᓇᐃᑦ ᑲᓇᑕᒥ.    

ᓄᓇᖃᖅᑳᖅᓯᒪᔪᑦ ᒪᓕᒐᓕᕆᓂᕐᑎᒍᑦ ᐸᕐᓇᐅᑎᖏᑦ   

ᐸᐅᒃᑑᑎᑦ ᐱᖃᑕᐅᖃᑦᑕᕐᑐᑦ ᐃᓚᒋᔭᐅᓪᓗᑎᓪᓗ ᐃᓄᐃᑦ ᐊᕐᖕᓇᐃᑦ ᐋᖅᑭᒋᐊᕆᓇᓱᐊᕐᑎᓪᓗᒋᑦ 

ᑲᓇᑕᐅᑉ ᐃᖅᑲᖅᑐᐃᕕᓕᕆᔨᖏᑕ ᓄᓇᖃᖅᑳᖅᓯᒪᔪᑦ ᒪᓕᒐᓕᕆᓂᕐᑎᒍᑦ ᐸᕐᓇᐅᑎᖏᓂᑦ. ᑖᓐᓇ 

ᐸᕐᓇᐅᑦ ᖃᓄᖅᑑᕈᑕᐅᔪᒫᕐᓂᐊᕐᑐᖅ ᐱᕐᔪᐊᕌᓗᓐᓂᑦ ᐊᑲᐃᓪᓕᐅᕈᑕᐅᕙᑦᑐᓂᑦ ᐊᒻᒪ 

ᐊᑐᓕᕐᑎᑦᓯᓂᖕᒧᑦ ᐊᑐᖅᑕᐅᖁᓂᐊᕐᑕᕗᑦ ᓇᓗᓇᐃᕐᑕᐅᓯᒪᔪᑦ ᐃᓄᓐᓄᑦ ᐊᕐᖕᓇᓄᑦ ᐃᓚᖏᓐᓄᓪᓗ 

ᑲᓇᑕᒥ ᐃᓄᓐᓂ ᑲᔪᓯᑎᑦᓯᓂᖕᒧᑦ ᐸᕐᓇᐅᑎᖏᓐᓂ ᔭᒐᓯᒪᔪᑦ ᐃᓄᐊᖅᑕᐅᓂᑯᓪᓗ ᐃᓄᐃᑦ 

ᐊᕐᖕᓇᐃᑦ, ᓂᕕᐊᖅᓯᐊᓪᓗ ᐊᒻᒪ ᐊᕐᖕᓇᐅᔭᑦ ᐊᖑᑕᐅᔭᓪᓗ ᐃᓄᖁᑎᖏᑦ, ᑕᕝᕙᑦᓴᐃᓐᓇᖅ 

ᐊᓂᒍᐃᓯᒪᔪᑦ ᐃᑲᔪᕐᑕᐅᔾᔪᑎᖏᑎᒍᑦ ᐃᑲᔪᕈᓐᓇᕐᑐᑎᒍ.      

ᓯᓚᕐᔪᐊᒥ ᓄᓇᓕᕐᔪᐊᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ



ᐊᑐᓂ ᐃᖅᑲᓇᐃᔭᕐᕕᕗᑦ 

ᐊᔾᔨᒌᖏᑦᑐᓂᑦ ᐱᔭᑦᓴᖃᕐᐸᒻᒪᑕ 

ᑲᔪᓯᑎᑕᐅᖁᓪᓗᒋᑦ 

ᓯᕗᓪᓕᐅᔾᔭᐅᖁᔭᐅᔪᑦ 
ᑭᓐᖒᒪᔭᖏᓪᓗ ᐃᓄᐃᑦ 
ᐊᕐᖕᓇᐃᑦ, ᐃᓚᖏᑕᓗ,  
ᐊᒻᒪ ᐊᕐᖕᓇᐅᔭᑦ 
ᐊᖑᑕᐅᔭᓪᓗ  
ᐃᓄᐃᑦ.   
 
ᑐᑭᓯᒋᐊᒃᑲᓐᓂᕈᒪᒍᕕᑦ ᓇᓗᓇᐃᕐᓯᒪᔪᓂᑦ 
ᓄᑖᓐᖑᕆᐊᕐᐸᓪᓕᐊᔪᓂᓪᓗ, ᖃᐅᔨᒋᐊᕈᓐᓇᕐᑐᑎᑦ  
ᖃᕆᓴᐅᔭᒃᑯᑦ ᐱᑐᕝᕕᑎᓐᓄᑦ ᐅᕗᖓ pauktuutit.ca. 

ᐸᐅᒃᑑᑎᒃᑯᑦ ᐱᔭᑦᓴᖏᑕ ᐃᓗᓕᖏᑦ

ᐋᓐᓂᐊᖅᑐᓕᕆᓂᖅ 
 

ᖁᕐᕙᑎᕆᓂᒃᑯᑦ ᖃᓄᐃᓐᖏᑦᓯᐊᖁᓪᓗᒋᑦ ᐃᓄᐃᑦ ᐊᕐᖕᓇᐃᑦ  
ᐃᓚᖏᓪᓗ ᑐᕌᒐᕆᓪᓗᐊᑕᖅᓯᒪᒐᑦᑎᒍ ᐸᐅᒃᑑᑎᒃᑯᑎᒍᑦ ᑕᐃᒪᓐᖓᑦ 
ᐱᓐᖑᕐᑎᑕᐅᓚᐅᕐᓯᒪᒻᒪᑕ 1984ᒥ. ᑲᑎᒪᔩᑦ ᐃᖅᑲᓇᐃᔭᖅᑏᓪᓗ  
ᑕᐃᒪᓐᖓᑦ ᖃᓄᖅᑑᖏᓐᓇᕐᑐᑦ ᐃᖅᑲᓇᐃᔮᖑᖁᓪᓗᒋᑦ ᐊᒥᓱᐊᓗᐃᑦ 
ᐋᓐᓂᐊᖅᑐᓕᕆᓂᖕᒨᖓᔪᑦ ᖃᓄᐃᓐᖏᑦᓯᐊᕐᓗᑎᓪᓗ ᐃᓅᓯᖃᕐᓂᖕᒥᑦ.     

ᖃᐅᔨᓴᕐᑕᐅᓂᖅ! ᐱᓕᕆᐊᑦ 

ᖃᐅᔨᓴᕐᑕᐅᓂᖅ! ᐱᓕᕆᐊᑦ ᑲᔪᓯᑦᓯᐊᒃᑲᓐᓂᓚᐅᕐᒥᔪᑦ 
ᐸᐃᔅᐳᒃᑯᑦ ᐅᓂᒃᑳᕐᕕᖏᓐᓂ, ᐊᒥᓱᕈᕐᐸᓪᓕᐊᓪᓗᑎᑦ 
ᐅᖃᓕᒫᖅᑎᒋᕙᑦᑕᕗᑦ ᐊᒻᒪ ᐊᓯᒥᓄᑦ 
ᓴᖅᑭᔮᕐᑎᑕᐅᓕᖅᑭᐸᑦᑐᑎᑦ. ᐃᖅᑲᓇᐃᔭᖅᑎᕗᑦ 

ᒥᓗᑦᓰᑦ ᐋᖓᔾᔭᓇᕐᑐᑦ ᓄᓇᑦᑎᓂ 

ᒥᓗᑦᓰᑦ ᐋᖓᔾᔭᓇᕐᑐᑦ ᓄᓇᑦᑎᓂ ᐱᔭᑦᓴᑦ, ᑐᕌᒐᖃᓪᓗᐊᑕᓚᐅᕐᑐᒍᑦ 
ᐊᑦᑕᓇᕐᔭᐃᕐᑕᐅᓂᖏᓐᓂᑦ ᐃᓄᐃᑦ ᐃᓅᓱᑦᑐᑦ ᐊᒻᒪ ᕿᑐᕐᖓᕐᑖᕐᓂᐅᓴᔪᑦ ᐊᖏᔪᖅᑳᖏᑦ, 
ᐱᔭᕇᓚᐅᕐᑐᒍᑦ ᒫᔾᔨ 2023ᒥ ᑭᖑᓪᓕᖅᐹᖅᓯᐅᒻᒥᑦ ᑲᓇᑕᓕᒫᒥᑦ ᖃᐅᔨᓴᕐᑐᑕ ᐊᐱᖅᓲᑎᓂᑦ 
ᑕᑕᑎᕆᑎᑦᓯᓂᒃᑯᑦ ᖃᕆᓴᐅᔭᒃᑯᑦ ᐊᒻᒪ ᑲᑎᓐᖓᓪᓗᑕ ᐅᖃᖃᑎᒌᑎᑕᐅᓪᓗᑎᑦ ᔭᓗᓇᐃᕝᒥ 
ᐃᓅᕕᒻᒥᓗ. ᐃᑲᔫᑎᕗᑦ ᓴᓇᕐᕈᑎᑦᓴᐃᓪᓗ ᑎᑭᐅᑎᓚᐅᕐᑐᑦ ᐃᑲᔪᕐᑕᑎᓐᓄᑦ 2,921 ᐃᓄᓐᓄᑦ. 
ᐃᓅᖃᑎᒌᓄᑦ ᖃᕆᓴᐅᔭᒃᑯᑦ ᐅᖃᖃᑎᒌᕝᕕᓂ ᐸᐃᔅᐳᒃ, ᐃᓐᔅᑕᒍᕌᒻ ᐊᔾᔨᓕᐅᕈᑦ, ᐊᒻᒪ 
ᑐᐃᑐᕐ ᐊᑐᖅᑐᒋᑦ ᖃᕆᓴᐅᔭᒃᑯᑦ ᑎᑭᐅᑎᓯᒪᓕᕐᑐᒍᑦ ᐃᓚᒋᔭᐅᔪᖁᑎᖃᓕᕐᑐᑕᓗ 
647,568ᓂᑦ, ᐅᓂᒃᑳᖃᑦᑕᕐᑐᑎᑦ ᐃᓱᒪᒋᔭᖏᓐᓂᑦ, ᐃᑉᐱᒋᔭᒥᓂᖕ, ᐅᖃᐅᔨᓴᑦᓴᖏᓐᓂᑦ, 
ᐊᓯᖏᓐᓄᑦ ᐊᐅᓪᓚᕐᑎᓕᖅᑭᑦᑕᐅᕙᑦᑐᑎᑦ ᐅᖃᐅᓯᐅᓕᖅᑭᑦᑖᓪᓗᑎᓪᓗ ᑐᐃᑐᒃᑯᑦ. ᐅᖓᑕᑖᓂ 
800 ᑲᑎᖅᓱᖅᓯᒪᔪᑦ ᐃᑲᔫᑎᑦᓴᑦ ᑐᓂᐅᖅᑲᖅᑕᐅᓚᐅᕐᑐᑦ ᐃᓅᓱᑦᑐᓄᑦ, ᐃᑲᔪᕋᓱᑦᑎᓄᑦ, ᐊᒻᒪ 
ᐋᓐᓂᐊᖅᑐᓕᕆᔨᓄᑦ. ᐃᖅᑲᓇᐃᔭᖅᑎᕗᑦ ᑲᒪᔪᑦ ᑖᒃᑯᓂᖓ ᓱᓕ ᑐᑦᓯᕋᕐᕕᐅᕙᑦᑐᑦ ᐱᔭᑦᓴᓄᑦ 
ᑎᑎᖅᑲᖅᑕᖏᓐᓂᑦ. ᐃᖅᑲᓇᐃᔮᑦᑎᓐᓂᑦ ᓴᖅᑭᓚᕿᓯᒪᔪᑦ, ᐸᐅᒃᑑᑎᑦ ᖃᐃᖅᑯᔭᐅᒪᐅᕐᒥᔪᑦ 
ᑲᑎᒪᔪᓄᑦ ᑎᑎᖅᑲᓂᓪᓗ ᐊᑐᐃᓐᓇᕈᐃᖁᔭᐅᓪᓗᑎᑦ ᐅᖓᒻᒧᐊᑐᖅ ᐋᖓᔾᔭᓇᕐᑐᓂᑦ ᐊᒻᒪ 
ᐊᔪᓕᕈᑕᐅᕙᑦᑐᓂᑦ ᑲᑎᒪᕕᔾᔪᐊᕈᑎᖃᕐᑎᓪᓗᒋᑦ ᑰᔾᔪᐊᒥ, ᓄᓇᕕᒃ, ᑐᓐᖓᓱᑦᑎᑦᑎᔨᐅᓪᓗᑎᑦ 
ᐃᓱᐊᖅᓯᕕᒃ ᒪᒥᓴᕐᕕᖓᑦ ᐊᒻᒪ ᐋᓐᓂᐊᖅᑐᓕᕆᓂᖏᒧᑦ ᑲᑎᒪᔨᖏᓐᓄᑦ. 

ᐋᖅᑭᑦᓱᐃᕙᓪᓕᐊᔪᑦ ᑎᑎᖅᑲᕐᑕᖏᓐᓂᑦ 
ᓇᓗᓇᐃᔭᕐᓯᒪᑦᓯᐊᕐᑐᑎᑦ ᖃᓄᐃᓚᐅᕐᒪᖔᑕ ᓄᓇᒧᑦ 
ᐊᐅᓪᓚᕈᔾᔭᐅᕙᓐᓂᖅ ᐃᓅᕕᒻᒥ 2022ᖑᑎᓪᓗᒍ. 
Checkup!Project | Kuujjuaq QC | Facebook 

ᐸᐅᒃᑑᑎᑦ  ᐃᓄᐃᑦ  ᐊᕐᖕᓇᐃᑦ  ᑲᓇᑕᒥ

ᐋᓐᓂᐊᖅᑐᓕᕆᔨᑦᑕ ᓄᓕᐊᕐᓂᖕᒧᑦ ᐃᑲᔫᑎᖏᑦ ᓯᐊᑦᓯᒪᔪᑦ 

ᐋᓐᓂᐊᖅᑐᓕᕆᔨᑦᑕ ᓄᓕᐊᕐᓂᖕᒧᑦ ᐃᑲᔫᑎᖏᑦ ᓯᐊᑦᓯᒪᔪᑦ (SHN) ᑲᑎᒪᖃᑦᑕᖅᑐᑦ ᓱᓕ ᒪᕐᕈᐃᓱᖅᑐᑎᑦ ᑕᖅᑭᑕᒫᑦ 
ᐅᖃᖃᑎᒌᑉᐸᑦᑐᑎᑦ ᐊᒻᒪ ᑐᓴᕋᑦᓴᖁᑎᒥᓂᖕ ᑐᓴᕐᑎᑦᓯᕙᑦᑐᓂᑦ ᐃᓄᐃᑦ ᓄᓕᐊᕐᓂᒃᑯᑦ ᐋᓐᓂᐊᖅᑐᓕᕆᔨᖏᓐᓂᑦ 
ᐊᓯᔾᔨᕐᐊᓪᓕᐊᔪᓂᑦ ᐊᒻᒪ ᑲᔪᖏᕐᓇᕐᑐᓂᑦ ᐃᑲᔫᑕᐅᔪᒥᓇᕐᑐᓂᑦ. ᓯᐊᑦᓯᒪᔪᑦ ᐃᑲᔪᕐᑎᒌᑦ ᐅᐸᖃᑕᐅᓚᐅᕐᑐᑦ 
ᐱᕙᓪᓕᐊᓯᒪᔪᑦ ᐋᓐᓂᐊᖅᑐᓕᕆᓂᖕᒥ ᖃᓂᒻᒪᓯᓕᕆᔩᓪᓗ (DOHaD) ᑲᑎᒪᕕᔾᔪᐊᕐᑎᓪᓗᒋᑦ ᐋᒋᓯᒥ 27-31, 
2022ᖑᑎᓪᓗᒍ, ᕚᓐᑰᕙ, ᐳᑎᔅ ᑲᓚᒻᐱᐊᒥ, ᐊᒻᒪ ᓯᕗᓪᓕᖅᐹᒥᑦ ᐊᑕᐅᑦᓯᒥ ᑲᑎᒪᓪᓗᑕ ᑕᐃᒪᓐᖓᑦ ᓄᕙᕐᔪᐊᕐᓇᖅ 

19 ᓯᐊᑦᓯᒪᓚᐅᕐᑎᓪᓗᒍ. ᐊᑕᐅᑦᓯᒥ ᑲᑎᒪᓪᓗᑕ 
ᓇᓗᓇᐃᕐᓯᔪᓐᓇᕐᓯᓚᐅᕐᑐᒍᑦ ᓯᕗᓪᓕᐅᑎᒋᐊᓕᓐᓂᑦ 
ᐸᕐᓇᐅᑎᑦᓴᓂᓪᓗ ᖃᓄᖅ ᐱᕚᓪᓕᕐᑎᑕᐅ -
ᔪᓐᓇᕐᒪᖔᑕ ᑕᕝᕙ ᐃᓄᐃᑦ ᓄᓕᐊᕐᓂᖕᒧᑦ 
ᐃᑲᔫᑎᖏᑦ ᐸᕐᓇᐅᑏᑦ, ᐱᖃᓯᐅᔾᔭᐅᓪᓗᑎᑦ 
ᑐᑭᓯᕚᓪᓕᕐᑎᑦᓯᕙᓪᓕᐊᓂᖅ ᐃᓗᐃᑦᑐᒥᑦ 
ᓄᓕᐊᕐᓂᓕᕆᓂᖕᒧᑦ ᐋᓐᓂᐊᖅᑐᓕᕆᔾᔪᑎᓂᑦ 
ᐃᓚᓕᐅᔾᔭᐅᖁᓪᓗᒋᑦ ᓇᔾᔨᔪᓂᑦ 
ᐋᓐᓂᐊᖅᑐᓕᕆᓂᖅ ᐊᒻᒪ ᐱᒻᒪᕆᐅᓂᖓᓂᑦ 
ᐃᕐᖕᓂᓱᒃᓰᓂᖅ ᓄᓕᐊᕐᓂᖕᒧᑦ ᐊᒻᒪ ᓇᔾᔨᔪᓂᑦ 
ᐋᓐᓂᐊᖅᑐᓕᕆᓂᖅ. 

ᐃᓄᐃᑦ ᓄᓕᐊᕐᓂᖕᒧᑦ ᐃᑲᔫᑎᖏᑦ ᐋᓐᓂᐊᖅᑐᓕᕆᓂᖕᒧᑦ ᓄᓇᓕᓐᓂ ᑲᔪᓯᑎᑦᓯᒍᑎᑦᓴᑦ ᑮᓇᐅᔭᑦ 

ᑐᓐᖓᕕᒋᓪᓗᒋᑦ ᐱᕙᓪᓕᐊᑎᑦᓯᓂᖅ ᑎᑎᖅᑲᕐᑕᖏᓐᓂᑦ ᐃᑲᔫᑎᑦᓴᓂᓪᓗ ᐃᓄᐃᑦ ᐃᓅᓱᑦᑐᑦ ᓄᓕᐊᕐᓂᒃᑯᑦ 
ᐋᓐᓂᐊᖅᑐᓕᕆᓂᖅ, ᑖᓐᓇ ᐱᓕᕆᐊᖅ ᑲᔪᓯᕙᓪᓕᐊᑐᐃᓐᓇᓚᐅᕐᑐᖅ ᐊᕐᕌᒍᑦᑎᓂ. ᐊᒡᒍᕐᓯᒪᔪᓂ ᑲᑎᒪᑎᑦᓯᓂᒃᑯᑦ 
ᓇᓗᓇᐃᕐᓯᖁᓪᓗᑕ ᐱᖃᓯᐅᔾᔭᐅᓯᒪᓐᖏᑦᑐᓂᑦ, ᐱᕕᖃᕐᕕᑦᓴᓂᑦ, ᐊᒻᒪ ᓇᐅᒃᑯᑦ ᐃᓚᕙᓪᓕᐊᒋᐊᖃᕐᒪᖔᑦᑎᒍ 
ᓄᓕᐊᕐᓂᖕᒧᑦ ᐋᓐᓂᐊᖅᑐᓕᕆᓂᖕᒧᑦ ᑎᑎᖅᑲᕐᑕᖏᑦ ᐃᑲᔫᑎᑦᓴᑦ ᐱᔨᑦᓯᕈᑎᑦᓴᓪᓗ ᐱᔭᕇᕐᑕᐅᓚᐅᕐᑐᑦ 
ᐃᓅᓱᑦᑐᓅᖓᔪᑦ ᐊᒻᒪ ᐱᔨᑦᓯᕐᑎᓄᑦ ᐃᖃᓗᓐᓂ, ᔭᓗᓇᐃᕝᒥ ᐊᒻᒪ ᐃᓅᕕᒻᒥ. ᑲᑎᒪᑎᑕᐅᕙᑦᑐᑎᑦ ᐃᑲᔪᕐᓂᖃᓚᐅᕐᑐᖅ 
ᓇᓗᓇᐃᕐᓯᓂᖕᒥᑦ ᐃᓅᓱᑦᑐᑦ ᐱᔨᑦᓯᕐᑏᓪᓗ ᑭᓐᖒᒪᔭᖏᓐᓂᑦ ᖃᓄᒃᑲᓐᓂᖅ ᐃᑲᔪᕈᓐᓇᕐᒪᖔᑦᑕ ᓄᓕᐊᕐᓂᖕᒧᑦ 
ᐋᓐᓂᐊᖅᑐᓕᕆᔩᑦ ᐃᓕᓴᐃᔪᓐᓇᕐᒪᖔᑕ ᐊᒻᒪ ᓄᓕᐊᕐᓂᒃᑯᑦ ᖁᐱᕐᕆᔾᔪᑕᐅᕙᑦᑐᓂᑦ ᐊᒻᒪ ᐊᐅᒃᑯᑦ ᓯᐊᒻᒪᒍᑕᐅᕙᑦᑐᑦ 
ᐋᓐᓂᐊᓂᑦ (STBBI) ᓯᐊᒻᒪᑦᑕᐃᓕᑎᑦᓯᓂᖕᒥᑦ ᓯᕗᓂᑦᑎᓂ ᐱᓕᕆᐊᑦᓴᕗᑦ ᐊᓪᓗᕆᐊᕈᑕᐅᓕᕐᐸᑕ. ᐸᐅᒃᑑᑎᑦ 
ᓯᕗᓪᓕᖅᐹᑦᓯᐊᒥᑦ ᐊᕐᖕᓇᐃᑦ ᐊᖑᑏᓪᓗ ᐊᒻᒪ ᓄᓕᐊᕐᐸᑦᑐᑦ ᐊᔾᔨᒌᖏᓂᖏᓐᓂᑦ ᑲᑎᒪᔾᔪᑕᐅᓪᓗᑎᑦ, ᑕᐃᒫᖕ, 
ᐊᑦᓱᕈᕐᓇᕋᓗᐊᕐᑎᓪᓗᒍ, ᐃᓕᑉᐹᓪᓕᕈᑎᒋᓚᐅᕐᑕᕗᑦ ᐱᓕᕆᐊᑦᓴᑎᓐᓄᑦ ᑲᑐᔾᔨᖃᑎᒌᑦᑎᓄᓪᓗ.     

ᑳᓐᓱᒥᑦ ᐋᓐᓂᐊᖅᑐᓕᕆᓂᖕᒧᑦ ᐃᑲᔫᑏᑦ 

ᐸᐅᒃᑑᑎᑦ ᑲᔪᓰᓐᓇᕐᑐᑦ ᑕᑎᒋᔭᐅᓂᒃᑯᑦ ᓂᐱᒋᔭᐅᓪᓗᑎᑦ ᐃᓕᖅᑯᓯᖅᑎᒍᑦ ᐊᑦᑕᓇᓐᖏᑦᑐᒥᑦ ᑳᓱᓖᑦ 
ᐃᑲᔪᕐᑕᐅᔾᔪᑎᑦᓴᖏᑦ ᐃᓄᐃᑦ ᐊᒻᒪ ᐃᑲᔫᑎᑦᓴᓂᑦ ᑐᓂᐅᖅᑲᐃᓂᒃᑯᑦ. ᐃᖅᑲᓇᐃᔮᕗᑦ ᑲᑐᔾᔨᖃᑎᒋᓪᓗᒋᑦ ᐋᑐᕚ 
ᓯᓚᑦᑐᖅᓴᕐᕕᔾᔪᐊᖓᑦ ᐊᑐᓕᕐᑎᑕᐅᓪᓗᑎᑦ ᐃᓅᓯᓐᓂ ᐊᖅᑯᓵᖅᑕᕋ − ᐊᖅᑯᑎᒐ ᐊᔾᔨᒌᖏᑦᑐᓂᑦ ᑳᓐᓱᒥᑦ 
ᐋᓐᓂᐊᓕᓐᓄᑦ ᑐᑭᓯᐅᒪᔾᔪᑎᑦᓴᓂᑦ, ᐃᓅᓯᓐᓂ ᐊᖅᑯᓵᖅᑕᕋ − ᐊᖅᑯᑎᒐ ᐋᓐᓂᐊᖅᑐᓕᕆᔨᓄᑦ ᑲᒪᒋᔭᐅᓪᓗᖓ 
ᐃᓕᓐᓂᐊᕈᑎᑦᓴᑦ ᐱᔭᕇᓕᖅᑭᑦᑖᓯᒪᓕᕐᑐᒍᑦ 300ᕋᐃᕋᕐᑐᑕ ᐃᓕᓐᓂᐊᕐᑎᓂᑦ ᐱᔨᑦᓯᕐᑎᓂᓪᓗ ᑲᑎᓐᖓᑎᑦᓯᓪᓗᑕ. 
ᒪᕐᕈᐃᓱᕐᑐᑕ ᑲᑎᒪᖃᑎᖃᓚᐅᕐᒥᔪᒍᑦ, ᓯᕗᓪᓕᖅ ᑳᓐᓱᓖᑦ ᐊᓂᒍᐃᓯᒪᔪᑦ, ᐋᓐᓂᐊᖃᕐᑐᑦ ᐊᒻᒪ ᐸᖅᑭᔨᐅᕙᑦᑐᑦ 
ᐃᓅᕕᒻᒥ ᐊᒻᒪ ᐊᓯᖏᓐᓂ ᑳᓐᓱᒥᑦ ᐋᓐᓂᐊᓕᓐᓂᑦ ᐊᒻᒪ ᐸᖅᑭᔨᐅᕙᑦᑐᓂᑦ ᔭᓗᓇᐃᕝᒥ ᒫᔾᔨ 2023ᖑᑎᓪᓗᒍ 
ᐱᔭᕇᕈᑎᒋᓪᓗᒍ ᑲᑐᔾᔨᖃᑎᒌᒍᑎᑦᑎᓐᓄᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᓯᐅᑏᑦ ᑲᑐᔾᔨᖃᑎᒌᖏᓐᓄᑦ. 
ᑲᑎᓐᖓᓪᓗᑕ ᓴᓐᖓᑦᑎᒃᑲᓐᓂᕈᑕᐅᓚᐅᕐᑐᖅ ᐱᑕᖃᕆᐊᖃᓕᕐᓂᖓᓂᑦ ᐊᑕᐅᑦᓯᒥ ᑲᑎᓐᖓᓗᑎᑦ ᐃᓄᑦᑎᑑᖅᑐᓂᑦ 
ᐃᓕᖅᑯᓯᖅᑎᒍᑦ ᐅᓗᕆᐊᓇᕐᑐᒦᔾᔭᐃᕈᑎᑦᓴᑦ ᐱᓕᒻᒪᑦᓴᐅᑎᑦᓴᖏᓐᓂᑦ ᐱᔨᑦᓯᕐᑏᑦ ᐊᒻᒪ ᐃᑲᔪᕐᑕᐅᑲᓐᓂᖁᓪᓗᒋᑦ 
ᐋᓐᓂᐊᖃᑦᑕᕐᑐᑦ ᐃᓚᖏᓪᓗ ᐋᓐᓂᐊᕐᕕᓕᐊᕐᓯᒪᔪᑦ ᑳᓐᓱᓂᑦ ᐋᓐᓂᐊᖅᑐᓕᕆᕝᕕᓂ.     

ᐋᖅᑭᑦᓱᕐᑕᐅᓂᖏᑦ ᐊᑐᓕᕐᑎᑕᐅᓂᖏᓪᓗ ᑲᓇᑕᒥ ᐃᓄᐃᑦ ᐃᕐᖕᓂᓱᒃᓰᔾᔪᓯᑐᖃᖏᑕ ᑐᓐᖓᕕᖏᑦ (NIMF) 

ᒪᐃ 2022ᖑᑎᓪᓗᒍ, ᐸᐅᒃᑑᑎᑦ ᐃᓄᐃᑦ ᐊᕐᖕᓇᐃᑦ ᑲᓇᑕᒥ ᑮᓇᐅᔭᖅᑖᖅᑎᑕᐅᓚᐅᕐᑐᑦ ᓄᓇᖃᖅᑳᕐᑐᓂᑦ ᐱᔨᑦᓯᕐᑏᑦ 
ᑲᓇᑕᒥ (ISC) ᐋᖅᑭᑦᓱᐃᖁᓪᓗᑕ ᐊᑐᓕᕐᑎᑦᓯᓗᑕᓗ ᑲᓇᑕᒥ ᐃᓄᐃᑦ ᐃᕐᖕᓂᓱᒃᓰᔾᔪᓯᑐᖃᖏᑕ ᑐᓐᖓᕕᖏᑕ 
ᐋᖅᑭᑦᓯᒪᓂᕆᓂᐊᕐᑕᖓᓂᑦ (NIMF). ᑐᕌᒐᓪᓗᐊᑕᕗᑦ ᑐᓐᖓᕕᑦᓴᖓᑕ ᐅᑎᖅᑎᑕᐅᖁᓪᓗᒋᑦ ᐱᒋᐊᒃᑲᓐᓂᖁᓪᓗᒍᓗ 
ᐃᓄᑦᑎᑐᑦ ᐃᕐᖕᓂᓱᒃᓰᔾᔪᓯᑐᖃᑦ ᐊᒻᒪ ᐱᔨᑦᓯᕈᑏᑦ ᐃᓄᐃᑦ ᓄᓇᖓᓂ. ᐱᒋᐊᕈᑕᐅᓇᓱᐊᕐᑐᓂ ᖃᓄᖅᑑᖅᓯᒪᔪᒍᑦ 
ᖃᓄᖅ ᒫᓐᓇ ᐊᐳᕈᑕᐅᕙᑦᑐᑦ ᐃᓄᓐᓄᑦ ᐃᕐᖕᓂᓱᒃᑐᓄᑦ, ᐃᓚᖏᓐᓄᑦ ᓄᓇᖏᓐᓄᓪᓗ, ᐋᖅᑭᑉᐹᓪᓕᕈᓐᓇᕐᒪᖔᑕ 
ᐊᕗᖔᓗᒃ ᐊᐅᓪᓚᕆᐊᖃᖃᑦᑕᕐᓂᖏᓐᓄᑦ ᐃᕐᖕᓂᔭᖅᑐᖅᑐᑎᑦ. ᓱᓕᒃᑲᓐᓂᖅ, ᑲᓇᑕᒥ ᐃᓄᐃᑦ ᐃᕐᖕᓂᓱᒃᓰᔾᔪᓯ -
ᑐᖃᖏᑕ ᑐᓐᖓᕕᖏᑕ ᐋᖅᑭᑦᓯᒪᓂᕆᓂᐊᕐᑕᖓ ᑐᕌᒐᖃᕐᓂᐊᕐᒥᔪᑦ ᐊᑦᑕᓇᕐᔭᐃᓂᖕᒥᑦ ᓄᓕᐊᕐᓂᒃᑯᑦ ᓇᔾᔨᓕᕐᐸᑦᑐᑦ 
ᐱᔪᓐᓇᐅᑎᖏᑦ ᐃᓄᐃᑦ ᐊᕐᖕᓇᐃᑦ ᑕᕝᕙᑦᓴᐃᓐᓇᖅ ᐱᖃᓯᐅᑎᕙᓪᓕᐊᓗᒍ ᐃᓄᑦᑎᑐᑦ ᐃᕐᖕᓂᓱᒃᓰᔾᔪᓰᑦ 
ᐋᓐᓂᐊᖅᑐᓕᕆᔨᓄᑦ ᐱᔨᑦᓯᕋᑕᐅᕙᑦᑐᓄᑦ.    



ᑲᓇᑕᒥ ᐃᕐᖕᓂᓱᒃᓰᓂᖕᒧᑦ ᑲᑎᒪᕕᔾᔪᐊᕐᓂᖅ 

ᑲᑐᔾᔨᖃᑎᒋᓪᓗᒋᑦ ᑲᓇᑕᒥ ᑲᑎᒪᔩᑦ ᓄᓇᖃᖅᑳᖅᓯᒪᔪᑦ ᐃᕐᖕᓂᓱᒃᓰᔨᖏᓐᓄᑦ (NCIM), ᐸᐅᒃᑑᑎᑦ ᑲᑎᒪᑎᑦᓯᓚᐅᕐᒥᔪᑦ 
ᑕᓚᕖᓴᒃᑯᑦ ᖃᕆᓴᐅᔭᒃᑰᕐᑐᑎᑦ ᑲᓇᑕᒥ ᐃᓄᐃᑦ ᐃᕐᖕᓂᓱᒃᓰᔾᔪᓯᑐᖃᖏᑦ ᑲᑎᒪᕕᔾᔪᐊᕈᑕᐅᑎᓪᓗᒋᑦ ᒫᔾᔨ 28-30, 
2023ᖑᑎᓪᓗᒍ. ᑐᕌᒐᕗᑦ ᐅᔾᔨᕈᓱᓕᕐᐸᓪᓕᐊᖁᔨᓪᓗᑕ ᑐᑭᓯᐅᒪᔭᐅᖁᓪᓗᒍᓗ ᒫᓐᓇ ᐃᓄᐃᑦ ᐊᑐᖅᐸᑦᑕᖏᑦ, 
ᖃᓄᐃᓕᐅᖅᐸᓐᓂᖏᑦ ᐃᓄᐃᑦ ᐃᕐᖕᓂᓱᒃᓰᔩᑦ, ᐱᒻᒪᕆᐅᓂᖓᓂᑦ ᐃᓕᖅᑯᓯᑐᖃᒃᑯᑦ ᐃᕐᖕᓂᓱᒃᓰᔨᖃᕆᐊᖃᕐᓂᖅ 
ᑐᑭᓯᐅᒪᔪᓂᑦ ᐋᓐᓂᐊᖅᑐᓕᕆᓂᖕᒥ ᖃᓄᐃᓐᖏᑦᓯᐊᕐᓂᖕᒧᓪᓗ, ᐱᑕᖃᕆᐊᖃᓂᖓᓂᓪᓗ ᐱᔪᓐᓇᐅᑎᒃᑯᑦ 
ᑐᓐᖓᕕᓕᐅᕆᐊᖃᕐᓂᕗᑦ ᐅᑎᖅᑎᑕᐅᖁᓪᓗᒍ ᐃᓚᓕᐅᔾᔭᐅᒃᑲᓐᓂᕐᓗᓂᓗ ᐃᓄᑦᑎᑐᑦ ᐃᕐᖕᓂᓱᒃᓰᔾᔪᓯᑐᖃᖏᑦ.   

ᑲᑎᒪᓂᖏᓐᓂ ᐃᕐᖕᓂᓱᒃᓰᔩᑦ ᑲᑎᒪᔨᖏᑦ, ᑲᑎᒪᖃᑕᐅᔪᑦ ᑐᓴᖅᑎᑕᐅᓚᐅᕐᑐᑦ ᐃᓄᓐᓂᑦ ᐋᓇᓇᓂᑦ, ᐊᑖᑕᓂᑦ, 
ᐃᑦᑐᕆᔭᐅᔪᓂᑦ ᓂᖏᐅᕆᔭᐅᔪᓂᓪᓗ ᐊᒻᒪ ᐃᓐᓇᑐᖃᕐᓂᖅ, ᐊᑐᖅᓯᒪᔭᒥᓂᖕ ᐅᓂᒃᑳᕐᑎᓪᓗᒋᑦ ᕿᑐᕐᖓᕐᑖᕐᓂᐅᓴᔪᑦ 
ᐊᐅᓪᓚᕐᑎᑕᐅᒋᐊᖃᕐᓂᖏᓐᓄᑦ ᐊᑐᐊᒐᑦ, ᐊᒻᒪ ᐅᖃᖃᑎᒌᑦᑐᑎᑦ ᐃᑲᔪᕐᓱᖅᑕᐅᒃᑲᓐᓂᕈᒪᓂᖕᒥᓂᒃ ᐃᓅᖃᑎᒌᓄᑦ, 
ᐊᖏᕐᕋᒧᑦ ᖃᓂᓐᓂᖅᓴᐅᓗᑎᑦ ᐊᑐᐃᓐᓇᖃᕐᓂᒃᑯᑦ ᐃᓕᖅᑯᓯᑐᖃᒃᑯᑦ ᐊᑦᑕᓇᕐᓴᐃᕐᓯᒪᔪᒥ ᐸᖅᑭᔭᐅᒋᐊᖃᕐᓂᖏᓐᓂᑦ 
ᐊᒻᒪ ᐊᑦᑕᓇᓐᖏᑐᒥ ᐊᕙᑎᖃᕐᓗᑎᑦ ᐃᓄᐃᑦ ᐃᓚᖏᓪᓗ ᐊᐅᓪᓚᕆᐊᖃᕐᐸᑕ ᓄᓇᖓᑕ ᓯᓚᑖᓄᑦ. ᑎᑎᕋᐅᔭᕐᓯᒪᔪᒥᑦ 
ᐋᖅᑭᑦᓱᐃᔪᖃᕐᑐᓂ ᑕᑯᓐᓇᓐᖑᐊᕐᓯᒪᔭᖏᓐᓂᑦ ᖃᓄᑎ ᐅᑎᖅᐸᓪᓕᐊᔪᓐᓇᕐᒪᖔᑦ ᐃᕐᖕᓂᓱᒃᓰᓂᖅ ᐊᒻᒪ ᐃᓄᐃᑦ 
ᐃᕐᖕᓂᓱᒃᓰᔾᔪᓯᑐᖃᖏᑦ ᐊᑐᖅᑕᐅᓂᕐᓴᐅᖁᓪᓗᒋᑦ ᓄᓇᓕᓐᓂ ᐊᒻᒪ ᒫᓐᓇ ᐊᑐᖅᑕᐅᕙᑦᑐᑦ ᐃᕐᖕᓂᔭᖅᑐᖅᓯᒪᔪᓄᑦ.   

ᐱᔭᕇᕐᑕᐅᑉᐸᑕ, ᐃᕐᖕᓂᓱᒃᓰᓂᖕᒧᑦ ᑲᑎᒪᕕᔾᔪᐊᓚᐅᕐᑐᑦ ᐅᓂᒃᑳᖏᑦ ᐊᒻᒪ ᑎᑎᕋᐅᔭᕐᑕᐅᓯᒪᔪᑦ ᓴᖅᑭᑕᐅᓛᕐᑐᑦ 
ᐃᑭᐊᖅᑭᕕᒃᑯᑦ ᐱᑐᕝᕕᑎᒍᑦ ᐊᒻᒪ ᑐᓂᐅᖅᑲᖅᑕᐅᓗᑎᑦ ᑲᑐᔾᔨᖃᑎᑦᑎᓐᓄᑦ ᑲᑎᒪᖃᑕᐅᓚᐅᕐᑐᓄᓪᓗ. 
ᐃᓕᓐᓂᐊᕈᑎᒋᓪᓗᑎᒍ ᐃᕐᖕᓂᓱᒃᓰᓂᖕᒧᑦ ᑲᑎᒪᕕᔾᔪᐊᓚᐅᕐᑐᑦ ᑐᑭᓯᕚᓪᓕᕈᑕᐅᒻᒪᑕ ᐊᑐᐊᒐᓕᐊᕆᕙᑦᑕᑎᓐᓄᑦ 
ᖃᐅᔨᓴᕈᑎᑦᑎᓄᓪᓗ ᐃᓚᓕᐅᔾᔭᐅᔪᓐᓇᕐᖓᑕ ᐱᕚᓪᓕᖁᓪᓗᒋᑦ ᐊᒻᒪ ᐊᑐᓕᕐᑎᑕᐅᖁᓪᓗᒋᑦ ᑲᓇᑕᒥ ᐃᓄᐃᑦ 
ᐃᕐᖕᓂᓱᒃᓰᔾᔪᓯᑐᖃᖏᑕ ᑐᓐᖓᕕᖏᑦ . 

ᐃᓄᐃᑦ ᐃᕐᖕᓂᓱᒃᓰᓂᖕᒧᑦ ᑐᑭᓯᒋᐊᕐᕕᒃ 
ᐱᓕᕆᐊᖑᓂᖓ 

ᐃᓗᐊᓂ ᐃᓄᐃᑦ ᐃᕐᖕᓂᓱᒃᓰᓂᖕᒧᑦ ᑐᑭᓯᒋᐊᕐᕕᒃ 
ᐱᓕᕆᐊᖑᓂᖓᑕ, ᐸᐅᒃᑑᑎᑦ ᐊᑑᑎᖃᓪᓚᕆᑦᑐᒥᑦ 
ᐃᓚᒋᔭᐅᒻᒪᑕ ᖃᐅᔨᒪᔨᑕᑦ ᑲᑎᒪᔨᕋᓛᖏᓐᓄᑦ, 
ᐃᖅᑲᓇᐃᔭᖃᑎᖃᕐᑐᑎᑦ ᓗᒃᑖᖅ. ᐸᑐᕆᓴ ᔭᓐᔅᑕᓐ, 
ᓂᕈᐊᕋᑦᓴᓐᖑᕐᑎᑕᐅᓚᐅᕐᑐᖅ ᑐᑦᓯᕋᕐᓯᒪᔪᓄᑦ 
ᐃᓄᓕᕆᔨᒃᑯᑦ ᑭᐅᒍᕆ ᓯᓚᑦᑐᖅᓴᕐᕕᔾᔪᐊᖓᑕ 
ᐱᓕᕆᕝᕕᖓᓄᑦ. ᐊᕐᕌᒍᑦ ᑎᓴᒪᐅᓕᕐᑐᑦ (2023-2027), 
ᐱᒋᐊᕐᓯᒪᔭᕗᑦ, ᑮᓇᐅᔭᖃᕐᑎᑕᐅᓪᓗᑎᑦ ᑲᓇᑕᒥ 
ᐋᓐᓂᐊᖅᑐᓕᕆᓂᖕᒧᑦ ᖃᐅᔨᓴᕐᑎᖏᓐᓄᑦ (CIHR), 
ᑐᕌᒐᖃᕐᑐᑦ ᐱᒋᐊᕐᑎᑦᓯᒋᐊᑦᓴᖅ ᐃᑭᐊᖅᑭᕕᒃᑯᑦ 
ᑐᖅᑕᕕᑦᓴᒥᑦ ᓇᔾᔨᓗᓂ ᖃᓄᐃᓐᖏᑦᓯᐊᕈᑎᑦᓴᓂᑦ 
ᑭᕙᓪᓕᕐᒥ ᓄᓇᕗᕕᒥ. ᐸᐅᒃᑑᑎᑦ ᐃᓚᒋᔭᐅᓂᖏᑦ 
ᓇᓗᓇᐃᒃᑲᓂᕐᓯᒪᔪᑦ ᑐᑭᓯᐅᒪᖃᑎᒌᓂᖕᒧᑦ ᐊᖏᕈᒻᒥ 
(MOU) ᓇᓗᓇᐃᕐᓯᔾᔪᑎᕗᑦ ᐊᖏᖅᓯᒪᓪᓗᑕ 
ᐃᓚᒋᔭᐅᓂᑦᑎᓐᓂᑦ ᖃᐅᔨᒪᔨᑕᑦ ᑲᑎᒪᔨᕋᓛᖏᓐᓄᑦ. 
ᐱᔭᑦᓴᑎᓐᓂ ᑐᕌᒐᖃᕐᑐᒍᑦ ᑐᓴᐅᒪᔪᐃᓐᓇᐅᖁᓪᓗᒋᑦ 
ᐊᒡᒍᕐᓯᒪᔪᓕᒫᑦ ᓄᓇᖏᑦ ᐊᒻᒪ ᑲᓇᑕᓕᒫᖅ ᐊᕐᕌᒍᓂ 
ᐊᒡᒋᕐᑐᓂ.     

ᓄᓇᖃᖅᑳᖅᓯᒪᔪᓂ ᓄᓇᓖᑦ ᖃᐅᔨᓴᕐᓂᖕᒧᑦ 
ᐃᑲᔪᖅᑎᐅᖃᑎᒌᓐᓂᖏᑦ: ᕿᒥᕐᕈᓂᖅ 
ᒪᑭᒪᓇᓱᐊᕈᑏᑦ ᐊᑭᖏᓐᓂᑦ ᐊᒻᒪ ᐃᓅᖃᑎᒌᓄᑦ-
ᐃᓕᖅᑯᓯᑐᖃᕐᒧᑦ ᐃᑲᔫᑎᐅᔪᓐᓇᕐᓂᖏᑦ 
ᓄᓇᖃᖅᑳᖅᓯᒪᔪᑦ ᐃᕐᖕᓂᓱᒃᓰᔨᖏᑦ   

ᐃᑲᔪᖅᑎᐅᖃᑎᒌᓐᓂᒃᑯᑦ ᐃᖅᑲᓇᐃᔮᕗᑦ, 
ᓯᕗᓕᕐᑎᖃᕐᑐᑕ ᑭᐅᒍᕆ ᓯᓚᑦᑐᖅᓴᕐᕕᔾᔪᐊᖓᓂᑦ ᐊᒻᒪ 
ᐸᐅᒃᑑᑎᑦ ᐃᓄᐃᑦ ᐊᕐᖕᓇᐃᑦ ᑲᓇᑕᒥ, ᓯᕗᓕᕐᑎᖃᕐᑐᑕ 
ᖃᐅᔨᓴᕐᑎᓪᓗᐊᑕᑦᑎᓐᓂᑦ ᓗᑦᑖᖅ. ᔨᐊᓂᐳ ᓖᓴᓐ, 
ᕿᒧᕐᕈᔪᒪᒐᑦᑎᒍ ᑮᓇᐅᔭᑎᒍᑦ ᒪᑭᒪᓇᓱᐊᕈᑏᑦ  
ᐊᑭᖏᑦ ᐊᒻᒪ ᐃᓅᖃᑎᒌᓄᑦ−ᐃᓕᖅᑯᓯᑐᖃᕐᒧᑦ 
ᐃᑲᔫᑎᐅᔪᓐᓇᕐᓂᖏᑦ ᓄᓇᖃᖅᑳᖅᓯᒪᔪᑦ 
ᐃᕐᖕᓂᓱᒃᓰᔨᖏᑦ.    

ᐱᒋᐊᕐᑎᑕᐅᓇᓱᐊᕐᑐᖅ ᐋᖅᑭᑉᐹᓪᓕᕈᑕᐅᓇᓱᐊᕐᑐᓂ 
ᓄᓇᖃᖅᑳᖅᓯᒪᔪᑦ ᐃᕐᖕᓂᓱᒃᓰᔨᖏᑕ ᐃᕐᖕᓂᓱᒃᓰᔾᔪ -
ᓯᖏᓐᓂᑦ ᑕᒪᐃᓐᓂᑦᓯᐊᖅ ᖃᐅᔨᓴᕈᒪᓪᓗᑕ 
ᓇᓗᓇᐃᕐᓂᐊᕐᖓᑦ ᓇᐅᒃᑯᑦ ᐊᑲᐅᓂᕐᐹᒃᑯᑦ 
ᐊᑑᑎᖃᕈᓇᕐᒪᖔᑦ. ᖃᐅᓴᓕᕈᑦᑕ ᖃᐅᔨᓇᓱ -
ᐊᕐᓂᐊᕐᒥᔪᒍᑦ ᑮᓇᐅᔭᑎᒍᑦ ᐊᑭᖏᓐᓂᑦ ᐊᒻᒪ  
ᐊᑲᐅᔪᒧᑦ ᐃᓕᖅᑯᓯᖅᑎᒍᑦ ᐃᑉᐱᒍᓱᑦᓯᐊᕐᓯᒪᓂᖏᑦ 
ᐃᕐᖕᓂᓱᒃᓰᔨᓄᑦ ᐃᑲᔪᕐᑕᐅᕙᑦᑐᑦ. ᐃᖅᑲᓇᐃᔭᕐᑎᖃᕐᓗᑕ 
ᖃᐅᔨᒪᑦᓯᐊᕐᑐᓂᑦ ᐃᓄᑦᑎᑑᓕᕆᓂᖕᒥᑦ ᖃᓪᓗᓈᑎᑐᓪᓗ 
ᐊᒻᒪ ᐊᑐᓕᕐᑎᑦᓯᔪᓐᓇᕐᑐᓂᑦ ᖃᐅᔨᓴᕐᑎᒻᒪᕆᓂᑦ, 
ᐃᑲᔪᕐᑎᐅᖃᑎᒌᑎᒍᑦ ᐱᓐᖑᕐᑎᑦᓯᔪᒪᒐᑦᑕ 
ᓇᓗᓇᐃᕐᓯᒪᑦᓯᐊᕐᑐᓂᑦ ᐊᑐᖅᑕᐅᖁᔭᑦᑎᓐᓂᑦ 
ᐊᑐᐊᒐᓕᐅᓕᕋᐃᑉᐸᑕ ᐃᑲᔫᑎᑦᓴᓂᓪᓗ 
ᒪᓕᑦᑎᒌᑦᓯᐊᕐᓗᑎᑦ ᓄᓇᓖᑦ ᐊᑐᓂ ᐊᔾᔨᒌᖏᓐᓂᖏᑦ 
ᐱᖃᓯᐅᔾᔭᐅᓯᒪᓗᑎᑦ.    

ᐃᓄᓕᕆᔨᒃᑯᑦ ᐱᕙᓪᓕᐊᔪᓕᕆᔨᒃᑯᓪᓗ 
 

 

ᐸᐅᒃᑑᑎᑦ ᐃᓄᓕᕆᔨᒃᑯᖏᑦ 

ᐱᕙᓪᓕᐊᔪᓕᕆᔨᒃᑯᓪᓗ ᐊᖏᔪᐊᓗᖕᒥᑦ 

ᑎᓕᔭᐅᔾᔪᑎᖃᕐᓯᒪᒻᒪᑕ ᐃᖅᑲᓇᐃᔮᖃᕐᑐᑎᑦ 

ᐊᔾᔨᒌᖏᑦᑐᓂᑦ ᐃᓄᓕᕆᓂᖕᒧᑦ 

ᐱᕙᓪᓕᐊᔪᓕᕆᓂᖕᒧᓪᓗ 

ᐊᑲᐃᓪᓕᐅᕈᑕᐅᕙᑦᑐᓂᑦ,  

ᐱᖃᓯᐅᔾᔭᐅᓪᓗᑎᑦ ᒐᕙᒪᑎᒍᑦ 
ᑕᐃᒪᐃᓪᓗᐊᖃᑎᒌᑦᑎᑎᓂᖕᒥᑦ, 
ᐊᕐᖕᓇᐃᑦ ᓯᕗᓕᕐᑎᖏᓐᓂᑦ, 
ᐃᓕᓐᓂᐊᕐᓂᓕᕆᓂᖕᒥᑦ, 
ᐃᓪᓗᓕᕆᓂᖕᒥᑦ, ᓱᕈᓯᓛᑦ 
ᐃᓕᓐᓂᐊᕆᐅᓚᐅᖏᑦᑐᓂᑦ ᓱᓕ 
ᐸᐃᕆᕝᕕᓕᕆᓂᖕᒥᓪᓗ,  
ᖃᐅᔨᒪᔭᑦ ᐃᓕᖅᑯᓯᕐᑎᒍᑦ 
ᐱᐅᖅᓱᐊᖅᑕᐅᓂᖏᓐᓂᑦ, ᐊᒻᒪ 
ᑲᓇᑕᒥ ᓯᓚᕐᔪᐊᒥᓗ ᐃᓚᒋᔭᐅᖃᑦᑕᓂᖕᒥᑦ.   

ᖃᓄᖅᑑᕈᑕᐅᓂᖓ ᐃᓄᐃᑦ ᐊᕐᖕᓇᐃᑦ 
ᑮᓇᐅᔭᓕᐅᕐᓂᒃᑯᑦ ᒪᑭᓐᓇᓱᐊᕐᓂᖕᒥᑦ ᐊᒻᒪ 
ᓄᓇᒥᐅᑕᓂᑦ ᐅᔭᕋᓐᓂᐊᕐᑐᓕᕆᓂᖕᒥ    

ᐃᖅᑲᓇᐃᔭᕐᕕᕗᑦ ᑕᐃᒪᓐᖓᑦ ᐱᓇᓱᐊᖃᑕᐅᖏᓐᓇᕐᑐᑦ 
ᑎᒍᒥᐊᕐᑕᖏᓐᓂ ᐃᓚᒋᔭᐅᕙᑦᑐᑎᑦ ᑲᓇᑕᒥ ᑲᑎᒪᕕᔾᔪ -
ᐊᕐᑐᓄᑦ, ᑐᑭᒧᐊᕐᑎᑦᓯᔩᑦ ᑲᑎᒪᔨᕋᓛᖏᓐᓄᑦ, ᐊᒻᒪ 
ᐋᖅᑭᑦᓱᐃᔩᑦ ᑲᑎᒪᔨᖏᓐᓄᑦ ᐅᔭᕋᓐᓂᐊᕐᓂᓕᕆᓂᖕᒧᑦ 
ᑐᕌᖓᔪᓂᑦ. ᐱᓗᐊᕐᑐᒥᖕ, ᐃᖅᑲᓇᐃᔭᕐᕕᕗᑦ 
ᐃᓚᒋᔭᐅᕙᑦᑐᑦ ᖃᓄᐃᓕᐅᕐᑐᖃᓕᕋᐃᒻᒪᑦ 
ᑲᑐᔾᔨᖃᑎᒋᓪᓗᒋᑦ ᐅᔭᕋᓐᓂᐊᕐᑏᑦ ᓂᐱᒋᔭᐅᖁᓪᓗᑕ 
ᑭᓐᖒᒪᔭᖏᑦ ᖃᓄᐃᓐᖏᑦᓯᐊᕆᐊᖃᕐᓂᖏᓪᓗ  
ᐃᓄᐃᑦ ᐊᕐᖕᓇᐃᑦ ᐅᔭᕋᓐᓂᐊᕐᓂᓕᕆᓂᖕᒥ.  

ᐱᕈᕐᐸᓪᓕᐊᑎᑦᓯᓂᖅ ᐃᓄᓐᓂᑦ ᐊᕐᖕᓇᓂᑦ 
ᐱᕙᓪᓕᐊᔪᓕᕆᓂᖕᒥ   

ᑖᓐᓇ ᐊᕐᕌᒍᓄᑦ ᐊᒥᓱᓄᑦ ᐱᔭᑦᓴᕗᑦ 
ᐱᕈᕐᐹᓪᓕᑎᑦᓯᓂᖕᒥᑦ ᑮᓇᐅᔭᓕᐅᕈᑕᐅᔪᓐᓇᕐᑐᓂᑦ 
ᐃᓄᓐᓄᑦ ᐊᕐᖕᓇᓄᑦ ᐊᑐᐃᓐᓇᖃᖁᓪᓗᒋᑦ 
ᐊᑑᑎᖃᓪᓚᕆᑦᑐᓂᑦ ᐃᑲᔫᑕᐅᔪᓐᓇᕐᑐᓂᑦ. ᐊᕐᕌᒍᖓᓂ 
2022-2023, ᑕᕐᕆᔭᐅᑎᒃᑯᑦ ᓂᐱᓕᐅᕐᓯᒪᔪᓂᑦ 
ᐃᓕᓐᓂᐊᕈᑎᑦᓴᓂᑦ ᓴᖅᑮᓇᐅᕐᑐᒍᑦ ᐱᔾᔪᑎᖃᕐᑐᓂᑦ 
ᓇᖕᒥᓂᖅ ᐃᖅᑲᓇᐃᔭᕐᕕᖃᕐᓂᖕᒥᑦ, ᑐᑭᓯᓇᓱᐊᕐᓂᖅ 
ᓂᐅᕐᕈᑎᑦᓴᓕᐅᕐᓂᖕᒥᑦ, ᑮᓇᐅᔭᑦ ᐊᑐᕈᒫᕐᓂᐊᕐᑐᑦ 
ᐋᖅᑭᑦᓯᒪᓂᖏᓐᓂᑦ, ᓇᖕᒥᓂᖃᕐᓗᓂ ᐸᕐᓇᐅ -
ᑎᓕᐅᕐᓂᖕᒥᑦ, ᐊᒻᒪ ᖃᕆᓴᐅᔭᒃᑯᑦ ᐃᓅᖃᑎᒌᓄᑦ 
ᐱᑐᕝᕕᐅᖃᑦᑕᕐᑐᓂᑦ ᓇᖕᒥᓂᖃᕐᑎᓄᑦ. 
ᑲᑎᒪᑎᑦᓯᓚᐅᕐᒥᔪᒍᑦ ᓇᖕᒥᓂᖅᑖᐸᓪᓕᐊᔪᒪᔪᓂᑦ 
ᐸᓐᓂᑦᑑᒥ, ᓄᓇᕗᑦ ᕕᕝᕗᐊᕆ 2023ᖑᑎᓪᓗᒍ.  

ᒪᑐᐃᖅᓯᒋᐊᕈᑎᒋᓚᐅᕐᑕᕗᑦ ᐃᓕᓐᓂᐊᕐᓯᓐᓈᑦ 
ᑲᑎᒪᓪᓗᑕ ᐅᓂᒃᑳᕆᓪᓗᑎᒍ ᑎᑎᖅᑲᖅᑕᖏᑦ 
ᐋᖅᑭᑦᓱᕐᐸᓪᓕᐊᓯᒪᔭᕗᑦ ᑕᐃᒪᓐᖓᑦ ᐱᒋᐊᓚᐅᕐᓯᒪᒐᑦᑕ 
ᒫᓐᓇᒧᑦ ᐊᒻᒪ ᑐᕌᒐᓪᓗᐊᑕᕆᓪᓗᑎᓪᓗ ᓇᖕᒥᓂᖅᑖᕈᒪᔪᑦ 
ᑭᓐᖒᒪᔭᖏᑦ ᓄᓇᓕᓐᓂ ᐃᓕᓐᓂᐊᖃᑕᐅᔪᑦ. ᐊᓯᖏᑦ 
ᐃᖅᑲᓇᐃᔮᕆᓚᐅᕐᑕᕗᑦ ᐱᔭᕇᔭᕆᐊᓖᑦ ᐃᑎᔪᐊᓗᖕᒥᑦ 
ᕿᒥᕐᕈᓪᓗᑕ, ᐊᕐᖕᓇᓄᑦ ᐃᓄᓐᓄᑦ ᓇᖕᒥᓂᕆᔭᐅᔪᑦ, 

ᓇᓗᓇᐃᔭᕐᓯᒪᑦᓯᐊᕐᑐᑎᑦ ᐅᓂᒃᑳᓕᐊᕆᓯᒪᔭᕗᑦ. 
ᕿᒥᕐᕈᓚᐅᕐᑕᕗᑦ ᓇᓗᓇᐃᔭᐃᓯᒪᔪᑦ ᖃᓄᖅ ᒐᕙᒪᒃᑯᑦ, 
ᐊᒡᒍᕐᓯᒪᔪᓃᑦᑐᑦ ᓄᓇᓕᓐᓃᑐᓪᓗ ᐱᓇᓱᐊᖃᑕᐅᕙᑦᑐᑦ 
ᐋᖅᑮᑦᓯᐊᑲᓐᓂᕈᓐᓇᕋᓗᐊᕐᖓᑕ ᖃᓄᖅᑑᕈᑕᐅᓗᑎᑦ 
ᐃᓄᐃᑦ ᐊᕐᖕᓇᐃᑦ ᓇᖕᒥᓂᓖᑦ ᑭᓐᖒᒪᔭᖏᑦ.  

ᐊᖏᕐᕋᒧᑦ ᑎᑭᐅᑎᓂᖅ 

ᐱᔭᕆᑐᔪᓂᑦ, ᑕᖅᑭᓂᑦ ᐱᖓᓲᔪᕐᑐᓂᑦ ᕿᒥᕐᕈᓚᐅᖅᑐᒍᑦ 
ᐊᑦᓱᕉᑕᐅᕙᑦᑐᓂᑦ ᐊᐳᕈᑕᐅᕙᑦᑐᓂᓪᓗ ᐃᓄᓐᓄᑦ 
ᐃᓄᐃᑦ ᓄᓇᖓᑕ ᓯᓚᑖᓂ ᐃᓪᓗᓕᕆᓂᖕᒥᑦ 
ᐊᖏᕐᕋᖃᓐᖏᓂᕐᒥᓪᓗ. ᖃᐅᔨᓴᕐᑐᑕ 
ᑐᑭᓯᕚᓪᓕᓚᐅᕐᑐᒍᑦ ᐊᑑᑎᓕᓪᓚᕆᓐᓂᑦ, ᒫᓐᓇ 
ᖃᐅᔨᒪᔾᔪᑕᐅᓂᐊᓕᕐᑐᑎᑦ ᒐᕙᒪᑐᖃᒃᑯᑦ ᐊᑐᐊᒐᖏᓐᓄᑦ 
ᐃᓪᓗᓕᕆᓂᖕᒥᑦ ᐊᖏᕐᕋᖃᓐᖏᑦᑐᓕᕆᓂᖕᒥᓪᓗ  
ᐊᒻᒪ ᐃᑲᔪᖅᑕᐅᔾᔪᑎᑦᓴᖏᓐᓂᑦ ᓄᓇᖃᖅᑳᖅᓯᒪᔪᑦ 
ᐃᓄᖁᑎᖏᑕ. ᖃᐅᔨᓴᓚᐅᖅᑕᑎᓐᓂᑦ 
ᑭᓐᖑᓪᓕᖅᐹᖅᓯᐅᑏᑦ ᐅᓂᒃᑳᖏᑦ ᑐᕌᒐᖃᕐᑐᑦ 
ᐊᑐᓕᖁᔨᔾᔪᑎᓕᐅᕐᑐᑕ ᐊᔾᔨᒌᖏᑦᑐᓄᑦ ᒐᕙᒪᓄᑦ  
ᐊᒻᒪ ᒐᕙᒪᐅᖏᑦᑐᓄᑦ ᐃᓪᓗᓕᕆᖃᑕᐅᕙᑦᑐᓄᑦ 
ᐱᔾᔪᑎᒋᓪᓗᒋᑦ ᐃᓪᓗᑭᑦᓴᓗᐊᕐᓂᖏᑦ ᐃᓄᐃᑦ 
ᓄᓇᓕᕐᔪᐊᓂ ᓄᓇᖃᐅᖅᑐᑦ ᑲᓇᑕᒥ ᓯᐊᑦᓯᒪᓪᓗᑎᑦ. 

ᐸᐅᒃᑑᑎᑦ  ᐃᓄᐃᑦ  ᐊᕐᖕᓇᐃᑦ  ᑲᓇᑕᒥ

ᑲᑐᔾᔨᖃᑎᖃᕐᓂᖅ ᐃᑲᔪᖅᑎᐅᖃᑎᒌᓐᓂᕐᓗ  
ᑲᓇᑕᒥ ᐃᖅᑲᓇᐃᔭᖅᑐᓕᕆᔨᒃᑯᖏᓐᓂᑦ 
ᐃᓄᓕᕆᔨᒃᑯᖏᓐᓂᓪᓗ (ESDC) ᐃᓚᐅᑎᑦᓯᓂᖕᒧᑦ 
ᐱᖅᑯᓯᖏᓐᓄᑦ ᐊᖏᕈᑦ (EPA) 

ᐸᐅᒃᑑᑎᑦ ᑲᔪᓯᑎᑦᓯᓚᐅᕐᑐᑦ ᑲᑐᔾᔨᖃᑎᒌᓐᓂᒃᑯᑦ 
ᐊᖏᕈᑎᒋᓯᒪᔭᒥᓂᖕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ ᑲᓇᑕᒥ. ᑲᔪᓯᓂᖓ 
ᑲᑐᔾᔨᖃᑎᒌᓐᓂᕗᑦ ᑲᑎᒪᒋᐊᖃᓕᕋᐃᒐᑦᑕ 
ᑲᑎᒪᖃᑎᒋᕙᑦᑐᒋᑦ ᐅᖃᐅᔾᔨᒋᐊᕆᔩᑦ, ᐱᕙᓪᓕᐊ -
ᑎᑦᓯᓂᖕᒥᑦ ᑕᒪᐃᓐᓄᑦ ᐃᑲᔫᑎᑦᓴᓂᑦ ᐃᓚᒋᔭᐅᓂᒃᑯᑦ 
ᑲᑐᔾᔨᖃᑎᖃᕐᓂᖕᒧᑦ ᐃᑲᔪᖅᑎᐅᖃᑎᒌᓐᓂᕐᓗ ᑲᓇᑕᒥ 
ᐃᖅᑲᓇᐃᔭᖅᑐᓕᕆᔨᒃᑯᖏᓐᓂᑦ ᐃᓄᓕᕆᔨᒃᑯᖏᓐᓂᓗ 
ᖃᓄᖅᑑᕈᑕᐅᖁᓪᓗᒋᑦ ᐊᑲᐃᓪᓕᐅᕈᑕᐅᕙᑦᑐᑦ ᐃᓄᓐᓄᑦ 
ᐊᕐᖕᓇᓄᑦ. ᐊᕐᕌᒎᓚᐅᕐᑐᒥ, ᐸᐅᒃᑑᑎᑦ ᓯᕗᓪᓕᐅᔾᔭ -
ᐅᖁᔭᒥᓂᖕ ᐅᓂᒃᑳᖃᓚᐅᕐᑐᑦ ᓇᓗᓇᐃᕐᓯᑲᓐᓂᕐᑐᓂ 
ᐱᑐᐃᓐᓇᐅᖏᑦᑐᑦ ᑭᓐᖒᒪᔭᐅᔪᑦ ᓯᕗᓪᓕᐅᔾᔭᐅᖁ -
ᔭᐅᔪᓪᓗ ᐃᓄᓐᓄᑦ ᐊᕐᖕᓇᓄᑦ. ᐅᖃᐅᓯᒃᑯᑦ 
ᐅᓂᒃᑳᖅᑐᑎᑦ ᐊᔾᔨᒌᖏᑦᑐᑦ ᐊᑐᐊᒐᐃᑦ ᐱᔾᔪᑎᒋᓪᓗᒋᑦ, 
ᐅᖃᐅᓯᐅᓗᐊᓐᖑᐊᕐᑐᓂ ᐊᕐᖕᓇᓄᑦ ᑐᕌᖓᓗᐊᓐᖑ -
ᐊᕐᑐᓂᑦ ᐱᓕᕆᔾᔪᑎᖃᕋᑦᑕ.     

ᓱᓕᒃᑲᓐᓂᖅ, ᐸᐅᒃᑑᑎᑦ ᐃᑲᔪᓚᐅᕐᒥᔪᑦ 
ᖃᐅᔨᓴᕐᑕᐅᓪᓚᕆᑦᑎᓪᓗᒍ ᑭᖑᓂᐊᒍᑦ ᓄᕙᔾᔪᐊᕐᓇᖅ-
19 ᑮᓇᐅᔭᑎᒍᑦ ᒪᑭᑉᐸᓪᓕᐊᒋᐊᖃᕐᓂᖏᑦ ᐃᓄᐃᑦ 
ᐊᕐᖕᓇᐃᑦ ᓇᖕᒥᓂᓖᑦ. ᖃᐅᔨᓴᓚᐅᕐᑕᕗᑦ, ᑕᐃᔭᐅᓪᓗᓂ 
“ᑮᓇᐅᔭᑎᒍᑦ ᒪᑭᑉᐸᓪᓕᐊᓂᖏᑦ ᐃᓄᐃᑦ ᐊᕐᖕᓇᐃᑦ 
ᓇᖕᒥᓂᓖᑦ ᑭᖑᓂᐊᒍᑦ ᓄᕙᔾᔪᐊᕐᓇᖅ-19 ᐊᕙᑎᑦᑎᓂ," 
ᑐᕌᒐᖃᕐᑐᑕ ᐃᑲᔪᕈᒪᓪᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ ᐃᑲᔪᕐᑎᐅᖃᑎᒌᖁᓪᓗᒋᑦ 
ᒐᕙᒪᑐᖃᒃᑯᓐᓂᑦ, ᐅᔾᔨᕆᔭᐅᖁᓪᓗᒍ ᐊᑦᓱᕉᑎᖏᓐᓂᑦ 
ᐃᓄᐃᑦ ᐊᕐᖕᓇᐃᑦ ᓇᖕᒥᓂᓖᑦ ᐊᐳᕈᑎᒋᕙᑦᑕᖏᓐᓂᑦ 
ᒪᑭᒃᑲᓐᓂᕋᓱᐊᖅᑎᓪᓗᒋᑦ.     

 

ᐃᓄᐃᑦ ᕿᒫᕕᖏᑦ ᐊᒻᒪ ᓇᔪᑲᐃᓐᓇᕋᑦᓴᖏᑦ 
ᐃᓪᓗᐃᑦ   

ᐸᐅᒃᑑᑎᑦ ᑕᐃᒪᓐᖓᑦ ᓱᓕ ᑐᕌᒐᖃᕐᑐᑦ ᕿᒫᕕᓂᑦ 
ᓇᔪᖅᑕᐃᑲᐃᓐᓇᑐᑦᓴᓂᓪᓗ ᐃᓪᓗᖃᐅᕐᓂᖏᓐᓂᑦ, 13 
ᕿᒫᕖᑦ ᐊᒻᒪ 15 ᓇᔪᖅᑕᐅᑲᐃᓐᓇᐸᑦᑐᑦ ᐃᓪᓗᐃᑦ. 
ᒫᓐᓇᓕ, ᐱᖓᓱᓂᑦ ᑐᑦᓯᕋᐅᑎᑦᑎᓐᓂᑦ ᑮᓇᐅᔭᓂᑦ 
ᐊᖏᖅᑕᐅᓯᒪᓕᕐᑐᑦ: ᐊᑕᐅᓯᖅ ᕿᒫᕕᑦᓴᖅ ᓴᓂᑭᓗᐊᒥ, 
ᓄᓇᕗᑦ, ᓴᓇᔭᐅᒋᐊᓛᕐᑐᑦ ᔫᓂ 2023ᖑᓕᕐᐸᑦ. 
ᐊᑕᐅᓯᖅ ᕿᒫᕕᒃ ᐊᒻᒪ ᓇᔪᖅᑕᐃᑲᐃᓐᓇᑐᑦᓴᖅ ᐃᓪᓗ 
ᐳᕕᕐᓂᑐᒥ, ᓄᓇᕕᒃ, ᓴᓇᔭᐅᒋᐊᕈᒫᖅᑐᖅ ᒫᔾᔨ 
2024ᖑᓕᖅᐸᑦ.  

ᐃᑲᔪᖅᑕᐅᖁᓪᓗᒋᑦ ᑐᑦᓯᕋᐅᑎᓕᐅᕈᒪᔪᑦ ᕿᒫᕕᑦᓴᓂᑦ 
ᓇᔪᖅᑕᐅᑲᐃᓐᓇᑐᑦᓴᓂᓪᓗ ᐃᓪᓗᓂᑦ, ᐅᒃᑑᑎᑦ 
ᐋᖅᑭᑦᓱᐃᓂᐊᕐᑐᑦ ᐊᔪᕆᕐᓯᐅᔾᔨᒍᑎᑦᓴᓂᑦ ᖃᓄᖅ 
ᐃᓄᐃᑦ ᕿᒫᕕᓂᑦ ᓇᔪᖅᑕᐅᑲᐃᓐᓇᑐᑦᓴᓂᓪᓗ ᐃᓪᓗᓂᑦ 
ᑐᑦᓯᕋᐅᑎᓕᐅᕈᓐᓇᕐᒪᖔᑕ. ᐱᔭᕇᕐᑕᐅᔪᒫᕐᑐᑦ ᐋᒋᓯ 
2023ᒥ ᐊᒻᒪ ᓴᖅᑭᑕᐅᓛᕐᑐᑦ ᐸᐅᒃᑑᑎᒃᑯᑦ 
ᐱᑐᕝᕕᖓᓄᑦ ᐃᑭᐊᖅᑭᕕᒃᑯᑦ ᐱᔭᐅᔪᓐᓇᕐᑐᓂᑦ. 

ᐸᐅᒃᑑᑎᑦ ᐊᕙᑎᑦᑎᓃᑦᑐᓕᒫᓂᑦ ᖃᐅᔨᓴᓚᐅᕐᑐᑦ 
ᑐᑭᓯᓇᓱᐊᕐᑐᑎᑦ ᕿᒥᕐᕈᓪᓗᑎᓪᓗ ᐱᖃᓯᐅᔾᔭᐅᓯ -
ᒪᓐᖏᑦᑐᓂᑦ ᐊᐳᕈᑕᐅᕙᑦᑐᓂᓪᓗ ᐃᓄᓐᓄᑦ ᐊᕐᖕᓇᓄᑦ, 
ᓱᕈᓯᑯᓗᓐᓄᑦ ᐊᒻᒪ ᐊᕐᓇᐅᔭᓄᑦ ᐊᖑᑕᐅᔭᓄᓪᓗ 
ᕿᒫᕕᑦᓴᖅᓯᐅᓕᕋᐃᒻᒪᑕ. ᖃᐅᔨᓴᕐᑕᑦᑕ ᐅᓂᒃᑳᖏᑦ 
ᑕᐃᔭᐅᓪᓗᓂ “ᐸᕐᓇᓐᓂᖅ ᓯᕗᓂᑦᑎᓐᓄᑦ: ᓱᓪᓕᑏᑦ 
ᐃᓄᐃᑦ ᐊᕐᖕᓇᐃᑦ ᐊᑐᖅᐸᑦᑕᖏᑦ ᕿᓂᓕᕋᐃᒻᒪᑕ 
ᕿᒫᕕᑦᓴᒥᑦ ᓂᓐᖓᐅᔭᒥᓂᐅᓚᐅᕐᑐᑎᑦ” 
ᐱᔭᕇᕐᑕᐅᔪᒫᕐᑐᑦ ᓄᕕᒻᒪ 2023ᒥ.     

ᓂᖓᖅᑕᐃᓕᓂᖅ  
ᐋᓐᓂᖅᑎᕆᑦᑕᐃᓕᓂᕐᓗ  
ᐊᒻᒪ ᐃᖅᑲᖅᑐᐃᕕᓕᕆᔨᒃᑯᑦ 
 

ᓂᖓᖅᑕᐃᓕᓂᖅ 
ᐋᓐᓂᖅᑎᕆᑦᑕᐃᓕᓂᕐᒧᓪᓗ 
ᐃᖅᑲᓇᐃᔭᖅᑏᑦ ᐊᖏᖅᓯᒪᓪᓗᑎᑦ 
ᖃᓄᖅᑑᖃᑦᑕᖅᑐᑦ ᐊᖏᔪᐊᓗᖕᒥᑦ 
ᐊᔾᔨᒌᖏᑦᑐᓂᑦ ᐊᑦᑕᓇᕐᔭᐃᕐᓯᓂᖕᒥᑦ 
ᐊᒻᒪ ᖃᓄᐃᓐᖏᑦᓯᐊᖁᓪᓗᒋᑦ 
ᐊᕐᖕᓇᐃᑦ ᓱᕈᓯᑯᓗᐃᓪᓗ.  
ᐱᖃᓯᐅᔾᔭᐅᓯᒪᓪᓗᑎᑦ ᐊᑲᐃᓪᓕᐅᕈᑏᑦ  
ᓲᕐᓗ ᐃᓛᒌᑦ ᓂᖓᖃᑦᑕᐅᑎᕙᑦᑐᑦ, 
ᓱᕈᓯᑯᓗᓐᓂᑦ ᖁᓄᔪᕐᓂᐊᐸᑦᑐᑦ,  
ᐃᓄᓐᓂᑦ ᓂᐅᕕᐅᑎᖃᖃᑦᑕᖅᑐᑦ  
ᐊᒻᒪ ᑕᑎᒋᔭᐅᓂᒃᑯᑦ ᓂᐱᒋᔭᐅᓪᓗᑕ 
ᐱᔪᓐᓇᐅᑎᖃᕐᖓᑕ ᐱᓂᕐᓗᑦᑕᐅᕙᑦᑐᑦ.  

ᑲᓇᑕᒥ ᐅᖃᐅᓯᐅᕙᓪᓕᐊᓂᖓ ᐃᓅᓱᑦᑐᓄᑦ 
ᑲᓇᑕᒥᐅᓄᑦ ᐊᕐᖕᓇᐃᑦ ᐊᖑᑏᓪᓗ 
ᑕᐃᒪᐃᓪᓗᐊᖃᑎᒌᑎᑕᐅᒋᐊᖃᕐᓂᖏᓐᓂᑦ    

ᑖᓐᓇ ᐱᔭᕇᓚᐅᕐᑐᖅ ᖁᕕᐊᓲᑎᒋᓪᓗᒋᑦ ᑲᓇᑕᒥ 
ᓇᐅᒃᑯᑐᐃᓐᓇᑦᓯᐊᖅ ᑐᓴᐅᑎᒃᑯᑦ ᓴᖅᑭᑕᐅᓪᓗᓂ 
ᑐᕌᒐᖃᕐᑐᑕ ᐃᓚᓕᐅᔾᔨᕙᓪᓕᐊᓂᖕᒥᑦ ᐊᒻᒪ 
ᐱᓐᖑᕐᑎᑦᓯᓂᖕᒥᑦ ᑐᑭᓕᒃᑯᑦ ᐊᓯᔾᔩᔪᓐᓇᕐᑐᓂᑦ, 
ᐱᓗᐊᕐᑐᒥᖕ ᖃᓄᖅ ᐅᖃᐅᓯᕗᑦ ᐊᓯᔾᔨᕐᐸᓪᓕᐊ ᔪᑦᓴ -
ᐅᒻᒪᖔᑦ ᐱᓪᓗᒋᑦ ᐊᖑᑎᓂᑦ ᐊᕐᖕᓇᓂᓪᓗ 
ᑕᑯᓐᓇᕈᓯᕗᑦ, ᑕᐃᒪᐃᒻᒪᓐ ᐱᕐᔪᐊᕌᓘᕗᖅ ᕿᒥᕐᕈᒋ-
ᐊᖃᓕᕋᑦᑎᒍ ᐅᖃᐅᓯᖅᑖᕆᓯᒪᔭᕗᑦ ᐅᐱᓐᓇᕋᓂ 
ᐅᖃᐅᓯᒃᑯᑦ ᑐᓴᕐᑕᑎᒍᑦ ᒪᓕᑦᑐᒍ ᐃᓅᖃᑎᒌᑦ 
ᐃᓕᖅᑯᓯᖅᑖᓲᖑᒻᒪᑕ ᐱᖅᑯᓯᑖᓲᖑᒐᑦᑕᓗ ᑐᓴᕐᑕᑎᒍᑦ 
ᐅᑉᐱᕆᔭᖃᓕᕐᑐᑎᑦ/ᐃᓚᐃᓐᓈᓕᖅᐸᑦᑐᑎᑦ 
ᐊᔾᔨᐅᖏᑦᑎᑎᓂᒃᑯᑦ.      

ᐃᖅᑲᓇᐃᔮᕆᓚᐅᕐᑕᕗᑦ ᐱᖃᓯᐅᔾᔨᓪᓗᑕ 
ᑭᒃᑯᑐᐃᓐᓇᕐᓂᑦ ᑐᓴᖅᑎᑦᓯᓇᓱᐊᓪᓚᕆᑦᑐᑕ ᐅᔾᔨᕆᔭ -
ᐅᓂᐊᕐᖓᑦ ᓴᖅᑭᔮᕐᑎᑦᓯᓂᒃᑯᑦ ᑲᔪᖏᖅᑐᐃᓂᒃᑯᓪᓗ 
ᑐᑭᓯᔭᐅᕙᓪᓕᐊᖁᓪᓗᒍ ᐊᕐᖕᓇᐃᑦ ᐊᖑᑏᓪᓗ 
ᐊᔾᔨᒌᖏᑦᑐᒥᑦ ᐊᑦᓱᕉᑎᖃᕐᐸᓐᓂᖏᑕ ᐃᓄᐃᑦ 
ᓄᓇᖓᓂ ᓲᕐᓗ ᐊᕐᖕᓇᐃᑦ ᓂᖓᖅᑕᐅᕙᓐᓂᐊᖏᑦ 
ᐊᒻᒪ ᐊᕐᖕᓇᐅᓂᖏᓐᓄᑦ ᐊᖑᑎᑎᑐᑦ ᐊᑭᓕᕐᓱᖅᑕ -
ᐅᖏᓂᕐᓴᐅᓪᓗᑎᑦ. ᐃᑲᔪᓚᐅᕐᒥᔪᒍᑦ 
ᑕᑯᓐᓇᕐᖑᐊᕐᑎᑦᓯᓪᓗᑕ ᖃᓄᖅ ᐅᑉᐱᕆᔭᑦᑕ 
ᑐᓐᖓᕕᖏᑦ ᐊᑐᖅᑕᐅᒐᔪᑦᑐᓪᓗ ᑲᔪᖏᖅᑐᐃ -
ᓲᖑᒻᒪᖔᑕ ᐃᓱᒪᑦᑎᓐᓂᑦ ᓯᓚᖅᑲᑎᑦᑎᓐᓄᑦ, 
ᐅᑉᐱᕆᓕᒃᑲᓂᕐᑐᒍ ᐊᑦᑎᖅᓱᐃᓂᒃᑯᑦ ᐃᓚᐃᓐᓈᕈᓰᑦ, 

ᐊᒻᒪ ᐃᑲᔪᖔᓕᕐᑐᑎᒍᑦ ᒪᑭᒪᔾᔪᑏᑦ ᐊᔾᔨᐅᖏᑦᑎᑦᓯᔪᑦ 
ᑕᐃᒪᐃᒻᒪᓪᓗ ᓴᖅᑮᓪᓗᑕ ᖃᓄᖅ ᐊᐳᕈᑕᐅᕙᑦᑐᑦ 
ᐊᕐᖕᓇᓄᑦ ᐊᖑᑎᓄᓪᓗ ᑕᐃᒪᐃᓪᓗᐊᕇᑎᑕᐅᑉᐸᑕ 
ᐃᑲᔫᑕᐅᔪᓐᓇᕐᓂᖏᓐᓂᑦ ᑕᒪᐃᓐᓄᓕᒫᖅᓯᐊᖅ.    

ᐃᑲᔪᕐᓂᖅ ᐃᓄᓐᓂᑦ ᐊᓂᒍᐃᓯᒪᔪᓂᑦ 
ᑭᓐᖒᒪᔭᖏᓐᓄᑦ: ᐃᓄᐃᑦ ᓄᓇᖓᓂ ᐊᒥᓱᓂ 
ᓄᓇᓕᓐᓂᑦ ᖃᐅᔨᓴᕐᑐᑕ ᐊᕐᖕᓇᐅᓂᖏᓐᓄᑦ 
ᓂᓐᖓᐅᔭᐅᕙᑦᑐᓂᑦ ᐊᒻᒪ ᐱᓂᕐᓗᒃᑐᓄᑦ 
ᐃᖅᑲᖅᑐᐃᓂᐅᕙᑦᑐᑦ ᐋᖅᑭᑦᓯᒪᓂᖓᓂᑦ   

ᑭᖑᓪᓕᖅᐹᖅ ᑐᓂᒋᐊᓕᕗᑦ, ᐱᒋᐊᓚᐅᖅᓯᒪᔭᕗᑦ 
ᐊᕐᕌᒍᖓᓂ 2022-2023, ᓯᐊᒻᒪᖅᑎᖅᑐᒋᓪᓗ 
ᑭᖑᓪᓕᖅᐹᖅᓯᐅᑏᑦ ᐅᓂᒃᑳᑦ. ᐃᓄᐃᑦ ᐊᕐᖕᓇᐃᑦ 
ᐊᑐᖅᓯᒪᔭᖏᑦ ᐃᖅᑲᖅᑐᐃᕕᑎᒍᑦ ᐊᑐᕆᐊᖃᕐᐸᑦᑕᖏᑦ 
ᐃᓄᐃᑦ ᓄᓇᖓᓂ ᐊᕐᖕᓇᐅᓂᖏᓐᓄᑦ  
ᓂᓐᖓᐅᔾᔭ ᐅᓚᐅᕐᑐᑎᑦ, ᐅᔾᔨᕆᔭᐅᔾᔫᒥᖁᓪᓗᒍ 
ᑐᑭᓯᐅᒪᔭᐅᓗᑎᓪᓗ ᑭᓐᖒᒪᔭᖏᑦ, ᐊᐳᕈᑎᒋᕙᑦᑕᖏᑦ 
ᐊᑦᓱᕉᑕᐅᓕᒃᑲᓐᓂᕐᐸᑦᑐᑦ, ᐊᒻᒪ ᐱᔨᑦᓯᕐᑏᑦ 
ᐃᓚᑰᓗᐊᕐᓂᖏᓐᓂᑦ ᐃᓄᐃᑦ ᐊᕐᖕᓇᐃᑦ 
ᐊᑦᓱᕉᑎᒋᓕᕐᐸᒻᒪᒋᑦ. ᖃᐅᔨᓴᕐᑕᕗᑦ ᐊᑑᑎᓕᓪᓚᕆᓐᓂᑦ 
ᖃᐅᔨᕕᒋᓚᐅᕐᑕᕗᑦ ᑐᑭᓯᐅᒪᔾᔪᑕᐅᓂᐊᕐᖓᑕ 
ᒪᓕᒐᕐᑎᒍᑦ ᐃᖅᑲᖅᑐᐃᕙᑦᑐᓄᑦ ᐃᑲᔪᕐᑕᐅᔾᔫᒥᖁᓪᓗᒋᑦ 
ᐊᓂᒍᐃᓯᒪᔪᑦ ᐊᕐᖕᓇᐃᑦ ᐊᕐᖕᓇᐅᓂᖏᓐᓄᑦ 
ᓂᓐᖓᐅᔭᐅᓯᒪᔪᑦ.     

ᐸᐅᒃᑑᑎᑦ  ᐃᓄᐃᑦ  ᐊᕐᖕᓇᐃᑦ  ᑲᓇᑕᒥ

ᐃᓚᐅᑎᑦᓯᓂᖅ ᐃᓅᓱᑦᑐᓂᑦ ᐊᖑᑎᓂᑦ ᓄᑲᑉᐱᐊᓂᓪᓗ ᐊᑦᓱᕈᕐᓇᕐᑐᒥ ᖃᓄᖅᑑᕈᑕᐅᑎᓪᓗᒍ  
ᐊᕐᖕᓇᐃᑦ ᐊᖑᑏᓪᓗ ᓂᖓᖃᑦᑕᐅᑎᕙᓐᓂᖏᑦ     

ᐃᑲᔫᑎᕗᑦ ᑐᓐᖓᕕᖃᕐᑐᓂ ᐱᒋᐊᓚᐅᕐᓯᒪᔭᑦᑎᓐᓂᑦ ᓄᓇᓕᓐᓂ ‘ᐃᓚᐅᑎᑦᓯᓂᖅ ᐊᖑᑎᓂᑦ ᓄᑲᑉᐱᐊᓂᓪᓗ 
ᓂᖓᖅᑕᐃᓕᑎᑦᓯᓂᖕᒧᑦ ᐊᕐᖕᓇᓂᑦ ᓂᕕᐊᖅᓯᐊᓂᓪᓗ ᐅᖃᐅᓯᐅᕙᓪᓕᐊᖁᓪᓗᒍ ᐃᓄᓐᓄᑦ ᓄᑲᑉᐱᐊᓄᑦ ᐊᒻᒪ 
ᐃᓅᓱᑦᑐᓄᑦ ᐊᖑᑎᓄᑦ ᐊᖑᑎᒻᒪᕆᐅᓂᖅ, ᐊᐃᑉᐸᖃᕐᓂᖅ ᐃᓚᒌᓐᓂᖅ, ᓄᓇᖅᑲᑎᒌᓐᓂᖅ, ᐊᒻᒪ ᓂᖓᕐᓂᖕᒥᑦ 
ᖃᓄᖅ ᐱᕈᕐᓴᐃᔪᓐᓇᕐᒪᖔᑦᑕ ᐃᓄᑦᓯᐊᕙᓐᓂᑦ ᐃᓄᖅᑯᑦᑐᓂᑦ ᓱᕈᓯᑯᓗᓐᓂᑦ.      

ᐋᖅᑭᑦᓱᐃᕙᓪᓕᐊᔪᒍᑦ ᕿᑐᕐᖓᓕᕆᒋᐅᕐᓴᕈᑎᓂᑦ ᐊᔪᖅᑭᖅᑐᓂᑦ ᐱᓕᒻᒪᑦᓴᐅᑎᑦᓴᓂᑦ ᐃᓅᓱᑦᑐᓄᑦ ᐊᖑᑎᓄᑦ 
ᓄᑲᑉᐱᐊᓄᓪᓗ, ᐊᑑᑎᓕᓪᓚᕆᓐᓂᑦ ᐃᓕᖅᑯᓯᕐᑎᒍᑦ ᐃᑲᔫᑎᑕᖃᕐᑐᓂ ᖁᕕᐊᓲᑎᖃᖅᓯᓐᓈᑦ ᐃᓄᐃᑦ 
ᐱᖅᑯᓯᑐᖃᖏᓐᓂᑦ ᐊᒻᒪ ᐅᐱᒍᓲᑎᓂᖕᒥᑦ ᓄᓇᒥᓂᖕ, ᐱᖃᓯᐅᔾᔭᐅᓯᒪᓪᓗᑎᑦ ᐃᓄᑦᑎᑐᓪᓚᑦᑖᖅ ᐱᓕᒻᒪᑦᓴᖅᑕ -
ᐅᓂᒃᑯᑦ. ᐋᖅᑭᑦᓱᐃᕙᓪᓕᐊᒻᒥᔪᒍᑦ ᐊᖏᔪᖅᑳᖑᒋᐅᕐᓴᓂᖕᒥᑦ ᕿᑐᕐᖓᒥᓄᑦ ᐃᓕᓐᓂᐊᕈᑎᑦᓴᓂᑦ.     

ᐊᓂᒍᐃᓯᒪᔪᑦ ᐊᐃᑉᐸᒥᓄᑦ ᐋᓐᓂᖅᑎᖅᑕᐅᖃᑦᑕᕐᓂᑯᑦ ᐊᒻᒪ ᐃᓚᒌᓂᑦ ᐃᖅᑲᖅᑐᐃᕙᑦᑐᑦ ᑭᐅᓯᒪᓂᖏᑦ    

ᐊᕐᕌᒍᓂᑦ ᐊᒥᓱᓂᑦ ᐱᓇᓱᐊᕐᓯᒪᔭᕗᑦ ᐃᑲᔫᑎᑦᓴᑦ ᐊᓂᒍᐃᓯᒪᔪᓄᑦ ᐊᐃᑉᐸᒥᓄᑦ ᐋᓐᓂᖅᑎᖅᑕᐅᖃᑦᑕᕐᓂᑯᑦ 
ᐊᔫᑕᐅᔪᒫᕐᓂᐊᕐᑐᓂᑦ ᐃᓚᒌᓄᑦ ᒪᓕᒐᓕᕆᔨᒃᑯᓐᓄᑦ ᐅᓄᕐᓯᕙᓪᓕᐊᖁᓪᓗᒋᑦ ᐃᓚᒌᓄᑦ ᓴᐳᓐᓂᐊᕐᑏᑦ, ᐃᓚᓕᐅ -
ᑎᓗᒋᑦ ᒪᓕᒐᕐᓂᑦ ᑐᑭᓯᓂᐊᕐᕕᒻᒥᐅᑦ, ᐃᖅᑲᖅᑐᐃᕕᒻᒥ ᐃᖅᑲᓇᐃᔭᖅᑏᑦ, ᐊᓯᒃᑲᓐᓂᖏᓪᓗ, ᐊᑐᐃᓐᓇᖃᕐᓂᖅ 
ᐱᓕᒻᒪᑦᓴᐅᑎᓂᑦ, ᐊᔪᕆᕐᓯᐅᔾᔨᔪᑦᓴᓂᑦ, ᐊᒻᒪ ᐃᑲᔫᑎᑦᓴᓂᑦ ᖁᐊᖅᓵᕐᓂᑯᓂᑦ ᑐᑭᓯᐅᒪᑦᓯᐊᕐᓗᑎᑦ ᐃᑲᔪᕐᑎ -
ᐅᖃᑦᑕᖅᑐᓄᑦ. ᐃᓚᓕᐅᔾᔨᕙᓪᓕᐊᓂᒃᑯᑦ ᐃᓄᑦᑎᑑᖅᑐᓂᑦ ᐊᕐᖕᓇᐃᑦ ᐊᖏᓯᑕᓗ ᑕᑯᓐᓇᕐᑕᖏᑎᒍᑦ, ᐃᑲᔫᑎᒋᓇᓱ -
ᐊᕐᑕᕗᑦ ᑐᑭᒧᐊᑦᓯᐊᑲᓐᓂᖁᓪᓗᒋᑦ ᐱᔨᑦᓯᕈᑕᐅᕙᑦᑐᑦ ᐃᓄᓐᓂᑦ ᐊᕐᖕᓇᓂᑦ ᐊᒻᒪ ᐊᖑᑕᐅᔭᓂᑦ ᐊᕐᖕᓇᐅᔭᓂᓪᓗ 
ᐃᑲᔪᕐᑕᐅᔪᒪᖃᑦᑕᕐᑐᓂᑦ ᓵᓐᖓᑦᓯᒋᐊᖃᕐᐸᑦᑐᓂᓪᓗ ᐃᓚᒋᓄᑦ ᐃᖅᑲᖅᑐᐃᕕᖏᓐᓂᑦ.    

ᓇᓂᔭᐅᓯᒪᓐᖏᑦᑐᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᕐᓯᒪᔪᑦ ᐊᕐᖕᓇᐃᑦ ᓂᕕᐊᖅᓯᐊᓪᓗ+  ᐊᐅᐸᑦᑐᒥᑦ 
ᐊᒪᐅᑎᒥᑦ ᓇᓗᓇᐃᒃᑯᓰᓂᖅ ᐱᓕᕆᐊᖅ  

ᐸᐅᒃᑑᑎᑦ  ᐊᐅᐸᑦᑐᒥᑦ ᐊᒪᐅᑎᒥᑦ ᓇᓗᓇᐃᒃᑯᓰᓂᖅ ᐱᓕᕆᐊᖅ ᐃᖅᑲᐅᒪᔾᔪᑕᐅᔪᒫᕐᓂᐊᕐᑐᓂ 
ᐱᓕᕆᐊᕆᓯᒪᔭᕗᑦ ᓂᖅᑐᖅᑐᒋᑦ ᐃᓅᓯᖏᑦ ᕿᒪᑦᓯᒪᔭᖏᓪᓗ ᔭᒐᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᐃᓄᐃᑦ 
ᐊᕐᖕᓇᐃᑦ ᓂᕕᐊᖅᓯᐊᓪᓗ ᐊᒻᒪ ᐊᕐᖕᓇᐅᔭᑦ ᐊᖑᑕᐅᔭᓪᓗ ᐃᓄᐃᑦ. ᐊᖅᑯᑕᐅᓪᓗᓂ ᐊᐅᐸᑦᑐᒥᑦ 
ᐊᒪᐅᑎᒥᑦ ᓇᓗᓇᐃᒃᑯᓰᓂᖅ ᐱᓕᕆᐊᖅ, ᔭᒐᑦᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᐃᓄᐃᑦ ᐊᕐᖕᓇᐃᑦ 
ᓂᖅᑐᖅᑕᐅᓂᐊᕐᑐᑦ ᐃᖅᑲᐅᒪᔭᐅᓂᒃᑯᑦ. ᐅᔾᔨᕈᓱᑦᑎᑦᓯᓂᒃᑯᑦ, ᐃᖅᑲᐅᒪᔾᔪᑎᒋᓂᐊᕋᑦᑎᒍ 
ᓇᓪᓕᑦᑎᒋᓚᐅᕐᑕᑎᓐᓂᑦ ᑕᕝᕙᑦᓴᐃᓐᓇᖅ ᐊᑏ ᓄᖅᑲᖅᔫᒥᑎᑦᓯᓇᓱᐊᓕᕐᑕ ᓂᖓᕐᓂᖕᒥᑦ 
ᐃᓄᓐᓂᑦ ᐊᕐᖕᓇᓂᑦ, ᓂᕕᐊᖅᓯᐊᓂᑦ ᐊᖑᑕᐅᔭᓂᓪᓗ ᐊᕐᖕᓇᐅᔭᓂᓪᓗ ᐃᓄᓐᓂᑦ.     

ᐊᐅᐸᑦᑐᒥᑦ ᐊᒪᐅᑎᒥᑦ ᓇᓗᓇᐃᒃᑯᓰᓂᖅ ᐱᓕᕆᐊᖅ ᑕᓪᓕᒪᓂᑦ ᐊᒡᒐᒧᑦ 
ᐊᒪᐅᑎᓕᐅᕐᑎᑦᓯᓚᐅᕐᑐᑦ, ᑎᓴᒪᐅᓪᓗᑎᑦ ᐊᒡᒍᕐᓯᒪᔪᓂ ᓄᓇᓕᓐᓂᑦ ᑭᒡᒐᕐᑐᖅᑕᑎᓐᓂᑦ 
ᐊᔾᔨᒌᖏᑦᑑᑕᐅᓪᓗᑎᑦ ᓄᓇᒥᓂᖕ ᒪᓕᑦᑐᑦ ᐊᒻᒪ ᐅᖃᐅᓯᖅᑕᖃᕐᑐᑎᑦ ᖁᔭᓕᔪᓂᑦ 
ᐃᓐᓇᑐᖃᕐᓂᑦ ᐊᒻᒪ ᐃᓕᓴᐃᓂᖕᒥᑦ ᐱᐅᓯᑐᖃᒃᑯᑦ ᖃᐅᔨᒪᔭᑦᑎᓐᓂᑦ ᒥᖅᓱᕐᓂᒃᑯᑦ. ᐃᓄᒻᒥᑦ 
ᐊᓐᓄᕆᕐᔨᐅᖅᑎᒥᑦ ᒥᖅᓱᖅᑎᑦᓯᓚᐅᕐᑐᒍᑦ ᐊᑐᓂ ᐊᒡᒍᕐᓯᒪᔪᓂ ᐊᒪᐅᑎᓕᐅᕐᑎᑦᓯᓪᓗᑕ 
ᐊᒪᐅᓯᓕᐅ ᕈᓯᖏᓐᓂᑦ ᓄᓇᒥᓐᓂ ᑭᒡᒐᕐᑐᐃᓂᐊᕐᑐᒥᑦ: ᐆᓂᔅ ᑐᕐᖔᓗᒃ, ᐃᑉᐱᐊᕐᔪᖕᒥᐅᖅ, ᓄᓇᕗᑦ; 
ᕼᐃᐊᑐᕐ ᐊᖕᓇᑦᑐᒃ, ᓇᐃᓂᒥᐅᖅ, ᓄᓇᑦᓯᐊᕗᑦ; ᓲᓕ ᐃᓚᐃᔭᔅ, ᐃᓅᕕᒻᒥᐅᖅ, ᐃᓄᕕᐊᓗᐃᑦ; ᓯᐊᔭ ᓴᒥᓴᒃ, 
ᐃᓄᒃᔪᐊᒥᐅᖅ, ᓄᓇᕕᒃ; ᐃᓐᓇᑐᖃᕗᓪᓗ, ᓇᓐᓯ ᐳᑭᕐᓇᖅ ᐊᐅᐸᓗᒃᑕᖅ, ᖃᒪᓂ’ᑐᐊᒥᐅᖅ, ᓄᓇᕗᑦ.      

ᑐᕌᒐᖃᕐᑐᒍᑦ ᓴᖅᑭᓛᕆᐊᖓ ᐱᔭᕇᕐᑕᕗᑦ ᒪᐃ 5, 2023ᖑᓕᕐᐸᑦ, ᐃᖅᑲᐅᒪᔾᔪᑎᒋᓗᑎᒍ ᑲᓇᑕᐅᑉ ᐅᓪᓗᖓᓂ 
ᐅᔾᔨᕈᓱᒋᐊᕐᑎᑦᓯᓂᖕᒥᑦ ᔭᒐᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᕐᑐᒥᓃᑦ ᐊᕐᖕᓇᐃᑦ, ᓂᕕᐊᖅᓯᐊᑦ ᐊᒻᒪ ᒪᕐᕉᓐᓂᑦ 
ᑕᕐᓂᓖᑦ. ᑕᑯᓐᓇᓐᖑᐊᕐᓯᒪᔪᒍᑦ ᓴᖅᑭᔮᕐᑎᑕᐅᖁᓪᓗᒋᑦ ᐃᓂᑖᖅᑎᑕᐅᓗᓂ ᐊᐅᐸᖅᑐᖅ ᐊᒪᐅᑎ ᐃᓕᖅᑯᓯᓕᕆᕝᕕᓂ 
ᐃᓄᐃᑦ ᓄᓇᖓᓂ ᑲᓇᑕᒥᓗ. ᐱᔭᕇᕐᑕᐅᑉᐸᑦ, ᑐᓴᖅᑎᑦᓯᓛᕐᑐᒍᑦ ᐊᐅᓪᓚᕈᔾᔭᐅᖃᑦᑕᓂᐊᕐᑐᖅ ᐊᒪᐅᑎ ᓇᒥ 
ᓴᖅᑭᔮᕐᑎᑕᐅᓛᕐᒪᖔᑦ.    

ᐸᐅᒃᑑᑎᑦ  ᐃᓄᐃᑦ  ᐊᕐᖕᓇᐃᑦ  ᑲᓇᑕᒥ

ᐊᕐᖕᓇᐅᔭᑦ ᐊᖑᑕᐅᔭᓪᓗ ᐊᓯᖏᓪᓗ  
 
ᑲᑐᔾᔨᖃᑎᒌᕗᑦ ᑭᐅᔭᕆᐊᖃᕐᓂᖏᓐᓄᑦ ᐃᓄᐃᑦ ᐊᕐᖕᓇᐃᑦ ᑭᓐᖒᒪᔭᖏᓐᓂᑦ ᑲᓇᑕᒥ, ᐸᐅᒃᑑᑎᒃᑯᑦ ᑐᑭᓯᓯᒪᔭᔪᑦ 
ᐱᒻᒪᕆᐅᓂᖓᓂᑦ ᐃᓄᐃᑦ ᐊᕐᖕᓇᐃᑦ ᓇᖕᒥᓂᖅ ᓈᒻᒪᒋᔭᒥᒍᑦ ᖃᓄᐃᓕᖓᓕᕐᒪᖔᕐᒥ ᖃᐅᔨᓴᕈᒪᓪᓗᑎᑦ ᐊᕐᖕᓇᐃᑦ 
ᐊᖑᑏᓪᓗ ᖃᐅᔨᓴᕐᑕᐅᓂᖏᓐᓂᑦ. ᐱᕙᓪᓗᐊᔭᐅᓂᖏᑦ ᓯᕗᓕᕐᑎᖃᕆᐊᓖᑦ ᐱᒃᑯᔾᔭᐅᓗᑎᓪᓗ ᐃᓄᐃᑦ ᐊᕐᖕᓇᐃᑦ 
ᐊᒻᒪ ᐊᕐᖕᓇᐅᔭᑦ ᐊᖑᑕᐅᔭᓪᓗ ᐃᓄᐃᑦ ᐊᒻᒪ ᑐᓐᖓᕕᖃᕐᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᑕ (ᐃᓄᐃᑦ ᖃᐅᔨᒪᔭᖏᑦ) 
ᒪᓕᒐᖏᓐᓂᑦ.      

ᓯᓚᑎᑦᑎᓐᓂᑦ ᐱᒋᐊᕐᑎᑕᐅᓚᐅᕐᓯᒪᔪᑦ ᐅᒃᑑᕝᕙ 2022ᖑᑎᓪᓗᒍ, ᐃᓄᑦᑎᑐᓪᓚᑦᑖᖅ ᑐᕌᖓᔪᑦ ᐊᕐᖕᓇᐃᑦ ᐊᖑᑏᓪᓗ 
ᕿᒥᕐᕈᔭᐅᓂᖏᑕ ᑐᓐᖓᕕᖏᑦ ᐊᑑᑎᖃᓪᓚᕆᓐᓂᐊᕐᑐᖅ ᐊᑐᐊᒐᕐᓄᑦ ᖃᐅᔨᓴᕈᑕᐅᕙᑦᑐᓪᓗ ᐃᓗᓕᖏᓐᓄᑦ. 
ᐃᓚᓕᐅᔾᔨᓯᒪᒻᒪᑕ ᐊᖅᑯᑖᕐᓯᒐᐃᑉᐸᑕ ᖃᓄᖅᑑᕈᑎᑦᓴᓂᑦ ᐱᔭᕐᓂᖏᑦᑐᐊᓗᐃᑦ ᐱᔭᕆᑐᔪᑦ ᖃᓄᖅᑑᕈᑕᐅᖁᓪᓗᒋᑦ 
ᖃᐅᑕᒫᑦᓯᐊᖅ ᐃᓄᐃᑦ ᐊᕐᖕᓇᐃᑦ ᐊᑐᕆᐊᖃᕐᐸᑦᑕᖏᑦ ᐊᕐᖕᓇᐅᓂᖕᒥᓄᑦ. ᐋᖅᑭᑦᓯᒪᓂᖓ ᑐᓐᖓᕕᐅᔪᓐᓇᕐᓯᓪᓗᓂ 
ᓂᐱᖅᑯᖅᑐᓗᑕ ᑐᓴᕐᑕᐅᑎᑦᓯᓗᑕ ᐊᒻᒪ ᓯᕗᓪᓕᐅᔾᔭᐅᖁᓗᒋᑦ ᑕᑯᓐᓇᕐᑕᖏᑎᒍᑦ ᐃᓱᒫᓗᒋᕙᑦᑕᖏᑎᒍᓪᓗ ᐃᓄᐃᑦ 
ᐊᕐᖕᓇᐃᑦ ᐊᒻᒪ ᐊᕐᖕᓇᐅᔭᑦ ᐊᖑᑕᐅᔭᓪᓗ ᐃᓄᐃᑦ ᐃᒻᒪᑐᖄᓗᓐᓂᑦ ᐃᓚᐃᓐᓈᕐᑕᐅᖃᑦᑕᕐᓂᑯᑦ 
ᐃᑦᑎᓇᖅᑕᐅᓯᒪᓪᓗᑎᑦ ᖁᓚᐅᑕᐅᓯᒪᓪᓗᑎᓪᓘᓐᓃᑦ.     

ᐸᐅᒃᑑᑎᑦ ᑲᑐᔾᔨᖃᑎᖃᕐᑐᑎᑦ ᑲᓇᑕᒥ ᓄᓇᖃᖅᑳᖅᓯᒪᔪᓂᑦ ᐅᑭᐅᖅᑕᖅᑐᒥᐅᑕᓕᕆᔩᑦ (ᐃᓄᓕᕆᔨᑐᖃᒃᑯᓂᑦ) 
(CIRNAC) ᐊᓯᖏᓐᓂᓪᓗ ᒐᕙᒪᑐᖃᒃᑯᓐᓂ ᑲᑐᔾᔨᖃᑎᑦᑎᓐᓂᑦ ᐱᓕᒻᒪᑦᓴᕐᑕᐅᖁᓪᓗᒋᑦ ᐊᒻᒪ ᓯᐊᒻᒪᖅᑎᕆᖁᓪᓗᒋᑦ 
ᑲᓇᑕᐅᑉ ᒐᕙᒪᑐᖃᒃᑯᖏᑕ ᐃᖅᑲᓇᐃᔭᕐᕕᒋᑕ ᐃᓗᐊᓂ. ᑕᕝᕙᑦᓴᐃᓐᓇᖅ, ᐱᔭᕇᓕᕐᑕᕗᑦ ᑕᐅᑦᑐᒋᓂᐊᕐᑕᖓ  
ᐊᒻᒪ ᐃᓗᓕᑦᓴᖏᑦ ᐃᑭᐊᖅᑭᕕᒃᑯᑦ ᐱᑐᕝᕕᑎᓐᓂ ᓴᖅᑭᔮᕐᓂᐊᕐᑐᑦ ᐃᓄᑦᑎᑐᓪᓚᑦᑖᖅ ᐊᕐᖕᓇᐃᑦ ᐊᖑᑏᓪᓗ 
ᕿᒥᕐᕈᔭᐅᓯᒪᓂᖏᑕ ᑐᓐᖓᕕᖏᑦ ᐊᒻᒪ ᐃᓕᓐᓂᐊᕈᑎᑦᓴᓕᐅᕐᓗᑕ ᐱᓕᒻᒪᑦᓴᐃᓂᒃᑯᑦ ᐃᓕᓐᓂᐊᕈᑕᐅᓂᐊᕐᑐᓂᑦ 
ᐸᐅᒃᑑᑎᒃᑯᑦ ᐃᖅᑲᓇᐃᔭᕐᑎᖏᓐᓂᑦ.       

ᑐᓴᐅᒪᖃᑦᑕᐅᑎᓕᕆᔩᑦ 
  
ᐸᐅᒃᑑᑎᑦ ᐱᕈᕐᐸᓪᓕᐊᓂᖏᓐᓂ ᐊᖏᓪᓕᕙᓪᓕᐊᓂᖏᓪᓗ ᐱᔭᑦᓴᖏᑦ, ᑕᐃᒫᑦᑕᐅᖅ ᑐᓴᐅᒪᖃᑦᑕᐅᑎᓕᕆᔨᕗᑦ 
ᐱᕈᕐᓯᒪᒻᒥᔪᑦ. ᐊᖏᔪᖅᑳᖅ ᔨᐅᕆ ᓵᑉ ᐊᐱᖅᓱᖅᑕᐅᑲᑕᓚᐅᕐᑐᖅ ᐊᔾᔨᒌᖏᑦᑐᓄᑦ ᐱᕙᓪᓕᐊᔪᓕᕆᔨᓄᑦ  
ᑐᓴᐅᑎᒃᑯᑦ, ᐃᓚᒋᔭᐅᓪᓗᑎᑦ ᐊᑉ ᕼᐃᐅ ᐅᖃᓕᒫᒐᓕᐅᕐᑎᖏᑦ ᐃᓚᒋᔭᐅᓪᓗᑎᑦ ‘ᐱᒻᒪᕆᐅᔪᑦ ᐅᑭᐅᖅᑕᖅᑐᒥᐅᑦ’ 
ᐅᓂᒃᑳᕆᕙᑦᑕᖏᓐᓂ, ᐅᖃᖃᑎᖃᕐᑐᓂ ᓰᕕᓰ ᐅᑭᐅᖅᑕᖅᑐᒥ, ᓰᕕᓰ ᓛᐸᑐᐊᒥ, ᐊᒻᒪ ᓄᓇᑦᓯᐊᖅ ᓂᐅᔅᑯᓐᓂ, 
ᐊᓯᒃᑲᓂᖏᓐᓂᓪᓗ, ᐊᑲᐃᓪᓕᐅᕈᑎᓂᑦ ᐅᖃᐅᓯᖃᖅᐸᑦᑐᓂᑦ ᒪᑯᓂᖓ ᐃᕐᖕᓂᓱᒃᓰᕕᖃᓐᖏᓂᖏᓐᓂᑦ ᓄᓇᕗᒥ,  
ᕿᒫᕖᑦ, ᓂᕆᔭᑦᓴᖃᑦᓯᐊᖏᓐᓂᖅ, ᐃᓐᓇᑐᖃᑦ ᐋᓐᓂᖅᑎᖅᑕᐅᕙᓐᓂᖏᓐᓂᑦ, ᐃᓚᒋᓪᓗ ᓂᖓᖃᑦᑕᐅᑎᕙᑦᑐᑦ. 
ᐊᐱᖅᓱᖅᑕᐅᓪᓗᓂ ᐊᒥᓱᓄᑦ ᑐᓴᕐᑕᐅᔪᓐᓇᕐᓯᓚᐅᖅᑐᑦ 
ᑕᖅᑲᒃᑯᓄᖓ ᐸᐅᒃᑑᑎᒃᑯᑦ ᑲᔪᖏᕐᑐᐃᓂᒃᑯᑦ ᐃᖅᑲᓇᐃ -
ᔮᕆᕙᑦᑕᖏᓐᓂᑦ ᑕᕝᕙᑦᓴᐃᓐᓇᖅ ᓴᖅᑭᔮᒃᑲᓐᓂᕐᑐᑕ 
ᓄᓇᓕᓐᓂ ᐊᒻᒪ ᑲᓇᑕᒥ.  
 
ᐊᑕᐅᑦᓯᒃᑯᑦ ᑐᓴᐅᑏᑦ ᐊᑐᖅᑐᒋᑦ, ᓴᓂᕌᒍᑦ ᑐᓴᐅᒪᖃᑦᑕᐅ -
ᑎᓕᕆᔨᕗᑦ ᓴᖅᑭᔮᕐᑎᑦᓯᑲᑕᓚᐅᕐᒥᑦ ᖃᕆᓴᐅᔭᒃᑯᑦ 
ᐃᓅᖃᑎᒌᓄᑦ ᐅᖃᖃᓯᔮᕐᕕᓂ, ᐅᓂᒃᑳᐸᑦᑐᑎᑦ ᐸᐅᒃᑑᑎᒃᑯᑦ 
ᑐᓴᖅᑕᐅᖁᔭᖏᓐᓂᑦ ᐊᒥᓲᓂᕐᓴᓄᑦ, ᐃᓚᒋᔭᐅᑎᑦᓯᓯᐊᕐᑐᑎᑦ 
ᓄᓇᓕᓐᓂᑦ ᐊᒻᒪ ᐱᓪᓗᐊᑕᐅᓂᖏᓐᓂᑦ ᐱᔭᕇᕐᓯᒪᔭᑦᑎᓐᓂᑦ 
ᓴᖅᑭᔮᕐᑎᑦᓯᓪᓗᑕ.     

ᑐᑭᓯᓯᒪᓪᓗᑎᒍ ᓇᖕᒥᓂᖅ ᒪᑭᑕᔪᓐᓇᕆᐊᖃᕐᓂᖅ, ᑐᕌᒐᖃᓪᓗᐊᑕᖅᑐᑕ ᒪᑭᑉᐸᓪᓕᐊᑎᑦᓯᓂᖕᒥᑦ ᐊᓪᓚᕝᕕᑎᒍᑦ 
ᑐᓴᐅᒪᖃᑦᑕᐅᑎᓕᕆᔨᓂᑦ ᐊᔪᓐᖏᑦᓯᐊᕐᑐᓂᑦ ᐊᑐᓐᖏᓂᕐᓴᐅᓂᐊᕋᑦᑕ ᓯᓚᑎᑦᑎᓐᓂᑦ ᖃᐅᔨᒪᔨᑕᐅᕙᑦᑐᓂᑦ. 
ᖃᓄᖅᑑᓚᐅᕐᑐᑕ ᑲᔪᓯᑎᒃᑲᑦᑎᒍ ᐃᓱᒪᖅᓱᕈᓇᕐᓯᓂᖅᓴᐅᓪᓗᑕ ᓇᓪᓕᐊᓄᑐᐃᓐᓇᖅ ᐊᒻᒪ ᑭᐅᔪᓐᓇᕐᓯᓪᓗᑕ 
ᑕᕝᕙᑦᓴᐃᓐᓇᖅ ᑮᓇᐅᔭᕐᑐᕈᑎᒥᓃᑦ ᐊᑐᑦᓯᐊᒃᑲᓐᓂᕈᓐᓇᕐᓯᓪᓗᑎᓪᓗ ᐱᐊᓚᓂᕐᓴᐅᓕᕐᑐᑕ ᐊᓐᓇᐅᒪᔪᓐᓇᓂᖅᓴᒥᓪᓗ 
ᑐᓴᐅᒪᖃᑦᑕᐅᑎᓕᕆᔨᖃᓕᕐᑐᑕ ᐋᖅᑭᑦᓯᒪᑦᓯᐊᕐᑐᒥᑦ.     

ᐱᒻᒪᕆᐊᓗᖕᒥᑦ ᐱᔭᑦᓴᖃᓚᐅᕐᒥᔪᑦ ᐃᖅᑲᓇᐃᔭᕐᑎᕗᑦ ᐋᖅᑭᑦᓱᐃᓪᓗᑎᑦ ᑐᑭᒧᐊᕐᑎᑦᓯᔨᐅᓪᓗᑎᓪᓗ ᐊᕐᕌᒍᑕᒫᕐᓯᐅᑎᒃᑯᑦ 
ᑲᑎᒪᕕᔾᔪᐊᕐᓂᖕᒥᑦ (ᐊᕐᕌᒍᑕᒫᕐᓯᐅᑎᑦ) ᐃᖃᓗᓐᓂ. ᑖᓐᓇ ᓱᕗᓪᓕᖅᐹᖑᓚᐅᕐᑐᖅ ᓵᓐᖓᓪᓘᑎᓪᓗᑕ ᐊᑕᐅᑦᓯᒥ 
ᑲᑎᒍᓐᓇᕐᓯᓪᓗᑕ 1998ᒥᓂᖕ. ᐊᖅᑯᓯᐅᕐᓂᖅ ᐱᔭᕆᐊᑐᔪᓪᓚᕆᐊᓗᓐᓂᑦ ᐅᖓᓯᑦᑐᒦᑦᑐᓂ ᐋᖅᑭᑦᓱᐃᒋᐊᖃᓚᐅᕐᑐᒍᑦ 
ᐊᑕᐅᑦᓯᒥ ᑲᑎᒪᓂᐊᕐᑐᓂᑦ ᐊᔾᔨᐅᖏᑦᑐᓂᑦ ᐊᐳᕈᑎᖃᖃᑦᑕᓚᐅᕋᓗᐊᕐᑐᑕ. ᓱᓕ, ᐃᖅᑲᓇᐃᔭᕐᑎᕗᑦ 
ᓴᐱᓕᕈᓐᓇᖏᓐᓂᖏᓐᓄᑦ ᐊᖏᖅᓯᒪᒐᒥ ᐊᒻᒪ ᐊᓯᔾᔨᖃᓯᐅᑎᑲᐅᕐᑐᕈᓐᓇᕐᓂᖏᓐᓄᑦ ᖃᓄᐃᓕᔪᖃᑳᓪᓚᒐᐃᒻᒪᑦ 
ᑲᔪᓯᑦᓯᐊᓚᐅᖅᑐᖅ ᐊᕐᕌᒍᑕᒫᖅᓯᐅᑎᒃᑯᑦ ᑲᑎᒪᕕᔾᔪᐊᕐᓂᕗᑦ. ᑲᔪᓯᑦᓯᐊᕐᓂᕗᑦ ᒪᓕᑦᓯᐊᓚᐅᕐᑐᖅ ᐸᐅᒃᑑᑎᒃᑯᑦ 
ᐊᖏᕈᑎᒋᓯᒪᔭᖓᓂᑦ ᐃᓚᐅᑎᑦᓯᒋᐊᖃᕐᓂᖕᒥᑦ ᓄᓇᓕᓐᓂᑦ ᑲᓱᖃᑎᒋᕙᓪᓗᒋᑦ ᐊᒻᒪ ᐃᓚᒋᔭᐅᔪᑦ 
ᐱᖃᑕᐅᑦᓯᐊᓂᐊᕐᖓᑕ.    

ᑐᓴᐅᒪᖃᑦᑕᐅᑎᓕᕆᔩᑦ ᐃᖅᑲᓇᐃᔭᕐᕕᖓᑦ ᐃᑲᔪᓚᐅᕐᑐᑦ ᑲᑐᔾᔨᖃᑎᒌᑦᑕ ᑲᔪᓯᑎᒋᐊᓕᖏᓐᓂᑦ, ᒪᑭᒪᐃᓐᓇᕐᑐᓂᓗ 
ᐊᑕᐅᓯᕐᒥᑦ ᓂᐱᖃᖅᑐᑕ ᓴᖅᑮᖃᑦᑕᕐᓂᖕᒥᑦ ᑐᓴᕐᑕᐅᒋᐊᓕᓐᓂᑦ. ᐃᑲᔪᕐᑎᐅᖃᑎᒌᓐᓂᖅ ᓴᓐᖓᑦᑎᕈᑕᐅᓪᓗᓂ 
ᐸᐅᒃᑑᑎᒃᑯᑦ ᑐᓴᖅᑕᐅᖁᔭᖏᓐᓂᑦ, ᑲᔪᖏᕐᑐᐃᓂᕗᑦ ᐊᑦᓱᖏᒃᑲᓂᕐᑐᒍ ᐊᒻᒪ ᑐᑭᓯᔭᐅᖁᔭᑦᑎᓐᓂᑦ ᑕᖅᑲᒃᑯᓄᖓ 
ᐊᒥᓲᓂᕐᓴᑦᓄ.    

ᐸᐅᒃᑑᑎᑦ ᑐᕌᒐᖃᐃᓐᓇᕐᑎᓪᓗᒋᑦ ᑕᑎᒋᔭᐅᓂᒃᑯᑦ ᓂᐱᒋᔭᐅᓂᖕᒥᑦ, ᑐᓴᐅᒪᖃᑦᑕᐅᑎᓕᕆᔩᑦ ᐃᖅᑲᓇᐃᔭᕐᕕᖓ 
ᑐᓐᖓᕕᓪᓚᕆᒋᒐᑦᑎᒍ, ᐅᔾᔨᕈᓱᑎᑦᓯᓂᖕᒥᑦ ᐊᖁᑎᐅᓪᓗᑎᑦ, ᐃᓚᐅᑎᑦᓯᓪᓗᑎᑦ, ᐊᒻᒪ ᐊᑕᐅᓯᓐᖑᕐᑎᑦᓯᔨᐅᓪᓗᑎᑦ 
ᐊᑲᐅᔪᒧᑦ ᐊᓯᔾᔩᒐᓱᐊᕐᑎᓪᓗᑕ.     

ᕕᕝᕗᐊᕆᒥ, ᐸᐅᒃᑑᑎᑦ ᐃᓄᐃᑦ ᐊᕐᖕᓇᐃᑦ ᑲᓇᑕᒥ ᑲᑎᓚᐅᕐᑐᑦ ᐃᖃᓗᓐᓂ ᐊᕐᕌᒍᑕᒫᖅᓯᐅᑎᒃᑯᑦ ᑲᑎᒪᕕᔾᔪᐊᕐᑐᑎᑦ, 
ᐅᑎᖅᑐᑕ ᓄᓇᖓᓄᑦ ᓯᕗᓕᖅᐹᑦᓯᐊᑦ ᐊᕐᕌᒍᑦ 25 ᐊᓂᒍᕐᓯᒪᓕᕐᑎᓪᓗᒋᑦ. ᖃᓄᐃᓕᐅᕈᓐᓇᓗᐊᓚᐅᕈᓐᓃᑎᓪᓗᑕ 
ᓄᕙᕐᔪᐊᕐᓇᖅ ᓯᐊᒻᒪᑦᑐᐊᓘᖕᒪᑦ, ᖁᕕᐊᓇᓪᓚᕆᓚᐅᕐᑐᖅ ᑕᑰᑎᒋᐊᑦᓴᖅ ᑲᑎᒪᔨᐅᖃᑎᑦᑎᓐᓂᑦ ᑲᑎᒪᔭᕐᑐᖃᑕᐅ ᔪᓂᓪᓗ 
ᓵᓐᖓᓪᓘᑎᓪᓗᑕ, ᖃᐅᔨᒪᔭᕗᑦ ᑕᑰᑎᒃᑲᓂᕐᑐᑎᒍ ᑲᑎᓯᒋᐅᕐᑐᑕᓗ ᐃᓅᖃᑎᑦᑎᓐᓂᑦ.     

ᐊᓯᐊᒍᑦ ᐅᖃᐅᓯᐅᖃᑦᑕᓚᐅᕐᑐᑦ ᑲᑎᒪᔾᔪᑕᐅᒐᔪᑦᑐᑦ ᐊᕐᕌᒍᑕᒫᖅᓯ -
ᐅᑎᒃᑯᑦ ᑲᑎᒪᕕᔾᔪᐊᕐᑐᑕ ᑲᑎᒪᔾᔪᑎᑦᓴᑦ, ᑲᑐᔾᔨᖃᑎᒌᕗᑦ 
ᖁᕕᐊᓱᓪᓚᕆᓚᐅᕐᑐᑦ ᒪᑐᐃᖅᓯᔪᓐᓇᕐᓯᓚᐅᕋᒥ ᓄᓇᕗᒥ 
ᑐᖅᑲᑕᕐᕕᑦᓴᒥᑦ ᐊᓪᓚᕝᕕᒻᒥᑦ. ᑐᖅᑲᑕᕐᕕᒃ ᐊᓪᓚᕝᕕᖓ ᐃᖃᓗᓐᓃᑦᑐᓂ 
ᑐᓴᐅᒪᖃᑦᑕᐅᑎᕕᓪᓚᕆᐅᒻᒪᑦ ᐊᖏᔪᖅᑳᖅᑯᕕᐅᓂᖓᓄᑦ.     

ᐃᖅᑲᐅᒪᔭᐅᖁᓪᓗᒍ ᐅᓪᓗᖓ, ᑲᑎᒪᔩᑦ ᓄᓇᖅᑲᑎᒌᓂᑦ 
ᓂᕆᕕᔾᔪᐊᑎᑦᓯᓚᐅᕐᑐᑦ. ᑲᑎᑎᑕᐅᑎᓪᓗᒋᑦ ᐅᓐᓄᓴᒃᑯᑦ ᐊᑦᑐᓈᑯᑖᒥᑦ 
ᑭᐱᓯᓚᐅᕐᑐᑦ ᒪᑐᐃᖅᓯᒍᑎᒥᑦ ᐃᓯᖅᑕᐅᔪᓐᓇᕐᓯᓂᐊᕐᖓᑦ  
ᐊᓪᓚᕝᕕᖓ, ᓂᕆᔭᑦᓴᖃᕐᑐᑎᓪᓗ, ᓂᔾᔭᐅᓯᔭᕐᑐᑦ ᒧᒥᖅᑐᓪᓗ. 
ᖁᕕᐊᒋᓪᓚᕆᓚᐅᕐᒥᔭᕗᑦ ᒪᕐᕉᓐᓂᑦ ᐸᐅᒃᑑᑎᒃᑯᓐᓄᑦ ᑐᓂᓯᓚᐅᕐᖓᑦ 

ᐃᓐᓇᑐᖃᖅ ᒫᑕ ᑎᑭᕝᕕᒃ. ᐸᐅᒃᑑᑎᖕ ᐊᓐᓈᓇᖓᑕ ᐱᒥᓂᖏᖕ. ᓯᕗᓕᕐᑎ ᕉᓯᒥᐊᓕ ᑰᐳᕐ ᑐᓂᕐᕈᓯᐊᕐᑎᐅᓚᐅᕐᑐᖅ 
ᐊᔭᒥᓂᖕ ᒫᑕ ᑎᑭᕝᕕᒻᒥᑦ. ᐃᖅᑲᐅᒪᓇᓚᐅᕐᒥᔪᖅ ᓵᓚᖃᐅᓯᐊᖅᑐᖃᓚᐅᕐᖓᑦ ᐃᓯᖅᐸᓪᓕᐊᔪᑦ ᐊᑎᖏᓐᓂᑦ 
ᐊᒧᓯᔪᖃᕐᑐᓂ ᒪᕐᕉᓐᓂᑦ ᖃᖓᑦᑕᐅᑏᓐᓂᖕ ᐃᓕᓴᐱ ᑕᐃᕕᑎ ᐊᕐᓂᖕᒥᐅᒧᑦ, ᑐᓂᔭᐅᓐᖑᐊᑕᕐᓯᓐᓇᓚᐅᕐᑑᓐᓂᖕ 
ᐃᑲᔪᕐᑎᕐᔪᐊᕆᕙᑦᑕᑎᓐᓂᑦ ᑲᓇᐃᑎᐊᓐ ᓄᐊᑦᑯᓐᓂᑦ.     

ᐸᐃᔾ ᑭᒥᒃᓴᓇ−ᑭᕆᑉᔅ, ᓈᓐᓯ ᐃᑐᒃ, ᕉᔅᒥᐊᓕ ᑰᐳᕐ ᐊᒻᒪ ᐊᖏᔪᖅᑳᖅ ᔨᐅᕆ ᓵᑉ ᐊᕐᕌᒍᑕᒫᖅᓯᐅᑎᒃᑯᑦ ᑲᑎᒪᕕᔾᔪᐊᕐᑎᓪᓗᒋᑦ ᐃᖃᓗᓐᓂ.    

ᐊᐅᓚᑦᑎᔨ ᕉᔅᒥᐊᓕ ᑰᐳᕐ ᒪᕐᕉᓐᓂᖕ ᐸᐅᒃᑑᑏᓐᓂᖕ 
ᑐᓐᓂᖁᓯᐊᖅᑐᖅ ᐃᓐᓇᑐᖃᖅ ᒫᑕ ᑎᑭᕕᒻᒥᑦ.    

ᖁᔭᓕᓂᐊᓗᒻᒥᑦ ᐆᒪᑎᓐᓂᑦ ᖁᔭᓐᓇᒦᖕ, ᓇᑯᕐᒦᒃ, ᖃᐃᖅᑯᓯᒪᓚᐅᕐᑕᑎᓐᓂᑦ 
ᐃᑲᔪᕐᑎᒋᓚᐅᕐᑕᑎᓐᓂᓪᓗ ᐅᓪᓘᓐᓂᖕ ᒪᕐᕉᓐᓂᖕ ᐊᒻᒪ ᓄᓇᖅᑲᑎᒌᑦ ᖁᕕᐊᓱᖃᑎᒌᓐᓂᖏᑦ 

ᐊᑦᓱᐊᓗᖕ ᑲᔪᖏᑲᓐᓂᕈᑎᒋᒐᑦᑎᒍ. ᐱᓪᓗᐊᑕᐅᓂᖏᑦ ᑐᓴᕋᑦᓴᓪᓗ ᐅᑯᐊᖑᓚᐅᕐᑐᑦ:    
   

ᐃᓄᓐᓄᑦ ᑐᕌᖓᓪᓗᐊᑕᕐᑐᑦ ᕿᒫᕖᑦ ᐊᖏᖅᑕᐅᓂᖏᑦ     

ᐃᓚᖓᑦ ᐱᓪᓗᐊᑕᐅᓚᐅᕐᒥᔪᖅ ᐊᕐᕌᒍᑕᒫᖅᓯᐅᑎᒃᑯᑦ ᑲᑎᒪᕕᔾᔪᐊᕐᑐᑕ ᐊᖏᖅᑕᐅᓚᐅᕐᖓᑕ ᐃᓄᓐᓄᑦ 
ᑐᕌᖓᓪᓗᐊᑕᕐᑐᑦ ᕿᒫᕕᑦᓴᓂᑦ ᑐᑦᓯᕋᐅᑎᒋᓚᐅᕐᑕᕗᑦ. ᑐᐊᕕᕐᓇᕐᑎᓪᓗᒍ ᕿᒫᕕᑦᓴᑦ ᐊᖏᖅᑕᐅᓯᒪᓕᕐᑐᑦ 
ᑲᔪᓯᔪᓐᓇᕐᓯᓂᐊᓕᕐᑐᑦ ᐱᖓᓱᓂ ᓄᓇᓕᓐᓂ, ᐃᓚᒋᔭᐅᓪᓗᑎᑦ ᓴᓂᑭᓗᐊᖅ ᐋᑐᕚᓗ. ᕿᒫᕖᑦ ᐊᑐᖅᑐᓪᓚᕆᐅᒻᒪᑕ 
ᐊᑦᑕᓇᖅᑐᒦᖁᓇᒋᑦ ᖃᓄᐃᓐᖏᑦᓯᐊᖁᓪᓗᒋᓪᓗ ᓄᓇᖃᖅᑎᒌᕗᑦ, ᐊᒻᒪ ᐸᐅᒃᑑᑎᒃᑯᑦ ᐅᐱᒍᓱᑦᑎᐊᕐᑐᑎᑦ  
ᐃᑲᔪᕐᑐᐃᔪᑦ ᐱᒋᐊᕈᑕᐅᓂᐊᕐᑐᓂᑦ.    

ᒥᓂᔅᑕᓂᑦ ᑲᑎᒪᖃᑎᖃᕐᓂᖅ 

ᖁᕕᐊᓇᑦᓯᐊᓚᐅᕐᑐᖅ ᑕᓚᕖᓴᒃᑯᑦ ᖃᕆᓴᐅᔭᒃᑯᑦ ᑲᑎᒪᖃᑕᐅᔪᓐᓇᓚᐅᕐᖓᑕ ᐃᓕᑕᕆᔭᐅᓯᒪᔪᑦ ᑲᑎᒪᖃᑕᐅᖁᔭᕗᑦ, 
ᐃᓚᒋᔭᐅᓪᓗᑎᑦ, ᒥᓂᔅᑕ ᐃᐊᓐ, ᒥᓂᔅᑕ ᓚᒥᐊᑎ, ᒥᓂᔅᑕ ᕚᓐᑐᓪ, ᐊᒻᒪ ᒥᓂᔅᑕ ᒥᓗᕐ. ᑖᒃᑯᐊ ᑐᓴᕐᑕᐅᑎᓚᐅᕐᑕᖏᑦ 
ᓴᖅᑮᑲᓐᓂᕐᑐᑦ ᐱᒻᒪᕆᐊᓘᓂᖓᓂᑦ ᐃᖅᑲᓇᐃᔮᕗᑦ ᐊᒻᒪ ᐃᑲᔪᕐᑎᐅᖃᑎᒌᓐᓂᒃᑯᑦ ᐱᓇᓱᐊᕐᑕᕗᑦ ᐊᑯᕐᖓᓂ 
ᐸᐅᒃᑑᑎᑦ ᐊᒻᒪ ᐊᔾᔨᒌᖏᑦᑐᑦ ᒐᕙᒪᐃᑦ ᑎᒥᖏᑦ.   

ᑲᑎᒪᔩᑦ, ᐃᖅᑲᓇᐃᔭᖅᑏᑦ ᑲᑎᒪᔭᖅᑐᖃᑕᐅᓯᒪᔪᓪᓗ ᐊᕐᕌᒍᑕᒫᖅᓯᐅᑎᒃᑯᑦ ᑲᑎᒪᕕᔾᔪᐊᕐᑎᓪᓗᑕ.   

30
ᐸᐅᒃᑑᑎᑦ  ᐃᓄᐃᑦ  ᐊᕐᖕᓇᐃᑦ  ᑲᓇᑕᒥ

ᐅᖃᖃᑎᖃᕐᓂᖅ ᒐᕙᒪᒃᑯᑦ ᓯᕗᓕᕐᑎᖏᓐᓂᑦ 

ᐊᕐᕌᒍᑕᒫᖅᓯᐅᑎᒃᑯᑦ ᑲᑎᒪᕕᔾᔪᐊᕐᑐᑕ ᑐᑭᒧᐊᕐᑎᑦᓯᓚᐅᕐᑐᑦ ᓵᓐᖓᓪᓘᑎᓪᓗᑕ ᐅᖃᖃᑎᖃᕈᓐᓇᕐᓯᓚᐅᕋᑦᑕ 

ᓄᓇᕗᑦ ᒐᕙᒪᒃᑯᖏᑕ ᓯᕗᓕᕐᑎᖏᓐᓂᑦ, ᐃᓚᒋᔭᐅᓪᓗᑎᑦ ᓯᕗᓕᕐᑎ ᔩᔭᐃ ᐊᕿᐊᕈᖅ, ᒥᓂᔅᑕ 
ᒫᒍᓚ ᓇᑲᓱᒃ, ᒥᓂᔅᑕ ᔮᓐ ᒪᐃᓐ, ᐊᒻᒪ ᒥᓂᔅᑕᐅᑉ ᑐᖏᓕᐊ ᒪᓕᒐᓕᕆᔨᒃᑯᓐᓄᑦ. 

ᐅᖃᖃᑎᒋᓪᓗᑎᒍ ᓴᓐᖓᑦᑎᓚᐅᕐᑐᑦ ᑲᑐᔾᔨᖃᑎᒌᓐᓂᕗᑦ ᐊᒻᒪ ᐊᖏᖃᑎᒌᒃᑲᓂᕐᑐᑕ  

ᐱᓂᐊᕐᓂᒃᑯᑦ ᑖᓐᑯᓂᖓᑦᓴᐃᓐᓇᖅ ᑐᕌᒐᑦᑎᓐᓄᑦ.     

ᐊᑐᐊᒐᑦ ᐃᑲᔫᑏᓪᓗ 

ᐅᓪᓘᑉ ᐊᐃᑉᐸᖓᓂ ᐊᕐᕌᒍᑕᒫᖅᓯᐅᑎᒃᑯᑦ 
ᑲᑎᒪᕕᔾᔪᐊᕐᑎᓪᓗᒋᑦ ᓴᖅᑮᓚᐅᕐᑐᖅ ᐃᑎᓂᖓᓂᑦ 
ᐊᑐᐊᒐᑦᑕ ᐃᑲᔫᑎᒋᕙᑦᑕᑦᑕᓗ. ᐃᖅᑲᓇᐃᔭᖅᑏᑦ 
ᐅᓂᒃᑳᖃᓚᐅᕐᑐᑦ ᐱᔭᕆᑐᔪᓂᑦ ᕿᒥᕐᕈᓚᐅᕐᑕᑎᓐᓂᑦ 
ᐱᒋᐊᕐᑎᑕᐅᕙᓪᓕᐊᔪᓂᑦ ᒪᑯᓂᖓ ᐃᓄᑦᑎᑐᓪᓚᑦᑖᖅ 
ᐊᕐᖕᓇᐃᑦ ᐊᖑᑏᓪᓗ ᕿᒥᕐᕈᔭᐅᓂᖏᓄᑦ ᐊᓯᖏᓪᓗ 
ᑐᓐᖓᕕᑦᓴᖓ, ᐃᕐᖕᓂᓱᒃᓰᓂᖅ, ᐊᒻᒪ ᐃᓚᐅᑎᑦᓯᓂᖅ 
ᐃᓄᓐᓂᑦ ᐃᓅᓱᑦᑐᓂᑦ ᐊᖏᑎᓂᑦ ᓄᑲᑉᐱᐊᓂᓪᓗ, 
ᐆᒻᒪᑦᑎᐊᕆᒻᒪᕆᓕᕐᑐᑎᑦ ᐅᖃᖃᑎᒌᑦᑐᑦ. ᑕᕝᕙᓐᖓᑦ 
ᐅᖃᐅᓯᐅᖃᑦᑕᓚᐅᕐᑐᑦ ᒪᓕᑦᑐᒋᑦ ᐱᒋᐊᓚᕿᓯᒪᔪᑦ 
ᐸᕐᓇᐅᑎᑦᓴᕗᑦ ᓯᕗᓂᑦᑎᓐᓄᑦ.     

ᑲᑎᒪᔩᑦ ᓂᕈᐊᕐᑕᐅᓂᖏᑦ ᓯᕗᓕᕐᑏᓪᓗ 
ᑐᓴᕐᑕᐅᓂᖏᑦ 

ᐃᓚᒋᓪᓗᓂᐅᖕ ᑲᑎᒪᑐᐃᓐᓇᕐᑎᓪᓗᑕ, ᑲᑎᒪᔩᑦ 
ᓂᕈᐊᓚᐅᕐᑐᑦ ᐃᓄᖃᐅᓐᖏᑦᑐᑦ ᐃᓐᓄᓐᓂᐊᕐᖓᑕ. 
ᓂᕈᐊᕐᑕᐅᕋᑖᖅᑐᑦ ᐊᒻᒪ ᑲᑎᒪᔨᐅᓕᕇᕐᑐᑦ 
ᐱᒋᐊᕐᑐᑎᑦ ᒫᔾᔨᐅᑎᓪᓗᒍ ᐱᑐᐃᓐᓇᐅᖏᑦᑐᒃᑯᑦ 
ᑲᑎᒪᓂᖃᕐᑐᑎᑦ ᓇᓗᓇᐃᕐᑕᐅᖁᓪᓗᒍ ᐊᖏᔪᖅᑳᖅ, 
ᐊᖏᔪᖅᑳᑉ ᑐᖏᓕᐊ, ᐊᒻᒪ ᑎᑎᕋᕐᑎ−ᑮᓇᐅᔭᓕᕆᔨ. 

ᓂᕈᐊᕐᑕᐅᓯᒪᔪᖅ ᔮᓐ ᒥᐃᓐ ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪ ᓯᑏᕙᓐ 
ᒫᓐᓱᓪ ᒥᓂᔅᑕᐅᑉ ᑐᖏᓕᐊ ᒪᓕᒐᓕᕆᔨᒃᑯᓐᓄᑦ ᐊᕐᕌᒍᑕᒫᖅᓯᐅᑎᒃᑯᑦ 
ᑲᑎᒪᕕᔾᔪᐊᕐᑎᓪᓗᑕ.   

ᓯᕗᓕᕐᑎ ᓄᓇᕗᒧᑦ ᐲᔭᐃ ᐊᕿᐊᕈᖅ ᐊᒻᒪ 
ᓂᕈᐊᕐᑕᐅᓯᒪᔪᖅ ᒫᒍᕋᑦ ᓇᑲᓱᒃ, ᒥᓂᔅᑕ ᐊᕐᖕᓇᓄᑦ 

ᑐᕌᖓᔪᓂᑦ ᐊᕐᕌᒍᑕᒫᖅᓯᐅᑎᒃᑯᑦ ᑲᑎᒪᕕᔾᔪᐊᕐᑎᓪᓗᑕ.    



ᐃᓄᒃ ᐊᕐᖕᓇᖅ ᐊᒻᒪ ᐃᓅᓱᑦᑐᖅ ᐃᓄᒃ ᐊᕐᖕᓇᖅ ᐃᓕᑕᕆᔭᐅᓂᖏᑦ 
ᐊᕐᕌᒍᑦᑎᓐᓂ     

ᐱᓪᓗᐊᑕᕆᓚᐅᕐᒥᔭᕗᑦ ᐊᕐᕌᒍᑕᒫᖅᓯᐅᑎᒃᑯᑦ ᑲᑎᒪᕕᔾᔪᐊᕐᑐᑕ ᑐᓴᕐᑎᑦᓯᔪᓐᓇᓚᐅᕋᑦᑕ 
ᐃᓄᒃ ᐊᕐᖕᓇᖅ ᐊᒻᒪ ᐃᓅᓱᑦᑐᖅ ᐃᓄᒃ ᐊᕐᖕᓇᖅ ᐃᓕᑕᕆᔭᐅᓂᖏᑦ ᐊᕐᕌᒍᑦᑎᓐᓄᑦ. 
ᐅᐱᒍᓱᑦᑎᐊᕐᑐᑕ ᖁᕕᐊᓱᖃᑎᒋᔪᒪᕙᕗᑦ ᐅᐱᒋᓪᓗᒋᑦ ᓂᑭ ᑯᒪᒃᓯᐅᑎᑦᓴᖅ, ᓯᕗᓕᖅᑏᑦ 
ᑐᓐᖓᓱᒋᑦᑯᓐᓄᑦ, ᐃᓄᒃ ᐊᕐᖕᓇᖅ ᐊᕐᕌᒍᑦᑎᓂ ᐃᓕᑕᕆᔭᐅᓪᓗᓂ ᐊᒻᒪ ᒪᓚᐃᔭ ᐱᓯᑉ, 
ᐊᖅᑲᐅᒪᓂᒃᑯᑦ ᖃᐅᔨᓴᕐᑎᐅᖃᑕᐅᔪᖅ ᐃᑦᑕᕐᓂᓴᓂᑦ ᑲᓇᑕᐅᑉ ᒥᕐᖑᐃᓯᕐᕕᓕᕆᔨᖏᑕ 
ᐊᖅᑲᐅᒪᔨᖏᓐᓄᑦ, ᐃᓅᓱᑦᑑᓪᓗᓂ ᐃᓄᒃ ᐊᕐᖕᓇᖅ ᐊᕐᕌᒍᑦᑎᓐᓂ ᐃᓕᑕᕆᔭᐅᓂᖓ. 
ᑲᔪᖏᕐᓇᑦᓯᐊᕐᑑᖕ ᐊᕐᖕᓇᐅᓪᓗᑎᖕ ᐊᔪᕆᑦᑐᒥᓇᕐᖓᑎᖕ ᐃᓄᓐᓄᑦ, ᐊᒻᒪ 
ᖁᕕᐊᓲᑎᒋᕙᕗᑦ ᓯᕗᓕᕐᑎᐅᓂᖏᒃ, ᓴᓇᒃᑲᐅᓂᖏᒃ, ᐊᒻᒪ ᑲᔪᓯᑦᓯᐊᕐᓯᒪᓂᖏᖕ.     

ᑲᔪᓯᑎᑦᓯᓂᖅ ᑕᑎᒋᔭᐅᓂᒃᑯᑦ ᓂᐱᒋᔭᐅᓂᖕᒥᑦ ᐊᒻᒪ ᑲᓱᖃᑎᖃᖅᐸᓪᓕᐊᓂᖅ  

ᐊᕐᕌᒍᑕᒫᖅᓯᐅᑎᒃᑯᑦ ᑲᑎᒪᕕᔾᔪᐊᕐᓂᖅ ᓇᓗᓇᐃᒃᑲᓐᓂᕈᑕᐅᓚᐅᕐᑐᖅ ᐱᒻᒪᕆᐅᓂᖓᓂᑦ 

ᑲᓱᖃᑎᖃᕆᐊᖃᕐᓂᑎᓐᓂᑦ ᐊᓯᖏᓐᓂᑦ, ᓴᓐᖓᑎᕐᓗᒋᑦ ᑲᑐᔾᔨᖃᑎᕗᑦ, ᐊᒻᒪ ᓂᐱᒋᔭᐅᓂᖅ 
ᐃᓚᐃᓐᓈᕐᑕᐅᖁᓇᒋᑦ ᐃᓄᐃᑦ ᐊᕐᖕᓇᐃᑦ, ᓂᕕᐊᖅᓯᐊᑦ, ᐊᒻᒪ ᐊᕐᖕᓇᐅᔭᑦ ᐊᖑᑕᐅᔭᓪᓗ 
ᐃᓄᐃᑦ ᓄᓇᖏᓪᓗ. ᐱᖃᑕᐅᓂᖏᓐᓄᑦ ᖃᐃᖅᑯᔭᐅᓯᒪᔪᑦ, ᐃᓚᒋᔭᐅᓪᓗᓂ ᓯᕗᓕᕐᑎ ᔩᔭᐃ ᐊᕿᐊᕈᖅ, 

ᒥᓂᔅᑕᐃᑦ ᑲᑎᒪᔨᖏᑦ, ᐱᖁᔭᓕᐅᖅᑎ ᓗᐊᕆ ᐃᓪᓚᐅᑦ, ᓇᐃᑎᓐ ᐅᐱᑦ, ᐊᒻᒪ ᐸᓖᓯᒃᑯᑦ  

ᑲᒥᓴᓇᖓᑦ ᐳᕆᓐᑕ ᓚᑭ, ᓴᖅᑭᔮᕐᑎᑦᓯᑲᓐᓂᓚᐅᕐᑐᖅ ᐃᑲᔪᕐᑎᐅᖃᑎᒌᓐᓂᒃᑯᑦ  

ᐅᑉᐱᕈᓱᓐᓂᕗᑦ ᐊᑕᐅᑦᓯᒧᑦ ᐱᓇᓱᐊᕐᑎᓪᓗᑕ.   

ᒪᓚᐃᔭ ᐱᓯᑉ ᐊᕐᕌᒍᑕᒫᖅᓯᐅᑎᒃᑯᑦ ᑲᑎᒪᑎᓪᓗᑕ ᐃᖃᓗᓐᓂ ᐅᐸᖃᑕᐅᓚᐅᖅᑐᖅ, ᓂᕈᐊᕐᑕᐅᓪᓗᓂ 
ᐃᓅᓱᑦᑐᖅ ᐃᓄᒃ ᐊᕐᓇᖅ ᐊᕐᕌᒍᑦᑎᓐᓂ ᐸᐅᒃᑑᑎᒃᑯᑦ ᐃᓕᑕᕆᔭᐅᔾᔪᑎᖓᓂᑦ ᑐᓂᓯᔭᐅᓪᓗᓂ.    

ᐸᐅᒃᑑᑎᑦ  ᐃᓄᐃᑦ  ᐊᕐᖕᓇᐃᑦ  ᑲᓇᑕᒥ

ᑲᑎᒪᔨᑦᓴᓂᑦ ᓂᕈᐊᕐᓂᖅ  
 
ᐃᓚᒋᔭᐅᓪᓗᓂ ᐊᕐᕌᒍᑕᒫᖅᓯᐅᑎᒃᑯᑦ ᑲᑎᒪᕕᔾᔪᐊᕐᓂᕗᑦ ᐃᖃᓗᓐᓂ, ᑲᑎᒪᔨᓂᑦ ᓂᕈᐊᓚᐅᕐᒥᔪᒍᑦ ᐃᓄᖃᐅᓐᖏᑦᑐᑦ 
ᐃᓐᓄᖁᓪᓗᒋᑦ. ᒫᔨ 9ᖑᑎᓪᓗᒍ, ᑲᑎᒪᔨᑖᖅᑲᐅᑦ ᑕᓚᕖᓴᒃᑯᑦ ᖃᕆᓴᐅᔭᒃᑯᑦ ᑲᑎᓚᐅᕐᑐᑦ ᓂᕈᐊᖁᓪᓗᒋᑦ ᓯᕗᓕᕐᑏᑦ 
ᑲᑎᒪᔨᕋᓛᖏᓐᓂᑦ. ᐸᐅᒃᑑᑎᑦ ᖁᕕᐊᑉᐳᑦ ᑐᓴᕐᑎᑦᓯᒋᐊᑦᓴᖅ ᐊᓯᔾᔨᕐᑐᓂᑦ ᑲᑎᒪᔨᐅᓂᐊᓕᕐᑐᓂᑦ ᐅᑯᓂᖓ.     

ᔨᐅᕆ ᓵᑉ ᔭᓗᓇᐃᕝᒥᐅᖅ, ᓄᓇᑦᓯᐊᖅ, ᓂᕈᐊᕐᑕᐅᑲᓐᓂᕐᑐᓂ ᑲᔪᓯᓂᐊᕐᑐᖅ ᐊᖏᔪᖅᑳᖑᓂᕐᖕᒧᑦ. ᓈᓐᓯ ᐃᑐᒃ 
ᓄᓇᕕᒻᒥᐅᖅ−ᐅᖓᕙ ᐃᓂᖓᓃᖏᓐᓇᕐᓂᐊᕐᑐᖅ ᐊᖏᔪᖅᑳᑉ ᑐᖏᓕᐊᓄᑦ. ᐅᑎᒃᑲᓂᕐᑐᖅ ᓯᕗᓕᖅᑎᓄᑦ ᓵᓕᑦ 
ᐆᑉᐳᕆ ᓄᓇᑦᓯᐊᕗᑦᒥᐅᖅ ᓂᕈᐊᕐᑕᐅᓪᓗᓂ ᑎᑎᕋᕐᑎ−ᑮᓇᐅᔭᓕᕆᔨᒧᑦ, ᐃᒻᒪᑐᖃᖅ ᐃᓂᒋᓚᐅᕐᒥᔭᖓ.   

"ᖁᕕᐊᓱᑦᑎᐊᕐᑐᖓ ᑲᔪᓯᒋᐊᑦᓴᖅ ᐊᖏᔪᖅᑳᖑᓂᖕᒧᑦ ᐊᒻᒪ ᖁᔭᓕᕗᖓ  
ᐅᑉᐱᕆᔭᐅᓂᒃᑯᑦ ᑲᑎᒪᔨᓄᑦ ᓂᕈᐊᕐᑕᐅᒃᑲᓐᓂᕈᓐᓇᕋᒪ. ᑲᔪᖏᑦᑎᐊᖅᑐᖓᓗ 

ᐃᖅᑲᓇᐃᔮᑦᓴᑎᓐᓂᑦ ᓯᕗᓂᑦᑎᓂ ᓄᑖᑦ ᑲᑎᒪᔩᑦ ᑲᑎᒪᔨᑐᖃᓪᓗ ᐃᓚᒋᓗᒋᑦ,”  

ᐅᖃᓚᐅᖅᑐᖅ ᐊᖏᔪᖅᑳᖅ ᐊᖏᔪᖅᑳᖅ ᓴᑉ.”  
 

ᖁᕕᐊᒋᑦᓯᐊᕐᒥᔭᕗᑦ ᑲᔪᓯᓂᐊᕐᑐᑦ ᒫᓐᓇ ᑲᑎᒪᔨᕗᑦ,      
•   ᒫᑕ ᐸᓛᕼᐅᑎ ᖃᓪᓗᓈᓂ ᐅᖅᑯᐊᓄᑦ ᓄᓇᓕᕐᔪᐊᓂ ᑭᒡᒐᕐᑐᐃᔨ  
•   ᐸᐃᔾ ᑭᒥᒃᓴᓇ−ᑭᕆᑉᔅ ᓄᓇᓕᕐᔪᐊᓂᑦ, ᐃᓅᓱᑦᑐᓄᑦ ᑭᒡᒐᕐᑐᐃᔨ  
•   ᐃᔅᑐᕐ ᐊᒡᓗᒃᑲᖅ−ᐸᐅᓪ, ᑭᒡᒐᕐᑐᐃᔪᖅ ᑭᓪᕙᓪᓕᕐᒥᑦ    
 
ᐅᓇᓃᑦᑐᑦ ᑲᑎᒪᔨᑖᖅᑲᐅᑦ ᐃᓚᓕᐅᑎᓂᐊᕐᒥᔪᑦ ᑲᑎᒪᔨᑦᑎᓐᓄᑦ:     
•   ᑳᑐᕆᓐ ᒥᑦᓱᒃ, ᑭᒡᒐᕐᑐᐃᔪᖅ ᕼᐋᐱ ᕚᓕ−ᒎᔅ ᐸᐃᒥᑦ 
•   ᓯᐊᔭ ᐃᓪᓚᐅᑦ, ᑭᒡᒐᕐᑐᐃᔨ ᓄᓇᕕᒻᒥᑦ, ᑕᓯᐅᔭᕐᔪᐊᖅ 
•   ᓗᐃᔅ (ᓗᐃ) ᒪᐃᒃ ᑭᒡᒐᕐᑐᐃᔨ ᕿᑭᖅᑕᓂ ᓂᒋᐊᓄᑦ  
•   ᔫᓯᐲᓐ ᑕᒃᑐ ᑭᒡᒐᕐᑐᐃᔨ ᕿᑎᕐᒥᐅᓂᑦ  
•   ᑯᐊᑦᓂ ᐅᓪᑭ ᑭᒡᒐᕐᑐᐃᔨ ᐃᓄᕕᐊᓗᓐᓂᑦ 
•   ᓕᓕᐊᓐ ᓚᓐᑐᕆᒐᓐ ᖃᓪᓗᓈᓂ ᐅᐊᓚᓂᖓᓄᑦ ᓄᓇᓕᕐᔪᐊᓂᑦ ᑭᒡᒐᕐᑐᐃᔨ   
 

ᐊᖏᔪᖅᑳᖅ ᓴᑉ ᐅᖃᖅᑐᓂ, “ᑭᒡᒐᑐᖅᑐᒋᑦ ᑲᑎᒪᔩᑦ ᐃᖅᑲᓇᐃᔭᖅᑏᓪᓗ, ᖁᔭᓕᑦᑎᐊᖅᐳᒍᑦ 
ᑲᑎᒪᔨᐅᓚᐅᕐᑐᓂᑦ ᐱᔭᕇᕐᑐᓂᑦ; ᖃᓪᓗᓈᓂ ᐅᖅᑯᐊᓄᑦ ᓄᓇᓕᕐᔪᐊᑦ ᑭᒡᒐᕐᑐᐃᔨ ᒪᓚᐃᔭ ᔨᐅᕐ, 
ᐃᓂᖃᓚᐅᕐᑐᖅ ᑎᑎᕋᕐᑎ−ᑮᓇᐅᔭᓕᕆᔨ, ᓈᓐᓯ ᒪᐃᒃ ᐃᖃᓗᒻᒥᐅᖅ, ᐱᖁᔨᕗᖔᖅᑐᓕᕆᔩᑦ 
ᑲᑎᒪᔨᕋᓛᖏᓐᓃᓚᐅᕐᑐᖅ, ᐳᕆᓐᑕ ᐃᐳ ᓄᓇᕕᒻᒥᐅᖅ, ᑕᓯᐅᔭᕐᔪᐊᖅ, ᐊᓕᓴ ᑳᐱᓐᑐᕐ ᐃᓅᓱᑦᑐᓄᑦ 
ᑭᒡᒐᕐᑐᐃᔨ ᐃᓄᐃᑦ ᓄᓇᖓᓄᑦ, ᐊᒥᓱᐊᓗᖕᓂᑦ ᑲᑎᒪᔨᕋᓛᓂ ᑲᑎᒪᔨᐅᖃᑕᐅᓚᐅᕐᑐᖅ ᑭᒡᒐᕐᑐᐃᓪᓗᓂ 
ᑲᑐᔾᔨᖃᑎᒌᑦᑎᓐᓂᑦ, ᐊᒻᒪ ᔩᓚ ᒪᓐᓂᐊᐱᒃ ᕿᑭᖅᑖᓘᑉ ᓂᒋᐊᓄᑦ ᑭᒡᒐᕐᑐᐃᓚᐅᕐᑐᖅ.”    



ᐃᓄᐃᑦ ᐊᕐᖕᓇᐃᑦ ᐊᕐᕌᒍᑦᑎᓐᓂ 
ᐃᓕᑕᕆᔭᐅᓂᖏᑦ 
 
 
ᐊᕐᕌᒍᑕᒫᑦ, ᐸᐅᒃᑑᑎᑦ ᓂᕈᐊᓲᖑᒻᒪᑕ ᐱᑦᑎᐊᓛᖑᔪᒥᓂᕐᒥᑦ 

ᐊᕐᖕᓇᒥᑦ ᐃᓕᑕᕆᔭᐅᓂᐊᕐᑐᒥᑦ ᐊᕐᕌᒍᑦᑎᓐᓂ ᐃᓄᒃ 

ᐊᕐᖕᓇᖅ. ᑐᓂᔭᐅᕙᑦᑐᑦ ᐃᓕᑕᕆᔭᐅᕙᒻᒪᑕ 

ᐃᑲᔪᕐᓯᒪᓂᖏᓐᓄᑦ ᓄᓇᓕᓐᓂᑦ ᐊᒻᒪ ᑲᔪᖅᓱᐃᕙᑦᑐᓂᑦ 

ᐊᓯᖏᓐᓄᑦ ᐃᓄᓐᓄᑦ ᐊᕐᖕᓇᓄᑦ.    

 

ᒪᓚᐃᔭ ᐱᓯᑉ,  
ᐃᓅᓱᑦᑐᖅ ᐃᓄᒃ ᐊᕐᖕᓇᖅ ᐊᕐᕌᒍᑦᑎᓐᓂ 
ᐃᓕᑕᕆᔭᐅᓂᖓ     

ᒪᓚᐃᔭ ᐱᓯᑉ ᓂᕈᐊᕐᑕᐅᓚᐅᕐᑐᖅ ᐃᓅᓱᑦᑐᖅ 
ᐃᓄᒃ ᐊᕐᖕᓇᖅ ᐃᓕᑕᕆᔭᐅᖁᓪᓗᒋᑦ 
ᐊᕐᕌᒍᑦᑎᓐᓂ. ᐃᖃᓗᒻᒥᐅᑕᑦᓴᔭ, ᓄᓇᕗᑦ, 
ᐃᖅᑲᓇᐃᔭᓕᕐᑐᖅ ᐅᕼᖅᑑᒥ, ᓄᓇᕗᑦ, 
ᐊᖅᑲᐅᒪᔨᐅᓪᓗᓂ ᖃᐅᔨᓴᕐᑎ ᑲᓇᑕᐅᑉ 
ᒥᕐᖕᓯᕐᕕᓕᕆᔨᖏᑕ ᐃᑦᑕᕐᓂᓴᖅᓯᐅᖅᑎᖏᓐᓄᑦ 
ᐊᖅᑲᐅᒪᓂᒃᑯᑦ.    

ᐅᐱᒍᓱᑦᑎᐊᕐᑐᓂ ᓂᐱᒋᔭᐅᕙᑦᑐᖅ ᐃᓄᓐᓂᑦ 
ᐃᖅᑲᓇᐃᔭᕐᑐᖃᕐᓂᖓᓂᑦ ᑲᓇᑕᐅᑉ 
ᒥᕐᖑᐃᓯᕐᕕᓕᕆᔨᖏᓐᓂ. ᖃᐅᔨᓴᕐᐸᑦᑐᖅ ᐃᓄᐃᑦ 
ᖃᐅᔨᒪᔭᖏᓐᓂᑦ ᓯᕗᓕᖏᓐᓂᑦ, ᑕᕝᕙᑦᓴᐃᓐᓇᖅ 
ᐃᑲᔪᖅᐸᑦᑐᖅ ᓄᓇᖃᖅᑐᓂᑦ ᓂᐱᒋᔭᐅᓪᓗᓂ 
ᑐᓴᖅᑕᐅᔪᓐᓇᖁᓪᓗᒋᑦ ᐃᓱᒪᓕᐅᕈᑕᐅᔪᓄᑦ  
ᓄᓇᖓᓄᑦ ᑐᕌᖓᔪᓂᑦ ᐃᑉᐱᓐᓂᕈᑕᐅᓂᐊᕐᐸᑕ.     

ᑲᔪᖏᖅᑐᐃᕙᑦᑐᖅ ᐃᓄᓐᓂᑦ ᐃᓅᓱᑦᑐᓂᑦ ᒪᓕᑦᓴᖁᓪᓗᒋᑦ 
ᐊᒻᒪ ᐃᖅᑲᓇᐃᔮᖃᕈᓐᓇᕐᓂᖏᓐᓂᑦ ᐊᖅᑲᐅᒪᔨᐅᓗᓂ 
ᐃᑦᑕᕐᓂᓴᓕᓐᓂᑦ ᖃᐅᔨᓴᕐᑎᐅᓂᖕᒧᑦ.    

ᐸᐅᒃᑑᑎᑦ  ᐃᓄᐃᑦ  ᐊᕐᖕᓇᐃᑦ  ᑲᓇᑕᒥ

ᓂᑭ ᑯᒪᒃᓯᐅᑎᑦᓴᖅ,  
ᐃᓄᒃ ᐊᕐᖕᓇᖅ ᐊᕐᕌᒍᑦᑎᓐᓂ ᐃᓕᑕᕆᔭᐅᓂᖓ 

ᓂᑭ ᑯᒪᒃᓯᐅᑎᑦᓴᖅ ᐃᒡᓗᓕᒑᕐᔪᖕᒥᐅᖅ,  
ᓄᓇᕗᑦ, ᑐᓂᔭᐅᓪᓗᓂ ᐃᓄᒃ ᐊᕐᖕᓇᖅ 
ᐊᕐᕌᒍᑦᑎᓐᓂ ᐃᓕᑕᕆᔭᐅᔾᔪᑎᒥᑦ. ᓂᑭ 
ᐊᐅᓚᑦᑎᔨ ᑐᓐᖓᓱᒋᑦᑯᓐᓄᑦ, ᑲᓇᑕᐅᑉ 
ᐅᐊᓚᓂᖓᓂ ᓯᕗᓪᓕᖅᐹᑦᓯᐊᖑᓪᓗᓂ  
ᐃᓄᓐᓄᑦ ᑐᑦᑕᕐᕕᒻᒥ ᑐᓐᖓᓱᕕᖓᓄᑦ 
ᐃᖅᑲᓇᐃᔭᕐᑎ ᕕᓂᐱᒡᒥ, ᒫᓂᑑᕙ, ᐊᒻᒪ 
ᐃᓚᒋᔭᐅᖏᓐᓇᑦᓯᐊᕐᑐᖅ ᐃᓄᐃᑦ ᓄᓇᖓᓂ 
ᐊᒻᒪ ᖃᐅᔨᒪᔭᒥᓂᖕ ᐃᑲᔫᑎᖃᕋᓱᐊᖏᓐᓇᕐᑐᖅ 
ᐃᓄᓐᓂᑦ ᓄᓇᓕᐸᐅᔭᓂ ᓄᓇᖃᖅᑲᐅᖅᑐᓂᑦ.     

ᓂᑭ ᓴᖅᑭᔮᕐᑎᑦᓰᓐᓇᕐᑐᖅ ᐱᓐᓇᕈᓱᓐᓂᖕᒥᓂᖕ 
ᐃᓕᖅᑯᓯᒥᓂᖕ. ᑲᑕᔾᔭᖃᑦᑕᓕᓂᐅᓪᓗᓂ, ᐃᓕᓴᐃᔨᐅᓪᓗᓂ 
ᐃᓄᐃᑦ ᓯᕗᓕᖏᓐᓃᓐᖔᕐᑐᓂᑦ ᐃᓕᖅᑯᓯᖓᓂᓪᓗ ᐊᒻᒪ 
ᓂᔾᔭᐅᓯᔭᕐᑎᒻᒪᕆᐅᓪᓗᓂ. ᓂᑭ ᐱᖃᑕᐅᖃᑦᑕᖅᓯᒪᔪᖅ 
ᓇᒧᑐᐃᓐᓇᖅ ᓯᓚᕐᔪᐊᒥ ᖃᓄᐃᓕᐅᕐᑎᑦᓯᔪᖃᕐᑎᓪᓗᒍ 
ᐅᐸᖁᔭᐅᒐᐃᒐᒥ, ᐱᖃᓯᐅᑎᓪᓗᒍ ᑭᒡᒐᕐᑐᐃᖁᔭᐅᒐᒥ 
ᒫᓂᑑᕙᒥᑦ ᐊᒻᒪ ᐃᓄᓐᓂᑦ 1996ᒥ ᐊᑦᓛᓐᑕ  
ᐅᓕᒻᑉᒃᑯᑎᒍᑦ ᐱᓐᖑᐊᕐᕕᔾᔪᐊᕐᑎᓪᓗᒋᑦ ᐊᐅᔭᒃᑯᑦ ᐊᒻᒪ, 
ᒫᓐᓇᕋᑖᖑᓂᕐᓴᖅ, 2015ᒥ ᓄᓇᖃᖅᑳᖅᓯᒪᔪᑦ 
ᓂᔾᔭᐅᓯᔭᕐᑏᑦ ᑐᓂᕐᕈᓯᐊᕐᑎᑕᐅᑎᓪᓗᒋᑦ ᕕᓂᐱᒡᒥ.     



2022-2023 ᐊᕐᕌᒍᖓᓂ ᑮᓇᐅᔭᖃᖅᑎᑦᑎᔪᑦ  
 
ᐸᐅᒃᑑᑎᒃᑯᑦ ᑮᓇᐅᔭᖃᒃᑲᐃᔨᓂᑦ ᐃᑲᔪᕐᑕᐅᒋᐊᖃᕐᐸᒻᒪᑕ ᑐᕌᕋᓱᐊᕐᑕᖏᑦ ᑲᔪᓯᑎᑕᐅᖁᓪᓗᒋᑦ. 

ᑖᒃᑯᐊ ᐱᔭᕆᐊᖃᓪᓚᕆᑦᑐᑦ ᑮᓇᐅᔭᖃᕐᑎᑕᐅᖏᓐᓇᓂᐊᖅᐸᑕ ᐃᑲᔪᐃᓐᓇᕆᐊᖃᕐᑐᒍᑦ ᐃᓄᓐᓂᑦ ᐊᕐᖕᓇᓂᑦ  
ᐊᒻᒪ ᐊᕐᖕᓇᐅᔭᓂᑦ ᐊᖑᑕᐅᔭᓂᓪᓗ ᐃᓄᓐᓂᑦ, ᐃᓚᖏᓐᓂᑦ, ᓄᓇᖏᓐᓂᓗ ᓇᒥᑐᐃᓐᓈᕋᓗᐊᕐᐸᑕ ᑲᓇᑕᒥ. 

ᐸᐅᒃᑑᑎᒃᑯᑦ ᑲᑎᒪᔨᖏᑦ ᖁᔭᓐᓇᒦᓪᓚᕆᑦᑐᑦ ᑮᓇᐅᔭᖃᒃᑲᐃᕙᑦᑐᓂᑦ ᐅᓇᓂ ᑎᑎᕋᕐᓯᒪᓪᓗᑎᒍ 
ᑐᓂᓯᓐᖑᐊᑕᖅᓯᓇᖃᑦᑕᓚᐅᕐᖓᑕ ᑮᓇᐅᔭᓂᑦ ᐃᑲᔫᑕᐅᓚᐅᕐᑐᓂᑦ ᐊᕐᕌᒍᖓᓂ 2022-2023 ᐊᒻᒪ ᓂᕆᐅᑦᑐᒍᑦ 
ᓯᕗᓂᑦᑎᓐᓂ ᐃᑲᔪᖅᑎᐅᖃᑎᒌᒃᑲᓂᕐᓂᐊᕆᐊᑦᓴᖅ.  

•   ᑲᓇᑕᒥ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᒃᑯᑦ (CanNor) 

•   ᑲᓇᑕᒥ ᑳᓐᓱᓕᓐᓄᑦ ᐋᓐᓂᐊᓄᑦ ᓴᓴᐃᔭᑎ 

•   ᑲᓇᑕᒥ ᓯᕗᓕᑦᑎᓐᓃᓐᖔᕐᑐᓂᑦ ᐃᑦᑕᕐᓂᓴᓕᕆᔨᒃᑯᑦ 

•   ᑲᓇᑕᒥ ᐃᓄᓕᕆᔨᑐᖃᒃᑯᑦ (CIRNAC)  

•   ᑲᓇᑕᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ (ESDC)  

•   ᓄᓇᖃᖅᑳᖅᑐᒥᓃᑦ ᐱᔨᑦᓯᕐᑎᖏᑦ ᑲᓇᑕᒥ (ISC)/ ᐊᓪᓚᐃᑦ ᐃᓄᐃᓪᓗ ᐋᓐᓂᐊᖅᑐᓕᕆᔨᒃᑯᖏᑦ (FNIHB)  

•   ᓄᓇᖃᖅᑳᖅᑐᒥᓃᑦ ᐱᔨᑦᓯᕐᑎᖏᑦ ᑲᓇᑕᒥ (ISC)  

•   ᓄᓇᖃᖅᑳᖅᑐᒥᓃᑦ ᐱᔨᑦᓯᕐᑎᖏᑦ ᑲᓇᑕᒥ (ISC)/ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ(CMHC)  

•   ᐃᓄᐃᑦ ᑕᐱᕇᑦ ᑲᓇᑕᒥ (ITK)  

•   ᐃᖅᑲᖅᑐᐃᕕᓕᕆᔨᒃᑯᑦ ᑲᓇᑕᒥ 

•   ᒐᕙᒪᒃᑯᑦ ᐋᓐᓂᐊᖅᑐᓕᕆᔨᖏᑦ ᑲᓇᑕᒥ (PHAC) 

•   ᐅᑭᐅᖅᑕᖅᑐᒥᑦ ᖃᐅᔨᒪᔩᑦ ᑲᓇᑕᒥ  

•   ᑭᒃᑯᑐᐃᓐᓇᕐᓂᑦ ᐊᑦᑕᓇᖅᑐᒦᑦᑕᐃᓕᑎᑦᓯᔩᑦ ᑲᓇᑕᒥ 

•   ᐋᑐᕚ ᓯᓚᑦᑐᖅᓴᖅᕕᔾᔪᐊᖓᑦ 

•   ᓵᔅᑳᑦᓱᐊᓐ ᓯᓚᑦᑐᖅᓴᖅᕕᔾᔪᐊᖓᑦ 

•   ᐊᖕᓇᐃᑦ ᐊᖑᑏᓪᓗ ᑕᐃᒪᐃᓪᓗᐊᖅᑎᑕᐅᒋᐊᖃᕐᓂᖏᑦ ᑲᓇᑕᒥ (WAGE) 

ᐸᐅᒃᑑᑎᑦ ᐃᓄᐃᑦ ᐊᕐᖕᓇᐃᑦ ᑲᓇᑕᒥ 
 
 
ᑮᓇᐅᔭᓕᕆᓂᖕᒧᑦ ᐅᓂᒃᑳᑦ 
2022 - 2023



ᑲᑎᑕᐅᓯᒪᔪᑦ ᐊᐅᓚᓂᖏᓐᓄᑦ ᐅᓂᒃᑳᑦ 
 
ᒫᔾᔨ 31, 2023ᒧᑦ ᐃᓱᓕᓯᒪᔪᑦ ᓴᓂᓕᕆᓪᓗᓂᒋᑦ ᐊᔾᔨᒌᖏᓐᓂᖏᑦ 2022ᒥ ᐊᑐᖅᑐᒥᓃᑦ 
 
                                                                                                                   2023                   2022 

ᐱᖁᑎᖏᑦ                                                                                   
ᑮᓇᐅᔭᓪᓚᕇᑦ ᐊᓯᖏᓪᓗ ᐊᑭᑐᔫᑎᓅᖓᔪᑦ                            $   9,629,479    $  6,393,648 
ᐊᑭᑐᔫᑏᑦ ᐊᓯᖏᓪᓗ ᐱᖁᑏᑦ                                            94,797           87,940 
ᑕᒪᕐᒥᒃ ᐊᑭᑐᔫᑏᑦ ᑲᑎᓪᓗᒋᑦ                                       $   9,724,276    $  6,481,588 

 

ᐊᑭᓕᖅᑐᕆᐊᓖᑦ ᐲᔭᐃᕕᐅᒌᕐᓯᒪᔪᓪᓗ ᐱᖁᑎᖏᑦ                                                  
ᐊᑭᓕᖅᑐᕆᐊᓖᑦ ᓄᐊᑉᐸᓪᓕᐊᓯᒪᔪᓪᓗ ᐊᑭᓕᒃᓴᖃᕐᕕᖏᑦ                $     742,811     $    515,567 
ᐅᖓᕙᕆᐊᕐᑕᐅᓯᒪᔪᑦ ᑮᓇᐅᔭᖅᑖᕆᒋᐊᓕᖏᑦ                              8,114,646        5,369,764 
                                                                 8,857,457        5,885,331 

ᐊᑐᖅᑐᐊᕈᑏᑦ ᐊᑭᓕᖅᑕᐅᒋᐊᓖᑦ                                           1,009            3,452 

ᐲᔭᐃᕕᐅᓚᐅᕐᑐᑎᑦ ᐱᖁᑏᑦ:                                                                     
ᐃᓱᒪᖅᓲᑕᐅᔪᓐᓇᕐᑐᑦ ᑭᓪᓕᖃᓐᖏᑦᑐᑦ                                     804,292         539,574 
ᑮᓇᐅᔭᑦ ᐱᕈᕐᓯᐊᑦ ᐊᑭᑐᔫᑎᓄᑦ ᐱᖁᑏᑦ                                    61,518           53,231 
                                                                  865,810         592,805 
ᑕᒪᕐᒥᒃ ᑲᑎᓪᓗᒋᑦ ᐊᑭᓕᕆᐊᓕᖏᑦ ᐊᒻᒪ ᐲᔭᐃᕕᐅᓯᒪᔪᑦ ᐱᖁᑏᑦ       $ 9,724,276     $ 6,481,588 

ᐸᐅᒃᑑᑎᑦ  ᐃᓄᐃᑦ  ᐊᕐᖕᓇᐃᑦ  ᑲᓇᑕᒥ

ᑲᑎᑕᐅᓯᒪᔪᑦ ᐊᐅᓚᓂᖏᓐᓄᑦ ᐅᓂᒃᑳᑦ − ᐊᐅᓚᔾᔪᑎᓪᓗᐊᑕᖏᓐᓄᑦ 
ᑲᔪᓯᔾᔪᑎᑦᓴᐃᑦ 
 
ᒫᔾᔨ 31, 2023ᒧᑦ ᐃᓱᓕᓯᒪᔪᑦ ᓴᓂᓕᕆᓪᓗᓂᒋᑦ ᐊᔾᔨᒌᖏᓐᓂᖏᑦ 2022ᒥ ᐊᑐᖅᑐᒥᓃᑦ 
 

                                                                                                                  2023                    2022 
 
ᑮᓇᐅᔭᖅᑖᖏᑦ                                                                                                                                     
ᐊᐅᓚᔾᔪᑎᓪᓗᐊᑕᖏᓐᓄᑦ ᑮᓇᐅᔭᖅᑖᑦ                                $     488,024    $    488,024  
ᐊᓯᖏᑦ                                                               188,493          54,326  

ᑲᑎᓪᓗᒋᑦ ᑮᓇᐅᔭᖅᑖᖏᑦ                                        $     676,517    $   542,350  
 

ᐊᑭᓕᕆᐊᓕᖏᑦ                                                                                                                                   
ᐊᓪᓚᕝᕕᐅᑉ ᐊᐅᓚᓂᖏᓐᓄᑦ                                                                           795,803               610,716  
ᐊᑐᐊᒐᓕᕆᓂᖕᒥᑦ ᐃᑲᔫᑎᑦᓴᓪᓗ ᐱᕙᓪᓕᐊᔭᐅᓂᖏᓐᓄᑦ                       153,635          190,604  
ᑲᑎᒪᔨᑦ ᑲᑎᒪᓂᖏᓐᓄᑦ / ᐊᕐᕌᒍᑕᒪᖅᓯᐅᑎᖏᓐᓄᑦ                          95,043           92,764  
ᐊᑭᓕᖅᐸᓪᓕᐊᖑᔭᕐᓂᖏᓐᓄᑦ ᐊᑭᑐᔫᑏᑦ ᐱᖁᑎᖏᑦ                            15,680           13,680  
ᐊᓯᖏᑦ                                                                     -                -    
ᑲᑎᓪᓗᒋᑦ ᐊᑭᓕᕆᐊᓖᑦ                                         $  1,060,161    $  907,764 
 

ᑮᓇᐅᔭᓕᐊᖏᑦ ᐊᒥᒐᕐᑐᑦ ᐊᑭᓕᕆᐊᓕᖏᓄᑦ − ᐊᐅᓚᔾᔪᑎᓪᓗᐊᑕᓄᑦ  
  ᑮᓇᐅᔭᖅᑖᖏᑦ                                                     (383,644)        (365,414) 
ᐱᓕᕆᐊᑦ ᐃᑲᔫᑎᓄᑦ ᑲᔪᓯᒋᐊᒃᑲᓂᕐᓂᖏᑦ                                  656,649          808,582  
ᐅᖓᑕᐅᔾᔨᔪᑦ (ᐊᒥᒐᖅᑐᑦ) ᑮᓇᐅᔭᓕᐊᖏᑦ ᐊᒥᒐᕐᑐᑦ ᐊᑭᓕᕆᐊᓕᖏᓐᓄᑦ  $   273,005    $   443,168  



39

ᑲᑎᑕᐅᓯᒪᔪᑦ ᐊᐅᓚᓂᖏᓐᓄᑦ ᐅᓂᒃᑳᑦ - ᐊᔾᔨᖃᖏᑦᑐᑦ ᐱᓕᕆᐊᑦᓴᑦ 
ᑮᓇᐅᔭᕐᑖᖏᑦ 
 
ᒫᔾᔨ 31, 2023ᒧᑦ ᐃᓱᓕᓯᒪᔪᑦ ᓴᓂᓕᕆᓪᓗᓂᒋᑦ ᐊᔾᔨᒌᖏᓐᓂᖏᑦ 2022ᒥ ᐊᑐᖅᑐᒥᓃᑦ 
 

                                                                                                                   2023                    2022 
 
ᑮᓇᐅᔭᖅᑖᖏᑦ                                                                                
ᐅᖓᕙᕆᐊᕐᑕᐅᓯᒪᔪᑦ ᑮᓇᐅᔭᖅᑖᑦᓴᑦ, ᐊᕐᕌᒎᑉ ᐱᒋᐊᓐᖓᕐᓂᖓᓂ          $  5,168,106     $   3,778,036  
ᐃᑲᔫᓯᐊᑦ                                                          8,677,578         9,798,137 
 
ᐲᕐᓗᒋᑦ: ᐊᑭᓕᕆᐊᓖᑦ ᑮᓇᐅᔭᖅᑖᕐᕕᒥᓂᖏᓐᓂᑦ                            (36,748)         (103,501) 
ᐃᓚᓗᒋᑦ: ᐊᑭᓕᕆᐊᓖᑦ ᑮᓇᐅᔭᖅᑖᕐᕕᒥᓂᖏᓐᓂᑦ ᐊᕐᕌᒍᓂ ᐊᓂᒍᕐᑐᓂᑦ        103,501            40,153  
ᐲᕐᓗᒋᑦ: ᐅᑎᖅᑎᒋᐊᓖᑦ ᐱᓕᕆᐊᑦᓴᓄᑦ ᑮᓇᐅᔭᖅᑖᕈᑕᐅᓚᐅᕐᑐᑦ                     -           (3,405) 
 
ᐲᕐᓗᒋᑦ: ᓅᑕᐅᓂᖏᑦ ᐅᖓᕙᕆᐊᕐᑕᐅᓯᒪᔪᑦ ᐃᑲᔫᓯᐊᑦᓴᑦ                    (66,753)           (5,204) 
ᐅᖓᕙᕆᐊᕐᑕᐅᓯᒪᔪᑦ  ᑮᓇᐅᔭᖅᑖᑦᓴᑦ, ᐊᕐᕌᒎᑉ ᓄᓐᖑᐊᓂ                  (7,979,741)       (5,168,106) 
ᑲᑎᓪᓗᒋᑦ ᑮᓇᐅᔭᖅᑖᑦ                                               5,865,943          8,336,110  
                                                                          
ᐊᑭᓕᕆᐊᓖᑦ                                                                     
ᑲᑎᑉᐸᓪᓕᐊᓯᒪᔪᑦ ᐊᑭᓕᕆᐊᓖᑦ                                        5,865,943          8,336,110  
ᑲᑎᓪᓗᒋᑦ ᐊᑭᓕᕆᐊᓖᑦ                                              5,865,943          8,336,110  
                                                                          
ᐅᖓᑕᐅᔾᔨᔪᑦ (ᐊᒥᒐᖅᑐᑦ) ᑮᓇᐅᔭᓕᐊᖏᑦ ᐊᒥᒐᕐᑐᑦ ᐊᑭᓕᕆᐊᓕᖏᓐᓄᑦ    $           -     $          - 
  



ᐊᑭᓕᕆᐊᓖᑦ - ᑮᓇᐅᔭᖅᑖᑦ ᑭᓱᒧᑦ ᐊᑐᖅᑕᐅᕙᒻᒪᖔᑕ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑮᓇᐅᔭᖅᑖᒥᓂᖏᑦ 
ᐊᑭᓕᕆᐊᓕᖏᓪᓗ 2022-2023 
 

ᑮᓇᐅᔭᖅᑖᑦ - ᑮᓇᐅᔭᖅᑖᕐᕕᒋᓚᐅᖅᑕᖏᑦ 

  1. ᓄᓇᖃᖅᑳᖅᓯᒪᔪᓂᑦ ᐱᔨᑦᓯᖅᑏᑦ ᑲᓇᑕᒥ  
(ᐊᐅᓚᔾᔪᑎᓪᓗᐊᑕᓄᑦ) 

  2. ᐊᓯᖏᑦ (ᐊᐅᓚᔾᔪᑎᓪᓗᐊᑕᓄᑦ) 

  3. ᐊᔾᔨᐅᖏᑦᑐᓄᑦ ᐱᓕᕆᐊᑦᓴᓄᑦ ᑮᓇᐅᖅᑖᑦ 

40
ᐸᐅᒃᑑᑎᑦ  ᐃᓄᐃᑦ  ᐊᕐᖕᓇᐃᑦ  ᑲᓇᑕᒥ

  1. ᐊᓪᓚᕝᕕᒻᒧᑦ ᐊᐅᓚᔾᔪᑎᑦ 
(ᑮᓇᐅᔾᔭᑦᓵᓄᑦ/ᐊᑐᖅᑐᐊᕈᑎᓄᑦ/ᐊᓪᓚᕝᕕᒻᒥ  
ᐱᖁᑎᓄᑦ/ᐱᖁᑏᑦ ᐊᑐᖅᑐᐊᖅᑕᐅᓂᖏᓐᓄᑦ) 

  2. ᐊᑐᐊᒐᓕᕆᓂᖕᒧᑦ ᐱᓕᕆᐊᓪᓗ ᐱᕙᓪᓕᐊᔭᐅᓂᖏᓐᓄᑦ 

  3. ᑲᑎᒪᔨᑦ ᑲᑎᒪᓂᖏᓐᓄᑦ/ᐊᕐᕌᒍᑕᒫᖅᓯᐅᑎᒃᑯᑦ 
ᑲᑎᒪᕕᔾᔪᐊᕈᑏᑦ 

  4. ᐊᑭᓕᖅᐸᓪᓕᐊᖑᔭᕐᓂᖏᑦ ᐊᑭᑐᔫᑏᑦ ᐱᖁᑎᖏᑦ 

  5. ᐊᔾᔨᐅᖏᑦᑐᓄᑦ ᐱᓕᕆᔾᔪᑎᑦᓴᑦ ᐃᑲᔫᑏᑦ 

  6. ᐊᓯᖏᑦ 



ᐋᓐᓂᖅᓯᕆᑦᑕᐃᓕᒪᑎᑦᑎᓂᕐᒧᑦ ᐱᓕᕆᐊᒃᓴᑦ                                                      

 ᐊᐃᑉᐸᕇᑦ ᓂᖓᖃᑦᑕᐅᑎᕙᑦᑐᑦ ᐊᒻᒪ ᖃᕋᓴᒃᑯᑦ ᐋᓐᓂᖅᓯᒪᔪᑦ ᖁᐊᖅᓵᒧᑦ                           962  
 ᑲᓇᑕᒥ ᐅᖃᖃᑎᒌᓐᓂᖅ ᐊᕐᓇᐅᔭᑦ ᐊᖑᑕᐅᔭᓪᓗ ᑕᐃᒪᐃᓪᓗᐊᖃᑎᒌᑎᑕᐅᓂᖏᓐᓄᑦ               226,414  
 ᐃᓚᐅᑎᑕᐅᓂᖏᑦ ᐃᓅᓱᑦᑐᑦ ᐊᖑᑏᑦ ᓄᑲᑉᐱᐊᓪᓗ (EYMB)                                   60,380  
 ᐃᓚᐅᑎᑕᐅᓂᖏᑦ ᐃᓅᓱᑦᑐᑦ ᐊᖑᑏᑦ ᓄᑲᑉᐱᐊᓪᓗ                                         124,966  
 ᐊᓂᒍᐃᓯᒪᔪᑦ ᐊᐃᑉᐸᒥᓐᓄᑦ ᓂᖓᖅᑕᐅᖃᑦᑕᕐᓂᑯᑦ ᐊᒻᒪ ᐃᓚᒌᑦ ᐃᖅᑲᖅᑐᐃᕕᒃᑯᑦ ᑲᒪᒋᔭᐅᕙᓐᓂᖏᑦ  113,299  

                          ᓂᖓᖅᑕᐃᓕᓂᖕᒧᑦ ᐋᓐᓂᖅᑎᕆᑦᑕᐃᓕᓂᖕᒧᓪᓗ ᐱᔭᑦᓴᑦ   $    526,021  

ᐋᓐᓂᐊᖅᑐᓕᕆᓂᖕᒧᑦ ᐊᑐᐊᒐᑦ ᐃᑲᔫᑎᑦᓴᐃᓪᓗ ᐱᓕᕆᐊᑦᓴᑦ                      

 ᐃᓄᐃᑦ ᐋᓐᓂᐊᓖᑦ ᑳᓐᓱᒥᑦ ᓱᓴᐃᔭᑎᖓ                                                   35,465  
 ᑲᓇᑕᒥ ᐋᓐᓂᐊᖅᓯᐅᖅᑏᑦ ᑲᑐᔾᔨᖃᑎᒌᖏᑦ                                                    343  
 ᒥᓗᑦᓰᑦ ᐋᖓᔾᔭᓇᕐᑐᑦ ᓄᓇᑦᑎᓐᓂ                                                       210,262  
 ᑕᕝᕙ-ᑲᓇᑕᒥ ᐃᓄᐃᑦ ᓄᓕᐊᕐᓂᒃᑯᑦ ᐊᐃᑦᑐᕐᓗᖃᑦᑕᐅᑎᖁᓇᒋᑦ                               285,105  
 ᖃᐅᔨᓴᖅᑕᐅᖃᑦᑕᕆᑦ ᐱᓕᕆᐊᑦ                                                         65,422  
 FNHIB ᐋᓐᓂᐊᖅᑐᓕᕆᓂᖕᒧᑦ ᐃᓚᓕᐅᑏᑦ                                                  13,856  
 ᐊᓐᓇᐅᒪᔾᔪᑎᑭᓗᐊᕐᑐᓄᑦ ᐊᒻᒪ ᑎᖑᓪᓘᑏᑦ (HepC) ᓄᓇᓕᓐᓄᑦ ᑮᓇᐅᔭᖅᑖᑦᓴᑦ                  259,635  
 ᐋᑐᕚ ᓯᓚᑦᑐᖅᓴᕐᕕᔾᔪᐊᖓᓂᑦ ᑐᑭᓯᐅᒪᖃᑎᒌᓐᓂᖕᒧᑦ ᐊᖏᕈᑏᑦ                                25,510  

                  ᐋᓐᓂᐊᖅᑐᓕᕆᓂᖕᒧᑦ ᐊᑐᐊᒐᑦ ᐃᑲᔫᑎᑦᓴᓪᓗ ᐱᕙᓪᓕᐊᔾᔪᑎᑦᓴᓄᑦ   $    895,598  

ᐃᓄᓕᕆᓂᖕᒧᑦ-ᑮᓇᐅᔭᑎᒍᓪᓗ ᒪᑭᑉᐸᓪᓕᐊᒍᑎᑦᓴᑦ   

 ᐱᕙᓪᓕᐊᑎᑦᑎᓂᖅ ᐃᓄᐃᑦ ᐊᕐᖕᓇᖏᓐᓂᑦ ᑮᓇᐅᔭᑎᒍᑦ ᒪᑭᑉᐸᓪᓕᐊᖁᓪᓗᒋᑦ                     642,654  
 ᓂᕆᔭᑦᓴᖃᑦᓯᐊᖏᑦᑐᑦ ᓂᕆᔭᑦᓴᖏᓐᓄᑦ - ᓄᕙᕐᔪᐊᕐᓇᖅ-19                                   55,787  

                             ᐃᓄᓕᕆᓂᖕᒧᑦ−ᑮᓇᐅᔭᑎᒍᓪᓗ ᒪᑭᑉᐸᓪᓕᐊᒍᑎᑦᓴᑦ     $    698,441 

 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑮᓇᐅᔭᖅᑖᒥᓂᖏᑦ 

ᐊᑐᐊᒐᐃᑦ ᖃᐅᔨᓴᕐᓂᕐᓗ   

 ᐊᖑᑏᑦ ᐊᕐᖕᓇᐃᓪᓗ ᑕᐃᒪᐃᓪᓗᐊᕇᑎᑕᐅᓂᖏᑦ ᐅᑭᐅᖅᑕᖅᑐᒥ                                15,000  
 ᒐᔭᓯᒪᔪᑦ ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ ᑲᓇᑕᒥ ᖃᓄᖅᑑᕈᑕᐅᓂᖏᓄᑦ ᐸᕐᓇᐅᑦ             30,729  
 ᐊᓂᒍᐃᓯᒪᔪᑦ ᑭᓐᖒᒪᔭᖏᓐᓂᑦ ᑲᔪᓯᑎᑦᓯᓂᖅ ᐊᕐᓇᐃᑦ ᐊᖑᑏᓪᓗ ᓂᖓᖅᑕᐅᕙᓐᓂᖏᓐᓄᑦ          333,888  
 ᐊᖏᕐᕋᒧᑦ ᑎᑭᐅᑎᓂᖅ                                                                97,743  
 ᐱᖃᑕᐅᑎᑦᑎᓂᖕᒥᑦ ᒪᓕᒃᑕᐅᔭᕆᐊᓖᑦ                                                    94,568  
 ᐋᓐᓂᐊᖅᑐᓕᕆᓂᒃᑯᑦ ᖃᓄᐃᓐᖏᑦᑎᐊᕐᓂᖕᒧᑦ ᑭᓐᖑᒪᔭᐅᔪᑦ ᐃᓗᐃᑦᑑᒋᐊᖃᕐᓂᖏᓐᓄᑦ             301,761  
 ᕿᒫᕖᑦ - ᐃᓄᐃᑦ ᐊᕐᖕᓇᐃᑦ ᕿᒫᕙᑦᑐᑦ ᐃᓚᒥᓄᑦ ᓂᖓᖅᑕᐅᓂᑯᒧᑦ                           391,465  
 ᐃᓄᐃᑦ ᒐᕙᒪᑐᖃᒃᑯᓪᓗ ᑲᑐᔾᔨᖃᑎᒌᖏᓐᓄᑦ ᑲᑎᒪᔨᕋᓛᑦ                                    100,505  
 ᐋᖅᑭᒋᐊᕆᓂᖅ ᐸᓖᓯᒃᑯᑦ ᐱᔨᑦᓯᕐᓂᕆᕙᑦᑕᖏᓐᓂᑦ ᐃᓄᐃᑦ ᓄᓇᖓᓂ                          140,525  
 ᐃᖅᑲᐅᒪᔭᐅᔾᔪᑎᖏᓐᓄᑦ ᑮᓇᐅᔭᖃᒃᑲᐃᔩᑦ                                                  40,311  
 ᑐᑭᓯᐅᒪᖃᑎᒌᓂᖕᒧᑦ ᐊᖏᕈᑏᑦ − ᐊᕐᖕᓇᐅᓂᖏᓐᓄᑦ ᐊᕐᖕᓇᐅᔭᑦ ᐊᖑᑕᐅᔭᓪᓗ ᓂᖓᖅᑕᐅᕙᑦᑐᑦ     65,641  
 ᑐᑭᓯᐅᖃᑎᒌᓂᒧᑦ ᐊᖏᕈᑏᑦ                                                         1,365,457  
 ᑐᑭᓯᐅᒪᖃᑎᒌᓐᓂᖕᒧᑦ ᐊᖏᕈᑏᑦ ᓯᓚᕐᔪᐊᒥ ᑲᑎᒪᔨᕐᔪᐊᑦ ᓄᓇᖃᖅᑳᖅᓯᒪᔪᑦ  
     ᐱᔪᓐᓇᐅᑎᖏᓐᓂᑦ ᐅᖃᐅᔾᔨᒋᐊᕈᑏᑦ ᐱᖁᔭᖅ UNDRIP                                  122,556  
 ᐃᒃᓯᕋᕐᔪᐊᕌᐱᒃ ᓂᐅᕐᕈᓯᒪᓚᐅᕐᓂᖓ                                                      30,000  
 ᐃᕐᖕᓂᓱᒃᓰᔩᑦ ᑲᑎᒪᕕᔾᔪᐊᕐᓂᖏᑦ                                                        161,615  
 ᓄᓇᖃᖅᑳᖅᓯᒪᔪᑦ ᐃᖅᑲᖅᑐᐃᕕᓕᕆᓂᖏᓐᓄᑦ ᐸᕐᓇᐅᑏᑦ                                     23,901  
 ᐊᔾᔨᐅᖏᑦᑐᓂᑦ ᐊᐳᕈᑎᖃᕐᐸᑦᑐᑦ ᐃᓄᐃᑦ ᐊᕐᖕᓇᐃᑦ ᐃᓪᓗᖃᓐᖏᑐᑦ ᐊᖏᕐᕋᖃᓐᖏᒧᓪᓗ             26,357  
 ᐃᖅᑲᓇᐃᔭᖃᑎᒌᓐᓂᖅ ᐊᔪᕈᕐᓃᖅᓴᕈᒪᓂᖕᒧᑦ                                              161,246 

                                                 ᐊᑐᐊᒐᑦ ᖃᐅᔨᓴᕈᑎᑦᓴᓪᓗ   $    3,503,268  

ᐊᓯᖏᑦ  

 BOC ᐃᓚᔭᐅᓂᖏᑦ                                                                  118,440  
 ᓯᕗᓕᑦᑎᓐᓃᓐᖔᕐᑐᑦ ᐊᒻᒪ ᐃᕐᖕᓂᓱᒃᓰᓂᖕᒥᑦ ᖃᐅᔨᓴᕐᓂᖅ                                     13,416  
 ᐅᓄᕐᓯᒋᐊᕐᑕᐅᓂᖏᑦ ᐊᔪᓐᖏᓐᓂᖃᕐᑐᑦ PIWCᑯᓐᓂ                                          49,420  
 ᐊᕐᖕᓇᐃᑦ ᑲᓇᑕᒥ ᐅᖃᐅᓯᕐᖓᐅᑎᓕᕆᔩᑦ ᐱᒋᐊᕈᑕᐅᔪᒪᔪᑦ                                    61,339  

                                                                         $      242,615  

                                                              ᑲᑎᓪᓗᒋᑦ   $    5,865,943  

ᐱᑐᐃᓐᓇᐅᖏᑦᑐᑦ ᐱᓕᕆᐊᑦᓴᑦ 2022-2023 

  1. ᓂᖓᖅᑕᐃᓕᓂᖕᒧᑦ ᐋᓐᓂᖅᑎᕆᑦᑕᐃᓕᓂᖕᒧᓪᓗ  

  2. ᐋᓐᓂᐊᖅᑐᓕᕆᓂᖕᒧᑦ ᐊᑐᐊᒐᑦ ᐃᑲᔫᑎᑦᓴᓪᓗ ᐱᓕᕆᐊᑦᓴᓄᑦ 

  3. ᐃᓄᓕᕆᓂᖕᒧᑦ-ᑮᓇᐅᔭᑎᒍᓪᓗ ᐱᕙᓪᓕᐊᔾᔪᑎᑦᓴᑦ 

  4. ᐊᑐᐊᒐᑦ ᖃᐅᔨᓴᕐᓂᕐᓗ 

  5. ᐊᓯᖏᑦ



44



45



46

ᐸᐅᒃᑑᑎᑦ ᐃᓄᐃᑦ ᐊᕐᖕᓇᐃᑦ ᑲᓇᑕᒥ  

1 ᓂᑯᓚᔅ ᐊᖅᑯᑖᓂ, ᐃᓪᓗᕈᓯᖅ 520  

ᐋᑐᕚ, ᐊᓐᑎᐅᕆᔪ  K1N 7B7  

ᐅᖄᓚᐅᑖ: 613.238.3977  

ᐊᑭᖃᓐᖏᑦᑐᒃᑯᑦ ᐅᖄᓚᕕᑦᓴᖅ: 1.800.667.0749  

www.pauktuutit.ca 


